
BOSANGANI EZANGI

KOMONANAYA MWASI

NA LIBALAYA KLISTO

 Nakataki mobembo ya bokila, mpo nákóba na liyangani
mpo na Nkolo. Boye, ezali…Tozali na esengo ya kozala

awa. Nabanzi, mbala ya nsuka oyo nazalaki awa, nayebisaki
bino: mbala nyonso toyaka, ezali na moto moko azali kozanga.
Mpe soki tokoya lisusu awa na mobu ekoya, mpe soki Nkolo
aumeli, ekozala na moto moko oyo akozala te.
2 Ezali na moto moko oyo azalaki mpenza, mpenza mpembeni
na ngai, na motema mpe na molimo; ezalaki Ndeko Lyle.
Nazaláki ntango nyonso na boyei bolamu, ntango nakotaka,
wana nazalaki kozela kuna na nsima mpe koyoka, na biró
ya Ndeko Jack, bandeko minei wana koyembáká. Bazoyemba
na Nkembo, na mpokwa oyo. Ee, moko na mingongo yango
esili kokóma Kuna, ekozeláká baoyo misato mosusu. Nabanzi
nakotikáláká koyoka yango lisusu awa na mokili te. Kasi na
ntembe te nazali kotalela koyoka yango lisusu, Ndeko mobali
mpe Ndeko mwasi Moore awa, na Mboka wana, epai wapi
bako…ekotikáláká kosila te.
3 Ndeko Palmer azalaki mosali monene ya Klisto. Nazoyeba
lisusu, Ndeko Jack koyebisa ngai ndenge abu—abulisaki bomoi
na ye epai na Nzambe. Bazalaki ba-menuisier, elongo. Mpe
alobaki azalaki kolia bilei na—na ye ya midí, asimbi sandwich
na loboko, azoliáká sandwich, mpe azotángáká Biblia na ye.
Bomoni? Asalaki makambo minene mpenza, ye Ndeko Palmer.
Azali menuisier ya malamu, tata malamu mpo na bana na
ye, libota kitoko. Abokolaki bango nyonso kosalela Nkolo. Na
ndenge nayebi, bango nyonso babikisámá mpe batondisámi na
Molimo Mosanto. Mpe yango ezali lisungi monene mpo na moto
nyonso na mikolo oyo, bana mibali ná bana basi. Kasi, bomoni,
makambo nyonso oyo asalaki elingaki kozala na litómba moko
te kino ásalela Nzambe, soki ásálelaka Nzambe te. Mpe na
mpokwa oyo, makambo oyo asalaki awa na mokili, misala na ye
ya malamu, akei epai libonza na ye ezali, mpo na kozala elongo
ná yango. Nzambe ápemisa elimo ya ndeko na biso.
4 Nayebi ete na ntango nyonso oyo tabernacle ekozala awa,
na—nayebi ete ako…mongongo na ye ekozala ntango nyonso
awa. Bokoki koyoka yango. Ndeko mwasi Anna Jeanne ná—ná
ndeko na ye ya mwasi, ntango bazalaki kobeta orgue ná piano,

bazalaki na ntina ya kozela te. Ndeko Palmer azalaki kotelema
awa mpe azalaki kotinda loyembo mbala moko, mpe kokende
liboso. Bango bakolanda se yango. Mpe ngai, natikálá te…
Nazalaki kosepela koyoka ye kokamba banzembo.
5 Na bana na ye; na mwasi na ye; mpe na Ndeko Jack, moninga
na ye yamotema, bazalaki baningamibu nyonso oyo; mpe Ndeko
mobali Brown ná Ndeko mwasi Brown, mpe bino nyonso na
tabernacle oyo: Nzambe ápambola bino. Nazali kozanga ye, mpe.
Nzambe ápemisa molimo na ye ya motuya, kino tokokutana na
ye na kimia.

Tógumba mitó.
6 Tata na Likoló oyo atondi na ngolu, bobele kolobela mosali
monene oyo, nazangi ye, nampokwa oyo, ye kopesáká ngaimbote
ya loboko, mpe mwa komunga oyo azalaki na yango ntango
nyonso, ntango azalaki koloba: “Nzambe ápambola yo, Ndeko
Branham,” ntango tozalaki kokóta na ekuke. Nayebi ete asili
komata na Ndako na Yo, na mpokwa oyo. Na bongo, Nzambe
molingami, nabondeli ete Ósala ete bambuma, misala na ye,
oyo ezali kolanda ye, ézala ya nkembo, ékoba kolanda bana
na ye mpe mwasi na ye. Tobondeli ete Ópambola mwasi na ye,
Nkolo. Olobaki ete Okozala mobali mpo na “ bakúféli-mibali
oyo bakúfélá mibali mpenza.” Nabondeli mpo na Ndeko na biso
ya mwasi, Palmer, ná bana nyonso. Nayebi lolenge ya kokabola
mawa ná bango, na ngámbo nyonso mibale, kobunga molóngani,
ná kobungisa mpe papa na ngai.
7 Boye, Tata, wana tozali awa, na mpokwa oyo, tobondeli ete
Óbongisa mitema na biso, mpe, mpo na ngonga wana. Toyebi te.
Ekoki koya na mbálákáká lokola oyo ya ye. Toyebi te ntango nini
ekoya, kasi toyebi ete esengeli koya. Boye tobondeli, e Nzambe,
ete Ótala malamumitema nyonso oyo ezali awa, na mpokwa oyo.
ENzambe, kotika oyo ya ngai mpembeni te. Talampe oyo ya ngai
malamu, mpe meká ngai. Nkolo, soki mabe moko ezali kati na
biso, longola yango. Tolingi kosalela Yo. Yango nde ntina nyonso
oyo tozali kolandela, ezali kosalela Yo.
8 Sopá Molimo na Yo likoló na biso, na mpokwa oyo, mpe
oyo etikali na mpóso oyo. Pambola tanernacle oyo, ebengami
na nkomo ya Life Tabernacle. Tika ete ézua mapamboli nyonso
ya nkombo wana, mpe étondisama na Bomoi ya Nzambe, na
mpóso oyo, mpo na kobikisa molimo nyonso oyo ebúngi, mpo na
kotondisa mondimi nyonso na Molimo Mosanto, mpe kozongisa
sika lisusu bilikia oyo ezali kati na biso, Nkolo. Tobondeli ete
Óbikisa mpe babeli ná bato ya mawa nyonso oyo bakoya katikati
na biso. Tika ete Molimo Mosanto na Yo ya nkembo ézala
awa, Nkolo, mpe ébikisa…mpe épakola moko na moko mpo
bándima. Kokisa makambo yango, Tata.
9 ENzambe, sunga ngai sikawa. Soki ekomi, soki esili kokóma
ngala na ngai ya koteya Nsango. Nabondeli, e Nzambe, ete Ósala

ete bomoto etiáma mpembeni. Tika ete Molimo Mosanto ékota
mpe ésala likolo na biso, Nkolo. Tika ete Molimo Mosanto ézua
liyangani oyo, Nkolo. Toyebi ete tozali na makoki te. Tokokaki
kosala yango te, moko te kati na biso. Tobeti tólo te ete tozali na
makoki ya kosala yango. Kasi, Nkolo, toyebi ete Yo nde Okoki.
Boye, tozali kotalela Yo, Nkolo. Sálá, Molimo na Nzambe, mpe
kitá lisusu likolo na biso. Tosengi yango na Nkombo na Yesu.
Amen.
10 Sikawa nalingi kopesa mbote na balosambo oyo bazali
kolanda biso na nzela ya singá sikawa, na bituka ndenge na
ndenge. Bazali kolanda biso na nzela ya telephone, ezali mwa
systeme moko ya malamu, oyo touti kozua, na nzela na Ndeko
na biso Pearry Green, ya Beaumont, na Texas. Balosambo
nyonso oyo bazali kolanda Nsango, na États-Unis mobimba,
bazali kolanda biso na mpokwa oyo. Totindi mbote na ngambo
ya likoló mpe ya nsé na Côte Ouest, kobanda na Vancouver
kino na Tijuana, na Mexique, koleka na San Jose, na Los
Angeles. Bitónga nyonso oyo ezali kuna, topesi binombote uta na
Shreveport. Mpe lisusu, kuna na Prescott, na Arizona, na lisanga
oyo ezali kuna kozeláká Nkolo, totindeli bino mbote, na Tucson,
mpe na Sierra Vista. Kuna na New York, na likoló mpe na nsé, na
ekólo mobimba, Nkolo ápambola bino, moko na moko. Elingaki
kozala malamu ete bózala awa, na mpokwa oyo, na etúká kitoko
ya kala oyo ya Louisiane, oyo ezalaka lokola engumba na ngai
ya mibale. Ngai…
11 Boyebi, bino bato ya New York, boyebi, nasesaka ngai mwa
moke, na ndenge bino bino bolobaka. Na mpokwa oyo, nazali
mpenza epai na ngai. Iyo. Bato nyonso awa, boyebi, balobaka:
“Mbote kuna, Ndeko Branham. YomemáNdekomwasi Branham
ná bana nyonso, bóya kotala biso.” Oh, la la! Esepelisaka ngai.
Mpo na ngai, yango nde Anglais ya solosolo. Ezali te mpo na
kozanga limemia epai na bino bato ya ésti ná ya nórdi, mpe na
bisika ndenge na ndenge. Kasi, boyebi, nabanzi ete nabótámá
bongo, moto ya Súdi, mpe nasengeli kotikala bongo. Ngai moko
mpe na—nasepelaka na yango. Yango nde Anglais ya solosolo.
12 Kala mingi te awa, nazalaki na petit-déjeuner ya ba-
Hommes d’Affaires, balobaki: “Sikawa, tokotelema mpo
tokoyemba hymne national.” Natelemaki mpe nalobaki: “Mpo
na etúká na ngai ya Kentucky, kuna mosika.” Ee, mpo na ngai,
yango nde hymne national. Yango nde nyonso oyo nayebaki na
ntina na yango. Boye, totindeli bino mbote. Mpe sikawa mpo
na…
13 Nabanzi ete bakoluka kolekisa mpe petit-déjeuner yango na
nzela ya radio, petit-déjeuner ya ba-Hommes d’Affaires, mokolo
ya Mpóso na ntongo. Ndeko Green akoyebisa bino yango, lokola
azali kuna,mpembeni na ba-micró, sikawa. Boye, akoyebisa bino
ntango oyo petit-déjeuner yango ekobanda, mpe ntango oyo,

mpokwa nyonso, bokoki kolanda yango na radio. Totondi bino
mingi mpenza. Bóbondela mpo na biso.
14 Sikawa, mpo na eyanganelo oyo, mpe tabernacle ya Ndeko
Jack, nakosenga bino eloko moko, na mpokwa oyo. Lokola
nalingaki koteya Liteya na ngai ya bozongisi matondi na—na
ekólo mobimba, na mpokwa ya lelo, na ba-losambo na biso ya
bisika ndenge na ndenge, epai bazali kolanda Liteya oyo. Mpo
na yango, na—nakoki koumela mwa moke. Na bongo, lisusu,
nakoki koteya mwa Malakisi. Boye, soki esalemi bongo, mpe yo
ondimaka na yo Yango te…
15 Kaka ndenge nalobaka ntango nyonso, na oyo etali kolia
tarte aux cerises: “Soki míno na ngai etafuni ndiká na yango,
nakobwaka tarte yango te, nakobwaka kaka ndiká yango, mpe
nakokoba kolia tarte.”
16 Boye, soki esalemi ete náloba likambo moko na mpokwa
oyo, ngai…ee, ngai…ezali moko na bantina oyo nandimaki
mbela oyo, na mpokwa oyo, ya koya awa, mpo na koteya Liteya
na ngai ya bozongisi matondi, na bitonga oyo basangani na
ekólo mobimba, ezalaki mpo Ndeko Jack, na bonsomi nyonso,
afungolelaka ngai ntango nyonso ekuke na ye mpe alobaka:
“Teya oyo ezali na motema na yo.” Boye namiyokaka mpenza ete
nazali epai na ngai.
17 Boye ekoki kosalema ete awa, na losambo oyo mpenza,
elongo ná Ndeko Jack, ekoki kozala na batei ná baike na bato
oyo bakondima Malakisi yango te. Na momesano, nalingaka te
kolobela malakisi na eteyelo ya moto oyo abengisi ngai koteya
epai na ye. Boye, nsima na mpokwa oyo, nabanzi nakobondela
kaka mpo na babeli mpe nakosala kaka liyangani bo momesano.
Kasi namilobelaki ete náyebisa bino yango liboso, ete soki nalobi
likambo moko oyo yo ondimaka yango te, ee, ótia yango kaka na
ngámbo ya boínga na ngai, nabanzi, ná kozanga koyebamalamu.
Mpe bóndela mpo na ngai.
18 Na bongo, sikawa tózua mokapo moko awa, na Liloba.
Nakolinga kotánga bisika mingi na mpokwa oyo, mpo nazali na
Makomi ebele ná mwa makambo oyo nakomaki awa, na carnet
moko.
19 Nazali koyeba lisusu mbala ya liboso oyo namataki na
etumbelo ya Life Tabernacle, eleki mibu ntuku mibale. Na—
nazalaki na ntina ya kokomaMakomi to biteni oyo nakotánga te.
Na ntango wana Nazalaki na mibu longola mibu ntuku mibale
oyo nakómi na yango. Kasi sikawa, nasili koleka mibu ntuku
mibale na mitano, boye, ngai…mbala ya mibale. Boye, naza
na…nakoki lisusu komikanisela makambo yango te, lokola
namesanáká. Nasengeli kokoma biteni na ngai ya Makomi, mpe
mbala na mbala, kokoma na mokuse, likambo moko to mosusu,
oyo nalingi kolobela.

20 Sikawa, Nkolo ápambola, wana tozali kotánga Liloba na
Nzambe, na Buku ya Baroma, mokapo ya 7. Sikawa, nalingi
koteya oyo lokola malakisi ya eteyelo ya Lomingo.
21 Nayebi ezali na bato batelemi. Na tabernacle, na momesano,
na Jeffersonville, tolingi mpe kopesa bino nyonso mbote, na
mpokwa oyo, toyebi ete bozali kolanda na nzela ya telephone,
kuna na tabernacle. Ezali komonana lokola tozali na tabernacle,
na mpokwa oyo, soki bozalaki awa, bolingaki komona ndenge
bato batelemi zingazinga na bitutú, mpe batondi meke. Sikawa,
nabanzi ete ezali mpe bongo mpo na bato nyonso oyo bazali na
ngambo wana ya ekolo, oyo bayei koyoka Liteya yango.
22 Sikawa tokoteya yango lokola lilakisi ya eteyelo ya Lomingo.
Mpe yango ezali te mpo na likambo moko boye, bato moko
boye, to eloko moko boye; ezali kaka mpo na Lingomba, Nzoto
ya Klisto, oyo tozali komeka komema na makanisi ya bozindo
koleka mpe na bantína ya likoló koleka, kondimáká ete Boyei
na Nkolo Yesu ekómi pene. Tondimi bongo. Ekómi lisusu pene
mingi, na mibu ntuku mibale koleka mbala ya liboso oyo nayaki
na Shreveport. Oh, makambo mingi esalemi kobanda ntango
wana! Sikawa tozali kozela Boyei ya Nkolo na ekeke na biso.
Nazoluka kolamuka na ekeke na biso te. Nazozela Boyei ya
Nkolo, na ekeke na biso.
23 Sikawa, na Baroma 7, nandimi ete bofungoli ba-Biblia na
bino, na bisika nyonso sikawa, na ekólomobimba, Sikawa tolingi
kotánga na bokebi. Sikawa, oyo, yango…Nsango oyo awa,
ezali lokola ezali kolobela libala mpe koboma libala, kasi ezali
mpenza bongo te. Mpo na ngai, ezali lisakoli mpo na Lingomba,
na mikolo ya nsuka. Tótánga:

Bandeko, boyebi te ete, (mpamba te nazali koloba
na baoyo bayebi mobeko,) ete mobeko ezali na bokonji
likoló na moto na ntango azali na bomoi?
Mpo mwasi oyo azali na mobali akangami na ye na

mobeko ntango mobali yango azali na bomoi; kasi soki
mobali akufi, akangolami na mobeko ya mobali na ye.
Yango wana, wana mobali na ye azali na bomoi, soki

akómimwasi ya mobali mosusu, akotángama mwasi na
ekóbo: kasi soki mobali na ye akufi, akokangolama na
mobeko yango; soki mpe akobalana na mobali mosusu,
akozala mwasi na ekóbo te.
Na bongo, bandeko na ngai, bino mpe bosili kokufa na

mobeko kati na nzoto na Klisto; ete mosusu ásangama
to ábalana na mosusu, ye oyo asekwaki kati na bakufi,
ete tóbóta mbuma mpo na Nzambe.
Ezalaki bino na bomoi na nzoto mpenza,…mposa ya

lisumu, oyo elamwisamaki na mobeko, ezalaki kosala
mosala na binama na biso mpo tóbóta mbuma ya kufa.

Kasi sikawa tolongwe namibeko, awa esili biso kokufa
na eloko oyo ekangaki biso; mpo tókoka kosala na
molimo ya sika, kasi na mibeko oyo ekomami te, oyo ya
kala.

24 Sikawa tóbondela.
25 Nzambe molingami, touti kotánga oyo biso tondimi ete ezali
Liloba ya búlee ya Nzambe. Mpe yango nde oyo biso tozali
kondima, ete ata litónó moko to mokolóto moko te ekolongwa na
Yango, kino nyonso ékokisama. Mpe tondimi ete Nkolo na biso
ayebisaki biso, na Emoniseli mokapo ya 22, ete “Moto moko oyo
akolongola Liloba moko na Yango to akobakisa liloba moko na
Yango, ndenge moko mpe, eteni na ye, ekolongolama na Buku na
Bomoi.”
26 Mpe tozali komona ete kobongola Liloba oyo, ndenge Satana
abongolaki Yango epai ya Eva, esalaki ete átia ntembe na Liloba
moko, ebwakaki libota mobimba ya bato kati na mobulu ya
kokweisama. Kaka Liloba moko!
27 Bongo tomoni na katikati ya Buku, ete Nkolo mpe Mobikisi
na biso ayaki, mpe Apesaki biso eteni oyo etali Yango, ete: “Moto
akobika bobele na lípa te, kasi na Liloba nyonso oyo ekobimaka
na monoko na Nzambe.”
28 Na nsima likebisi monene na Buku ya nsuka, ya Emoniseli
ya Yesu Klisto ete: “Moto nyonso oyo akobakisa liloba moko to
akolongola Liloba moko, eteni na ye ekolongolama na Buku na
Bomoi.”
29 E Nzambe, koyeba, komona ndenge tozali na botaú, koyeba
ete tozali kotambola likoló4 na basinga ya bomoi oyo ekoki
kokátana, ya bomoi ya kufa oyo, (wana toyebi te ntango nini
tokobengama kosamba na Likoló), tika ete, E Nkolo, tótia
mpembeni nyonso oyo ezali na mitema na biso, nyonso oyo
ezali na makanisi na biso, mpe tótala mpenza Liloba na Yo, na
mpokwa oyo, mpo na Yo koya mpe kolimbola Yango ná maloba
mosantu ya bomoi. Kokisa yango.
30 Tika ete Molimo na Yo ékita likoló na biso mpe épakola
Liloba na mitema na biso, mpo tókoka kolongwa awa, na
mpokwa oyo, bato ya malamu koleka ndenge tozali sikawa,
ete tókoka koyeba Yesu Klisto malamu koleka. Kokisa yango,
Nkolo, mpo tósosola mokolo oyo tozali kobika kati na yango, ná
makambo oyo Nzambe abongisi mpo na bato na Ye na ngonga
oyo, eleko monene oyo, ya molili mpe motuya monene, oyo tozali
kobika kati na yango. E Nzambe, pakólá biso, bobele molobi te,
kasi moyoki mpe. Mpe sala ete mitema na biso élénga liboso na
Liloba na Yo. “Mpamba te kobanga Nzambe ezali ebandeli ya
bwanya.” Pesa biso makambo yango, Tata, mpo tosengi yango
na Nkombo na Yesu. Amen.
31 Nakolinga kobenga mwa makambo oyo nakánaki koloba
awa, ná Makomi mosusu oyo nakolinga kolanda na bokebi,

soki Nkolo alingi, mpo—mpo na Liteya ya bozongisi matondi,
kozanga komonana ya, Bosangani Ezangi Komonana Ya Mwasi
Na libala Ya Klisto. Bosangani Ezangi Komonana Ya Mwasi
Na Libala Ya Klisto. Ezali koyokana lokola Liteya ya bozóngisi
matondi te. Atako, Likomi nyonso, tozongisi matondi mpo na
nyonso na Yango.
32 Nazali kozongisa matondi na Nzambe, ndenge nazali kobika
na ntango ya makambo na nsuka ya histoire ya mokili oyo.
Nayebi te. Soki názalaka na likambo ya koloba, liboso na
kozalisama ya mokili, mpe soki Nzambe áfungoláka mwango
mobimba liboso na ngai, mpe Alobáka na ngai: “Na—Nalingi
ete ótéya. Sikawa, okolinga kokende koteya na mokili na eleko
nini?” Nalingaki kopona eleko oyo, mpo nakanisi oyo ezali eleko
ya wólo.
33 Na ntembe te, nalingaki kosepela kozala awa na eleko ya
botali na Ye awa na mabele. Kasi, ata bongo, nakanisi ete eleko
oyo nde ezali nkembo koleka, mpamba te ezali eleko oyo Azali
koya kozua bato oyo Ye asikolaki, ezali pene na lisekwa, ntango
basíkolami banso bakosekwa. Oyo mpenza libakú ya nkembo
tozali na yango, ya koloba na libota oyo ezali kokufa, eleko
monene mpenza! Tozali kosepela mpenza na ntina na yango.
34 Mpe toyebi ete histoire ezali kokóma na nsuka. Histoire ya
mokili oyo ekosila kala mingi te, na nsima tokokóta na mokolo
ya sika, na Millenium monene. Mpo, lokola mondimi moko,
nandimelaka likambo ya…Millenium, bokonzi ya Millenium
elongo ná Klisto, mibu nkóto na mokili; bozongi na nzoto ya
Nkolo Yesu, mpo na kozua bato na nzoto, bakémbisami, na nzela
na Makila na Ye oyo epetolaka.
35 Awa, na Likomi na biso, Polo azali kotalisa polele, mobeko
ná ngolu, mpe kotalisa yango polele lokola libala mpe koboma
libala. Eteni oyo eteyamaka mingi mpenza te, mpo ezali, lokola
ndenge moko, kolobela, tóloba, libala mpe koboma libala. Kasi
ezali mpe kolobela eteni moko ya monene koleka, likambo ya
libala mpe koboma libala, ndenge azali koluka kotia na molongo
awa ete biso, lokola—lokola Lingomba, tokoki lisusu te kobalana
na mokili mpe na Klisto, na ntango moko, bongo—bongo tótósa
mpe tólongobana na mobeko, ndenge moko mpe mwasi akoki
kobika ná mobali mosusu te, wana azali na mobali oyo azali na
bomoi. Nazali na makanisi na ngai mpenza mpo na yango, mpe
nandimi ete oyo Biblia elobi ezali Solo.
36 Sikawa, kasi nandimi mpe, kokokana na kondima na ngai,
ete ezali kofungola moko na mabombami ya minene ya lisakoli.
Mpe nazolika ete Nkolo akosunga biso, na mpokwa oyo, wana
tokotalisa yango na bato oyo bazali kotalela biso na ekólo
mobimba.
37 Elobámáká, ntango moko (Nazalaki kotánga yango, ntango
nazalaki kokoma na ntina na oyo, na—nakokaki mpenza

komikanisela te buku oyo bakomá likambo yango, kasi na—
nandimisami ete ezali solo), ete (moko na babúku oyo natángá
na ntina na M. Moody, Dwight Moody, na Chicago; tozali na
losambo moko ya monene na Chicago, bazali mpe koyoka biso,
na mpokwa oyo), ete nsima na M. Moody kotanga Baroma 7,
akimaki mbangu na balabala, mpe moto ya liboso oyo akutanaki
na ye, atunaki ye: “Oyebi ngolu?”

Moto yango ayanolaki: “Grâce nani?”
M. Moody alobaki: “Ngolu ya Nzambe.”

38 Boye, esepelisaki yemakasi mpenza, ntango amonaki ndenge
ngolu ekangolaki biso na mobeko, mpe mosala oyo ngolu
esalaki. Ee, sikawa, nyonso oyo nalingi kosala, ezali ntango…
Nayebisaka bato ntango nyonso ete ntango nakokatisa ndelo, na
ngámbo mosusu, nakosepela kotelema mpo na koyemba:

Ngolu ya kokamwa! Kimia na matoi,
Oyo ebikisaki moto ya mawa lokola ngai!
Ngolu, ngolu ya motuya!
Koyeba ngolu malamu koleka!

39 “Mpamba te tobikisami na ngolu; na oyo biso tokoki kosala
te.” Oyo tokoki kosala, nyonso oyo tosalaka, etángamelaka biso
te. Ngolu nde ebikisi biso. “Bobikisami na ngolu, na nzela na
kondima.”
40 Tika nábakisa likambo na ntina na Mwasi oyo, Ngolu, tika
mpe nátalisa esika na Ye na Biblia, esika abengami Mwasi
moponami, Moseka Ngolu oyo nalingi kolobela. Boyebi, Biblia
etatoli, elobi: “Epai na Mwasi moponami.” Soki botali malamu,
“moponami” euti na liloba oyo “Mwasi oyo aponami.” Mwasi
moko, kati na basi mosusu nyonso, nde aponamaki.
41 Ndakisa, mongondo oyo asengelaki kobota nzoto yaNzambe,
na mokili. Azalaki mwasi oyo aponamaki. Nzambe aponaki
Maria.
42 Lisusu, Nzambe asili kopona Mwasi oyo aponami, oyo azali
Mwasi na Ye ya libala. Asili koponama. Nazolikia ete tozali
biteni na yango, na mpokwa oyo, na mokili mobimba, kútu, na
ekólo mobimba.
43 Etaliseli oyo ezali kolakisa boyokani ya Mwasi na libala epai
na Klisto, Mwasi moponami: mpe lolenge oyo Mwasi asengelaki
komemama epai na Ye; esika nini Akouta; mpe lolenge nini
Akomemama epai na Ye. Lingomba awa, na etalisami oyo tozali
komona, etalisami na mwasi. Elingi koloba, mwasi azalaka
ntango nyonso elílíngí ya Lingomba, mpo Lingomba ezuamaka
lokola Mwasi na libala. Mwasi na libala, Azali Mwasi na libala
ya Nkolo Yesu, Mwana na Nzambe.
44 Ntango nyonso, soki bokotála malamu, bótala lolenge mpe
etamboli ya basi, bokomona esika nini lingomba ekómi.

45 Sikawa, likambo oyo, makambo mosusu kati na yango,
bato mosusu bakoki komona yango ndenge mosusu, kasi ezali
kobakisama na Nsango oyo nazui kouta na Nkolo, oyo nalukaka
kopesa na bato. Bomoni? Bótala malamu makambo nyonso na
mokili, ndenge esalemaka, bozalisi, mpe bótala yango malamu.
Etambolaka solo kokokana na makambo ya molimo, mpe.
46 Sikawa, soki bomoni etamboli ya basi na mokili lelo,
bokomona etamboli ya lingomba ya mokili lelo. Bótala malamu.
Sikawa, na ntembe te, ezali mpe na etamboli ya Mwasi na libala
ya molimo, Lingomba. Bomoni? Bótala Yango malamu mpe.
[Maloba mazangi na bande—Mok.] Mpamba te, oyo ya mokili,
ya maloba, amibengaka mpe Mwasi na libala.
47 Sikawa, bolimbisi tika náloba yango lisusu na eyanganelo
oyo awa. Bózua yango mabe te, sikawa. Nazali—nazali koloba
na bato nyonso, na ekólo mobimba, na baoyo nakanisi ete bazali
Mwasi moponami. Boye, soki esalemi ete motei moko azali awa,
oyo andimaka yango te, ee, tikálá naino kimia mpo na mwa
ntango. Bomoni? Bótala. Bóyoka naino.
48 Bótala ezaleli oyo. Soki bomoni basi oyo batombokaka,
baoyo basalaka nyonso oyo balingi, bótala malamu, lingomba
mpe esalaka ndenge moko. Bótala.
49 Kasi bótala, ntango Mwasi na libala ya molimo, ntango
Akobanda kozua kolamuka, ntango Akobanda kozonga mpe
komitia na molongo ná Liloba na Nzambe. Na bongo, bótala
lisusu Makomi malamu, bomoni, na ntango yango, ekozala na
Nsango moko ekopalanganisama mpo na kosimba Mwasi na
libala yango, kosimba Mwasi yango, Moponami.
50 Mpamba te, ndenge mokili, Satana, mozímbisi oyo
azímbisaki mwasi na libala ya liboso, mpo ásúmuka kotelemela
Nzambe, na kotiáká ntembe na Liloba na Ye…
51 Sikawa, lelo, tozali komona ndenge lingomba ya mokili, na
nzela ya nsango-malamu na bino ya mayele ya bongó, ezali
kotangwa se kotangwa mosika na Liloba, na nzela ya nsango-
malamu ya bomengo; tozali komona ete basi ya mokili, na
ba-balabála, bandimi na yango, bazali kobika kaka na kati
ya loyengé yango moko. Bokoki koloba na bango yango te.
Basili kobungisa bososoli nyonso ya bomoto, bato nde. Bomoni?
Lolenge wana nde lingomba ekómi. Mpe bokoki komona yango
kokende sémba na lisanga ya mangomba, na ndenge ya solosolo
mpenza, mbala moko kino na Roma, na lombangu nyonso
mpenza, bomoni, mpo yango esílá kosakolama. Mpe tala ye
wana. Oyo wana nde ezaleli na ye.
52 Kasi, na nsima, bótala lisusu Lingomba ya molimo, lisanga
wana ya bato, oyo babéngámá kobima, Baponami, na nzela ya
kolamuka moko moko. Na ntango ya Martin Luther, esalemaki
ndenge moko na ntango ya Reforme. Likambo moko esalemaki
na ntango ya John Wesley. Likambo moko esalemaki na

ntango ba-Pantekotiste babandaki na ebandeli. Bazongisaki
basi yango semba na molongo ya Liloba, na nsima, babandi
lisusu kotangwa. Tala ye wana azongi mbala moko kati na
potopoto. Kasi na nsima, ntango bato babelemi mpo na komitia
na molongo, Nsango moko eyei, mpe bamitie na molongo ná
Yango.
53 Luther azalaki motindami ya eleko moko, ya kolongisama,
mpe Lingomba ekotaki mbala moko na molongo yango, bamoko
na bango. Bamosusu bakóbaki na bango. Wesley ayaki ná
kobulisama, Lingomba ekotaki mbala moko na molongo yango.
Ba-Pantekotiste bayaki ná bozongi ya makabo, Lingomba
ekotaki mbala moko na molongo yango, Baponami ya eleko
wana; na nsima, babandaki kolemba, bazongaki mbala moko
na mimesano ya denomination, mpe bakendaki libanda ná
bamosusu nyonso, esalemaki bongo na baoyo nyonso oyo
elandanaki.
54 Sikawa, kasi bótala malamu, ntango bato babandi koluka
kozala na molongo ná Liloba, Nsango moko ya sika kouta na
Liloba na Nzambe, eyaka mbala moko epai na bato. Bayambaka
Nsango yango mpe bakotaka na molongo, ntango nyonso. Na
Nzambe, esalemaka bongo…Yango nde esalemaka.
55 Tozali na mabota. Libota nyonso oyo ezali awa emesani na
likambo yango. Mbala mosusu, makambo nyonso ekotambola
malamu mpo na yo, mpo na mibu. Na nsima, na mbala moko,
bokoleka na ntango moko oyo, ndenge biso, awa na Súdi,
tolobaka mbala mingi ete: “Soki mbula ebeti, ebetaka makasi,”
mpe makambo nyonso ékokende mabe. Ozokatisa ntango ya
butu. Na nsima, ntongo ebandi kotána, na nsima, butu eyindi.
Nyonso etambolaka na bokóbi.
56 Mosakoli, Polo, azali koloba awa ete mwasi akoki kobala
lisusu te, soki mobali na ye ya liboso akufi te. Akoki kobala te,
na ntango nyonso oyo mobali na ye ya liboso azali na bomoi;
ye akoki ata moke te, ata ndenge nini. Asengeli kotikala ye
moko ntango nyonso oyo mobali na ye ya liboso azali na bomoi.
Mpe soki asali lisumu ya ndenge wana, “akobengama mwasi ya
ekóbo.” Nazolobela ndenge ya nzoto sikawa, mpo na kokokanisa
yango ná ya molimo. Soki mwasi yango asali lisumu ya ndenge
wana, na bongo, akotiama elembo ya “mwasi na ekóbo,” soki
azali na mibali mibale oyo bazali na bomoi, na ntango moko.
Na yango, na kosaláká likambo oyo, abungisi makoki na ye epai
na Nzambe mpe na Likoló, na kosaláká bongo. Na ntembe te.
Abwakami libanda na nkita ya Nzambe, kokokana na Makomi
oyo nauti kotánga.
57 Ezali mpe bongo mpo na lingomba, ntango ezali koluka
kosangisa bindimeli mpe denomination ná Liloba na Nzambe.
Akoki kobálana na denomination te, bongo ázala Mwasi na
libala ya Klisto na mbala moko. Asengeli kozala ya kokufa epai

na moko to mosusu. Mobeko nde elobi bongo, awa. Mibeko ezali
mingi kati na Liloba na Nzambe. Mpe oyo wana ezali mobeko
na Ye, Polo azali koloba ndenge moko awa. Akoki kobálana na
lingomba ya bindimeli yamokili te, mpe ázalaMwasi na libala ya
Klisto, mpamba te ye…moko ezali kotelemela mosusu. Sikawa,
bóbósana yango te.

Bokoloba: “Ee, biso tondimaka oyo, kasi tondimaka oyo
Wana te.”
58 Soki obáláni na Klisto, Klisto azali Liloba na Nzambe.
Na Santu Yoane, mokapo ya 1, elobami: “Na ebandeli Liloba
azalaki, mpe Liloba azalaki elongo na Nzambe, mpe Liloba
azalaki Nzambe. Mpe yango moko ekómaki mosuni mpe
efandaki katikati na biso.” Klisto azalaki Liloba na bomoi.
Azalaki ntango nyonso Liloba. Azali Liloba kino lelo. Akozala
ntango nyonso Liloba. Azalaki kaka kotalisama ya makoki ya
Nzambe, mpamba te Azalaki Mwana na Nzambe.
59 Mpe mwana nyonso azalaka eteni ya makoki ya tata na ye,
kaka ndenge yo ozalaki na kati na mbóto ya tata na yo, na
nzoto ya tata na yo, ntango azalaki elenge mobali, yo ozalaki
kati na ye. Kasi, akokaki kosolola na yo te, mpo ayebaki yo te.
Kasi, na nsima, na nzela yamabelé malamu yamama, obótamaki
na mokili, mpe osalemaki na elílíngí ya tata na yo, na nsima,
akokaki kosolola ná yo.
60 Ndenge moko mpe, bino bozalaki bana mibali ya Nzambe
mpe bana basi ya Nzambe, liboso kutu sánza, minzóto to
molécule moko ézala. Bozalaki bana mibali mpe bana basi
ya Nzambe, mpamba te bozali bobele kotalisama na nzoto ya
makoki oyo ezalaki kati na Nzambe na ebandeli. Mpamba te,
lolenge ya Bomoi na Seko ezali kaka moko, mpe ezalaki bino,
liboso. Boyebi eloko moko te na yango te. Ndenge moko mpe,
oyebaki yango te, ntango ozalaki na kati ya tata na yo ya mokili,
kasi otalisami na…na elílíngí na ye. Bosálémá na elílíngí ya
Nzambe, mpe botalisamaki mpo na nkembo na Nzambe mpe
boyokani ná Nzambe.
61 Mpe, yango wana, kaka ndenge mbóto na yo esengelaki
kozala kati na tata na yo, liboso óbótama na nzoto ya mosuni,
mbóto na yo ya molimo esengelaki kozala kati na Nzambe,
mpamba te ozali kotalisama yamakoki yamakanisi na Ye, liboso
na kozalisama ya mokili. Ya solo. Okoki kozunguluka yango te.
Ezali solo. Sikawa, sikawa boye tomoni ete Bomoi wana ezalaki
kati na yo, Bomoi ya Nzambe ezalaki kati na yo, uta kozalisama
ya mokili.
62 Sikawa, sikawa, bokoki kosangisa bindimeli ya
denomination ná Liloba te, mpo yango mibale etelemelanaka
mpenza, moko na mosusu.
63 Yango mpenza nde eloko oyo Satana amekaki kosala, na
mayele na ye ya bongó, epai na Eva. Alobaki…andimaki

ete Nzambe alobáki bongo, kasi alobaki: “Na bosolo mpenza,
bokokufa te.” Bomoni? Mpe bango bandimaki yango.
64 Mpe yango nde oyo bindimeli esili kosala, na mpokwa oyo.
Denomination esili kokabola bato ná Liloba na Nzambe. Ntango
Yesu ayaki, Alobaki te ete: “Bino, na mimesano na bino, bosali
ete Mibeko ya Nzambe ézanga nguya likoló na bato”? Mpe na
bindimeli na biso, tokabwani na boyokani ya Molimo Mosanto
mpo na kopakola Liloba na Nzambe oyo epésámáki mpo na
ekeke oyo. Tosili kokabola mpenza bato bongo, na nzela na
denomination, na lolenge ete bakoki kozua libakú ya komona
Yango te.
65 Sikawa, Nzambe, Ye, na ekeke nyonso, Abakisaka eteni ya
sika ya Buku na Ye. Yango nyonso etambolaka elongo.
66 Ndenge nzoto na ngai etongámá. Bayebisaki ngai ete
ebandaki na mokesa, kasi ezalaki nyonso mokesa te. Ebandaki
na yango kino na mipanzí, kobanda na…mimpúlúlú, kino na
maboko, mpe maboko, ná makolo, mpe bongo na bongo, mpe
ekobaki tééé na kokóma moto oyo ngai nazali.
67 Nzambe mpe atalisamaki bongo na ebandeli. Suka-
suka Amonanaki lokola Jéhovah, Nzambe Tata. Na nsima,
Amonanaki lokola Nzambe Mwana, kati na Yesu Klisto. Sikawa
Amonani lokola Nzambe Molimo Mosanto. Nzambe yango
moko, ntango nyonso wana, kotalisama misato ya—ya Nzambe
yango moko.
68 Sikawa, na yango, tomoni ete na ekeke moko na moko,
Nzambe apesaka eteni ya Liloba na Ye, uta ebandeli.
69 Kaka ndenge évolution esalemaki. Kaka ndenge eloko
ya liboso Nzambe akelaki, ntango mosusu, ezalaki…Tóloba
Akelaki liboso bomoi ya banzete. Na nsima, Akelaki bomoi ya
banyama. Bongo, Akelaki bomoi ya bato, na nsima. Ezali lokola
évolution, komata na bomoi ya likoló koleka.
70 Ezalaki mpe bongo Nzambe ná Lingomba na Ye.
Kolongisama na ntango ya Luther. Kobulis-…Azali kobimisa
Mwasi na Ye ya libala, sikawa. Azali kokela Mwasi na Ye ya
libala. Kolongisama na ntango ya Luther; kobulisama na ntango
ya Wesley; mpe bongo na bongo, bomoni. Ye, évolution ya
Molimo, ezali kobakisama moke moke, mpamba te Nzoto ezali
kotongama, komata kino na Motó, oyo ezali Klisto, Nzoto ya
Klisto.
71 Sikawa, Ye, lokola mwasi, soki Abálani na Klisto Liloba,
Akoki kobálana na lingomba ya denomination te, na ntango
moko, mpo Akangami na yango. Ako…Akoki kobika ná mibali
mibale nambalamoko te. Bazali kotelemelana, moko namosusu.
Moko atindami naNzambe, mosusu esalemi na bato, boye, bazali
kotelemelana. Alobaki: “Tika ete liloba nyonso ya moto ézala
lokuta; oyo ya Ngai ézala Solo.” Nzambe alobaki yango.

72 Kotelemelana mpenza moko na mosusu, ndenge mobeko
ezalaki na ngolu, ndenge Polo alobi awa. Moko asengeli kokufa,
mpo na kozala na oyo mosusu. “Mpe soki ameki kosangisa
bango, akobengama mwasi na ekóbo.” Oh! Bókanisa naino. New
York, Arizona, na ekólo mobimba, bókanisa naino. Nzambe
alobaki: “Soki ameki kobálana na mibali mibale na mbala
moko, akobengamamwasi na ekóbo.”Mwasi na ekóbo nini akoki
kokóta na Lola? Nzambe akobala ndemwasi na ekóbo? Atamoke
te. Asengaki na biso kosala yango te. “Akobengama mwasi na
ekóbo.”
73 Na bongo, bana na ye, soki azali mwasi na ekóbo, bana na ye
bazali bana ya makángo. Bana ya makángo! Bana ya makángo
na nini? Na lingomba te, kasi na Liloba. Ye azali mwana ya
makángo. Oyo ezali mpenza elílíngí ya Emoniseli 3, ya eleko
ya lingomba ya Laodikia, ya ntango ya nsuka! Oyo mpenza
lisanga ya bana ya makángo! Oyo mpenza sangísá-sangísá ya
denomination! Móto te mpio te, bisálélá mpe bamibengaka
Baklisto, mpe bawánganaka Liloba na Nzambe: “Bazali na
lolenge ya kosambela, kasi bazali kowángana nguya na yango,”
ndenge mosakoli alobaki ete bakozala.
74 Libala ezali liyangeli ya kala koleka na mokili. Libala
esalemaki liboso, mpe eyangelamaki, na elanga ya Edene.
75 Mwasi apésámélámí bizaleli moko boye, oyo asengeli
kobebisa te. Mwasi apésámélámí yango. Ezali na ekelamu moko
te na mokili lokola mwasi. Ezali na mbwa ya mwasi moko
te, ezali na nyama ya mwasi moko te ya lolenge nini, oyo
epésámélámá ezaleli oyo mwasi azali.
76 Mwasi azalaki ata na—na ebandeli ya bozalisi te, mpo
Nzambe ayebaki ete akokweya. Banyamamosusu nyonso ya basi
bakokaki kosala ekóbo te. Kaka yemoko nde akoki kosala ekóbo.
Soki ásálemaka lokola oyo ya ebandeli, elingaki kotelemela
bwanya monene ya Nzambe. Bomoni? Asalemaki lokola eloko
oyo euti na mobali.
77 Kasi lokola abwakamaki na ngámbo wana, apesamaki mpe
mokumbamoko ya búlee uta na Nzambe, mpo na lisíko. Azali na
bizaleli oyo asengeli kobebisa te.
78 Soki abebisi yango, abebisamimpo na bomoi na yemobimba.
Ata alimbisami ndenge nini, akoki kolongisama te. Nakolobela
yango nsima na ngonga moke. Nazali na Likomi moko mpo na
yango, nsima namwaminíti. Akoki kolimbisamampo nambindo
na ye, kasi akoki kolongisama te na bomoi oyo. Ekozala ntango
nyonso ná ye elongo. Bótala sikawa. Apésámélamaki likambo
oyo. Akoki kolimbisama, kasi kolongisama te.
79 Nzoto na ye epésáméli ye, lokola ebómbelo ya búlee úta
na Nzambe. Mbwa ya mwasi moko te, ndeke moko te, nyama
mosusu te, ekelamu mosusu te ezali lolenge wana. Te. Ezali kaka
ye mwasi. Na yango, azali…Ntina oyo yango ezali mpenza ya

búlee, ezali mpo ye moto asengeli komema bomoi na mokili.
Nzoto na ye ezali mabelé malamu mpo na bomoi, na yango, nde
ntina oyo apésámélámá ebómbelo ya búlee yango.
80 Sikawa, awa nde ntango mosusu mingi kati na bino, ba-
theologien, bokondima likambo oyo te. Yango nde eloko oyo
ebébísáki libota mobimba ya bato, ekóbo wana na ebandeli.
Mabelé malamu na ye ebébisamaki. Abótaki mapása wana,
Kaína ná Abéle. Bokútani moko, bana mibale. Bólukaluka na
Makomi. Ah-ah.
81 Bótala sikawa. Tomoni ete nzoto na ye ezali mabelé ya
kolona, na bongo ezali ebómbelo ya búlee, ezali te kobebisa
yango. Sikawa, oyo nazali koloba sikawa, nazali kopesa yango
lokola elílíngí, kotalisa bino epai wapi Lingomba ekómi. Bino
basi, nazali kolobela bino te. Oyo nyonso bozali, etali bino ná
Nzambe, to bino mibali. Kasi nazali kolobela Lingomba ná
Klisto.
82 Sikawa, likambo oyo epésámélámi ye mwasi, mpo na
komema bomoi, oyo bobele Nzambe Ye moko nde akoki kopesa.
Mobali na ye akoki kozala mokumbi mombóto, kasi Nzambe
asengeli kopesa bomoi. Ya solo. Esengeli kouta, bomoi nyonso
esengeli kouta na Nzambe. Bomoi nyonso, esengeli kouta na
Nzambe. Ebebisami, mpe yango nde esali ete ékóma ya lisumu,
kasi bomoi esengeli kouta na Nzambe. Ye azali Mobandisi ya
bomoi. Sikawa mwasi azali na búl-…moko…
83 Nalingi kotánga makambo misato awa, oyo asengeli
kokabwana na yango te. Sikawa, nazoloba, bóbósana te ete
ezali lingomba, ntango nazoloba likambo oyo na mwasi na nzoto
ya mosuni, ndenge Polo azali koloba awa, na mokapo ya 7 ya
Baroma.
84 Azali na libongí ya ebómbelo ya búlee, epesameli ye naNkolo
na ye, libongí moko boye. Eloko mosusu ezalaka na yango te
kaka mwasi. Ya solo. Yango epésámeli ye na Nzambe. Asengeli
kobebisa libongí yango te.
85 Soki asali ata likambo moko ya mabe, asengeli koyámbola
yango na mobali na ye, mpe kobongisa yango, liboso ázua ye.
Ezali mpe bongo mpo na lingomba oyo ebálánaki na mobeko,
esengeli mpe koya liboso na Klisto, liboso na libala ya mibale.
Asengeli koyámbola yango. Soki asali yango te, mpe abiki ná
mobali na ye mibu zomi, mpe na nsima, ayámboli yango, mobali
azali na ndingisa ya kolongola ye na libala mpe kobala mwasi
mosusu. Wana ezali Likomi. Pité ezali kobika bomoi ya mbindo.
86 “Yosefe, kobanga te kozua Maria mwasi na yo, mpo zemi oyo
azui euti naMolimoMosanto.” Azalaki namakanisi ya kolongola
ye na libala na ndenge ya nkukú, bomoni, nsima na ye kobandana
ná ye. Soki obandani ná mwasi, mpo na Nzambe, osili kobalana
ná ye.

87 Bótala sikawa. Mwasi azali na libongí ya búlee, oyo esili
kopesama na ye, epésámelami ye epai na Nkolo na ye. Nzambe
nde apésá ye libongí wana. Kaka ndenge esalemaki na elanga ya
Edene, ye akoki koloba “iyo” to “te.” Azali na ebómbelo ya búlee,
ya bomwasi oyo epésámélá ye, oyo asengeli kobuka te. Bomwasi
oyo nazali kolobela awa, ezali etamboli na ye, ezaleli na ye liboso
na mibali. Ezali te kotika mobali nyonso…
88 Batálaka ba-filme oyo mpe bamónaka ba-vedette ya cinema
wana bapwepwaka, bayambaka bango, mpe babalukaka ná basi
oyo. Mwasi oyo asalaka bongo, azali na ezaleli ya mabe. Akoki
kozala bizaleli malamu, na ndenge mosusu. Kasi, bomoni, na
motema na ye…Ntango oyo, ba-glande wana, ba-glande ya
mposa na nzoto, ezalaka na bibebú. Mobali oyo apwepwí mwasi,
asili mpenza kosala ekóbo, na lolenge moko boye. Ba-glande
ya mposa na nzoto ezalaka na bibebú ya mwasi ná bibebú ya
mobali. Akoki kopwepwa mwasi na loboko, ba-glande ya mposa
na nzoto na bango ekokutana te. Kasi ba-glande ya mposa na
nzoto ezalaka na bibebú. Mpe komona boléma nyonso wana ya—
ya Hollywood lelo, ya potopoto nyonso oyo ya bondúmbá mpe
bilingalinga ná basi, mpe bongo na bongo, mpe bana mike ya
basi bazotaláká nyonso wana. Kokamwa te ete bomoto na biso
epolí, ebebi, mpe ekómi na mbindo, bomoni, mpo ezali kotiama
liboso na bana. Ezali solo. Esengeli kozala bongo na ntango ya
nsuka.
89 Sikawa bóbósana te, ezali kolobela lingomba. Ezali
kopwepwa, kobaluka-baluka mpe kosangana na makambo
mosusu nyonso, zángá na Liloba, komipesa na zabolo, na mayele
ya kelasi, na boluki-luki ya science, mpe bongo na bongo.
90 Na ntangowana, science, mayele ya kelasi mpe nyonso wana,
ezali mpenza kotelemelaNzambe. Systeme nyonso ya civilisation
oyo tozali na yango sikawa ezali mpenza kotelemela-Klisto.
Systeme yamayele ya kelasi ezali kotelemela-Klisto. Civilisation
ezali kotelemela-Klisto. Ezali kotelemela Nzambe. Bokoloba:
“Etelemeli civilisation?” Moko na mikolo oyo, Nzambe akozala
na civilization moko, oyo liwa moko te ekozala kati na yango.
Civilisation oyo ya mikolo oyo euti na Satana. Nakotalisa bino
yango polele, soki Nkolo alingi, nampokwa ya lelo, uta na Biblia.
Makambo nyonso wana ezali ya Satana. Civilisation na biso ya
sika ekozala na moko te ya likambo oyo kati na yango.

Mwasi azali na bomwasi ya búlee.
91 Kokamwa te ete mibali bazali na bizaleli ya ndenge wana
zingazinga ya basi, ezali mpo basi bazali na bizaleli ya ndenge
wana zingazinga ya mibali. Mwasi akómi komitalisa awa polele,
azali kobima ná kupé, ná bilamba ekangá nzoto, ná bilamba
ya mibali, mpe nyonso wana, na balabala, mpe kodendáká. Ata
alobi nini, akoki mpenza kozala bizaleli malamu mpo na mobali
na ye, kasi, na miso ya Nzambe: “Azali mwasi na ekóbo.” “Moto

nyonso oyo akotalaka mwasi mpo na kolula ye, asili kosala ná ye
ekóbo, na motema na ye.” Ye mwasi amitalisaki ndenge wana.

Mpe yango mpenza nde eloko oyo lingomba esili kosala ná
mokili.
92 Bótala. Yango nde epésáméláki ye: libongí ya búlee, bomwasi
ya búlee, na nsima bomama ya búlee, kopesa lokumu na mobali
na ye.
93 Bótala naino lelo. Na bingumba mosusu, na bingumba ebele,
basalaka ata ba-féti ya minene ya moziki, ndenge babengaka
yango, ná bandimi ya mangomba, mpe. Batiaka bikoti na bango
na nsé, mpe bango nyonso kolangwa,mpe bakobwakamafungola
na bango na kati. Mwasi moko moko akokende kozua fungola
moko na kati ya ekoti, mpo na mobali oyo akolekisa ná ye nsuka
ya mpóso yango. Ba-féti ya boye, ya ndenge na ndenge! Kasi,
nazali na makambo mingi ya koloba awa, soki Nkolo alingi,
nazali na ntango ya kokóta na bozindo na yango te. Mbindo
mpenza!
94 Lingomba mpe ekómi mabe ndenge wana, ya solo, kosaláká
ekóbo ná makambo ya ndenge na ndenge, na ntango oyo asengeli
mpenza kokota namakambo yango te. Asengelaki kokangamana
Liloba.
95 Kotonga bandako minene ezali mabe te. Ba-lopitálo ezali
mabe te. Makambo mosusu nyonso oyo ezali mabe te. Manaka ya
kelasi, ezali mabe te. Tosengeli kobika awa, tosengeli kotánga,
kokoma. Oyo wana ezali moko na bankita yango.
96 Ndakisa, tozalaki na ntina ya kolata bilamba te, na ebandeli.
Nakoteya na ntina na yango, nsima, na mpóso oyo, soki Nkolo
alingi. Kasi tosengeli kolata bilamba, mpo Nzambe apésáki
biso bilamba. Kasi, na ebandeli, tozalaki na ntina na yango te.
Tozalaki ya kozipama.
97 Sikawa ye mwasi azipami na komona lisumu na ye. Ayebi
ata te ete azali kosala lisumu, bomoni, ndenge azalaki na eleko
wana. Na nzela na…Sikawa, asili kozipama na zabolo; na eleko
wana, azipamaki nde na Nzambe. Yango nde bokeseni.
98 Sikawa tomoni ete yemwasi apésámélámi ebómbelo ya búlee
oyo, oyo asengeli kobebisa te: ya bomwasi, kosala makambo,
kozala na ezaleli ya mwasi, kobókolo bana na ye, kopesa lokumu
na mobali na ye.
99 Lelo, bakipaka yango lisusu ata moke te, lokola ete ezali
eloko moko te. Bosengelaki kozala na biró na ngai, ntango
moko, mpo bómóna ndenge mibali bamemaka basi na bango,
ntango balukaka kobongisa bomoi na bango ná Nzambe, mpe
koyámbola na ntina na mibali nyonso oyo batámbólá na
bango, ná makambo mosusu ya ndenge na ndenge, uta ntango
babálánáki. “Oh,” bokoloba, “oyo wana ezali…” Te. Ezali ba-
Pantekotiste. Ah-ah. Bamosusu bakoya te. Boye, ezali…

100 Nazali kolobela ndenge ekoki kotangwa mosika, na ntango
bobandi kosangana ná mokili, lingomba, ná ba-móde mpe
makambo nyonso oyo tokómi na yango. Tozali lisusu ndenge ba-
Panntekotiste ya ebandeli bazalaki te, ndenge moi ekesani ná
butu. Topengolami esika moko boye, kino kati na mobulungano
ya molílí esika moko boye, mpe tobungi.
101 Oyo mpenza ebómbelo ya búlee! Oyo mpenza mokumba
monene mpo na mwasi! Sikawa bomoni ntina nini azali elílíngí
ya Lingomba, oyo ezali na mokumba yango moko. Ndenge
mwasi azali na mokumba ya búlee mpo na bomama na ye, mpo
na mabongí na ye, mpo na mobali na ye, Lingomba ezali na
mokumba ya búlee mpo na libondeli, ná Liloba mpe na Klisto,
kaka ndenge moko mwasi azali na yango.
102 Ezali ndenge moko ná mwasi oyo akwei ná mobali mosusu;
soki lingomba ekwei mosika na miángo miyangelami, na miángo
ya kotonga bandako mpe biteyelo, ná nyonso wana. Nazali
kotelemela yango te. Ezali na yango mabe te. Ezali kokokisa
ntina na yango. Kasi ezali te…
103 Yesu atikálá koloba te: “Bókende kotonga biteyelo.” Alobaki:
“Bóteya Liloba.”
104 Wana nde esika bakipe likambo Yango te. Ezali te likambo
ya kotonga bayangeli, ba-lopitalo, mpe bongo na bongo. Oyo
wana ezali mabe te, kasi yango ezali mokumba ya Lingomba
te. Mokumba na Yango ezali ya koteya Nsango-malamu, kasi
tosali makambo mosusu nyonso, longola bobele yango. Mpe
topengolami, kaka lokola Satana asalaki, mpe tosangisi-sangisi
yango ná mwa Nsango-malamu, eloko mosusu, ná eloko mosusu,
kino ekómi libóke moko ezángá ntina. Libebi, ekei kutu na
mobimba na biso, na mokili mobimba! Bótala lolenge mokili
ekómi kotambola.
105 Nazalaki kotánga zulunále Reader’s Digest, awa, eleki
ntango molai te, epai elobami ete bilenge basi bakómi koleka na
menopause, mpe mibali, bakómi kobungisa makasi ya kobótisa,
katikati na mibu ntuku mibale mpe ntuku mibale na mitano.
Bakómi koleka mibu na bango ya bokóli. Libebi (Mpo na nini?)
mpo na boluki-luki ya science na bilei ná biloko mosusu, oyo
ezali kobebisa biloko ya bozalisi oyo tosengelaki kokotisa na
nzoto na biso. Tokomi bobele libóké moko ya libebi oyo ezali
kokufa.
106 Sikawa, wana nde oyo lingomba ezali, mpe. Ezali na lolenge
yango moko.
107 Azali elílíngí. Azali na mabongí ya motuya moko wana, na
nzela na Molimo, oyo epésámi na Ye, mpo na kobatela Molimo
mpe Liloba, mpo ásala ata moke te ekóbo ná eloko moko ya
mokili, to eloko nini. Kotikala mongondo mpo na Liloba, ndenge
mwasi asengeli kozala bizaleli malamu mpo na mobali na ye.
Ezali ebómbelo ya búlee, mpo na kopesa lokumu na Liloba ya

Nkolo na Ye likoló na bindimeli, bwanya mpe denomination
nyonso ya bato. Lingomba epésámélámí ebómbelo yango.
108 Soki balobi: “Ee, lingomba na biso…” Oyo lingomba na
bino endimaka etali ngai te. Soki ekeseni na Liloba na Nzambe,
zalá mosika na yango.
109 Biblia elobi: “Yesu Klisto azali motindo moko lobi, lelo
mpe libela.” Malako 16 elobi: “Bilembo oyo ekobila baoyo
bakondima.” Soki lingomba moko eteyi kokesene na Yango,
bóndima yango te. Bókúfá na eloko yango. Bóbótama mbala
ya mibale, na kati ya Liloba na Nzambe. “Bókende na
mokili mobimba koteya Nsango-malamu na bikelamu nyonso.”
Esengeli kokóma mosika ndenge wana. “Bilembo oyo ekobila
baoyo bakondima, na mokili mobimba, mpe na bikelamu nyonso
oyo ekondima.” Bomoni ndenge totangwí mosika na Yango? Ya
solo. Kasi Ye azali na mokumba na Yango.
110 Kasi sikawa, bótala likambo, Hollywood esili kobótola
bizaleli malamu ya basi na biso.
111 Nazali awa nákotaláká molingami mobange mwasi moko,
Ndeko mwasi Schrader, mingi na basi oyo bazali awa, mpe
kuna na nsima, ná Ndeko mwasi Moore oyo azali awa, basi
oyo bakoli, oyo bazali komikanisela mwa mibu oyo eleki. Soki
mama na bango, to ata bango moko, soki babimaki na balabala
ndenge basi mosusu bakómi kobima lelo, bandimi ya lingomba,
balingaki kokanga mwasi yango na ndako ya bato ya libómá.
“Abosani kolata jupe na ye.” Ee, soki ezalaki libómá na eleko
wana, ezali mpe libómá lelo.
112 Ee, bótala, mokili mobimba ezali kotalisa polele ete ebeli
libómá. Bótala koboma bato ná makambo oyo ekómi kosalema
lelo na mokili. Bomoni? Boléma!
113 Makambo nyonso ezali koya kokokisa Bimoniseli. Tokoki
kolobela yango na mpóso oyo. Epai oyo, biloko ya nsómo wana,
ezali makambo ya nzoto te. Ezali makambo ya molimo, oyo
esalake ete bato bánganga ete mabanga minene ná bangómba,
mpe biloko mosusu ékweya likoló na bango.
114 Mokili oyo ekokóta mpenza na libómá na mobimba, na
mbala moko, elingi mpenza kokóma sikawa. Ee, bobandi
komona bilembo na yango. Tala yango wana. E—ezali kokoma
mpenza awa na balabala, kino na bakíti ya losámbo, boléma
na mobimba mpenza, bakómi kosala makambo oyo moto oyo
akokaki kokanisa kosala mpe kozala civilizé.
115 Bótala ndenge Hollywood esili kokómisa mwasi. Bótala
ndenge ekómi. Elongoli mwasi mabongí na ye ya búlee. Tokoki
kokoba se kokoba. Bomoni?
116 Nyonso wana, mwasi abungisi yango. Asalaki yango ndenge
nini? Mpo ezalaki na esalelo moko ya mayele mabe, na nkombo
ya lingomba, lokola oyo ezaláká na elanga ya Edene. Moto ya

mayele mabe, zabolo, akotaki na lingomba, kaka ndenge asaláká
na elanga ya Edene, mpe apengwisaki mwasi ná yango. Asíli
kopéngwisama. Mwasi akanisaka…alingaka mpenza kozala na
libunga te.
117 Eva alingaki kozala na libunga te. Asalaki yango na nkó te.
Kasi ye…Biblia elobi, na Timote ya Mibale, Timote ya Liboso 3
ete: “Apéngwisamaki.” Mpe kopéngwisama ezali te ntango osali
yango na nkó. Ezali ntango opéngwisami na kosala yango.
118 Mpe yango mpenza nde esalemi lelo. Apéngwisami na
télévision, na ba-zulunále, na bato oyo, oyo, na makambo ya
kitoko nyonso oyo bazali kosala, libanda na balabala. Bilenge
basi ya mikolo oyo, batálaka ba-zulunále mpe batálaka ba-
fotó. Bazotálaka na balabala. Bazomonaka bilamba na ba-
magazini. Ndenge Satana, esalelo monene ya—ya lífelo, asili
kokita katikati na bato mpe azali kopéngwisa bango mpe
kosalisa bango makambo yango! Mpe mwasi akanisaka ete azali
na ye kosala mabe te. Nde asili kokufa kasi ayebi yango te. Azali
mosika na Nzambe. Bomoni ndenge abungisaki nyonso wana,
mpe ndenge esalemaki na mayele mabe?
119 Lelo, nalingi ete bótala malamu. Yesu alobelaki yango.
Lisusu, soki bolingi kotánga yango, Yesu alobaki ete likambo
yango ekosalema (Boyebaki yango?) na bangonga na Ye ya
nsuka, liboso ya kobákama na Ye na ekulusu. Tótánga yango,
na Luka, na—na mokapo ya 23, mwa moke, lokola malakisi ya
eteyelo ya Lomingo. Kobanda na molongo ya 27, nabanzi ete
nakomaki yango awa. Yesu azali kokende na Kalvári. Bóyoka,
wana nazali kotánga yango. Malamu. Luka 23:27, nabanzi, kuna
nde tokomona yango. Ezali bongo na makambo oyo nakomaki.
Iyo. Tala yango oyo.

Ebele monene na bato bajalaki kobila ye, ná…basi
baoyo bajalaki komibeta ntólo mpe kolela ye.
Nde Yesu abalukaki epai na bango mpe alobaki ete:

Bana basi na Yelusaleme, bólela ngai te, kasi bólela mpo
na bino moko mpe mpo na bana na bino.
Mpo tala, mokolo—mikolo ezali koya,…oyo bato

bakoloba ete, Esengo na bikomba, ná libumu oyo ebótá
te ná mabéle oyo emelisá te.

120 Bókanisa, lelo, kobota mwana ekómi likambo ya nsóni mpo
mwasi. Bomoni?

Bongo bakobanda koloba na bangómbá ete, Bókwéya
likoló na biso; mpe ngo…mpe na bangómbá mike ete,
Bózipa biso.
Mpo soki bazali kosalamakambo oyo na nzetemobesu,

bakosala nini na oyo ekauki?
121 Azali kolobela eleko oyo basi bakolinga lisusu kobota bana
te. Balingi mbwa to niáwu, to eloko moko ya ndenge wana,

kasi alingi lisusu bana te. Mpo na nini? Akokóma “Mobange
Ebakátá ya Mama” soki aboti mwana. Bomoni? Alingi na ye
te. Ezali—ezali elobeli ya Hollywood. Alingi te ete mwasi na ye
ákóma “Mobange Ebakátá ya Mama.” Boye, mwasi ako, mobali
akosalisa lipasó, to mwasi, moko na bango, oyo ekosala ete ábota
bana te. Balingi kobota bana te.
122 Yesu alobelaki yango. Mpe likambo nini Ye alobaki? “Na
ntango yango, bakobanda kobélela ete mabanga minene ná
bangómbá ‘Ékwéya likoló na biso.’”
123 Mwasi akokanga mabóta, mpo ákoka kokende na ba-féti.
Akolinga te ete bebé oyo amelaka mabéle ázala kotungisa ye.
“Ekobebisa lolenge ya nzoto na ye. Soki akumbi zemi, ekobebisa
lolenge ya nzoto na ye. Akomonana lisusu ndenge azalaki te.”
Mpe mobali na ye azali mpenza moínga na lolenge ete akotika
ye ásala ndenge alingi. Akobotela ye mwana te.
124 Yesu alobelaki yango. Mpe Alobaki ete—ete ntango bakosala
bongo, na ntango yango nde bakobanda kobélela ete mabanga
minene ékweya likoló na bango. Ezali Boyei ya Nkolo.
125 Bafutaka mbongo ebele mpo na kozua baniáwu, bambwá,
ya kobémbelisa. Ya solo. Asengeli kobémbelisa eloko moko, mpo
ezali lolenge oyo Nzambe asili kopésá ye.
126 Namonaka yango. Nakendeke bokila ya banyama yaminene.
Mobange ya ngombolo, na eleko ya automne, ntango akutanaki
ná ngombolo ya mobali, na ntango wana, asili kobóta bana. Na
ntango yango bana yango bakómaka mwa minene, bakómí na
bozito ya kilo ntuku minei na mitano, to koleka. Akobengana
bango mpo bákende kolala bango moko, mpongi ya hiver
mobimba, mpo akobota bana mosusu. Babótamaka na sanza ya
Mibale. Ngombolo ayebi likambo yango ata moke te.
127 Babótamaka na kati ya ba-sáki ya mike. Nzambe asalaka
ete báfungola mwa ba-sáki yango bango moko, mwa…lokola
mwa ba-sáki ya plastique. Balukaka nzela bango moko. Mama
na bango alálaka mpongi makasi. Alie eloko moko te uta sánzá
ya Zomi, kino na sánzá ya Mibale. Bayaka mpembeni na ye mpo
na komela mabéle na ye kino na kati-kati ya sanza ya Mitano.
128 Na nsima, amonaka bana na ye ntango bakómaka mwa
minene, ntango moko na moko akómaka na bozito ya kilo
nsambo, mitano to nsambo. Bautaki komela mabéle na ye. Míliki
yango eutaka wapi, oyo wana ezali likanisi ya Nzambe. Ye moko
azali na bomoi, mpe azali kopesa míliki mpo na bana na ye.
129 Na bongo soki akúmbi zemi te, mpe abóti bana mosusu
te, akokende koluka bana oyo abótaki na mobu wana…na
mobu eleki, mpe akobémbelisa bango na eleko mobimba ya
moi-makasi, mpo ezali mayele oyo Nzambe apésá ye. Asengeli
kobémbelisa eloko moko.

130 Mpe soki mwasi aboi kobótela mobali na ye mwana, akozua
mbwa to niáwu, to eloko moko boye. Asengeli kobémbelisa eloko
moko lokola mama. Asálema lolenge wana. Kasi na oyo etali
kobótela mobali na ye mwana, mpe kobókola ye mpo ásalela
Nzambe, oyo wana etali ye ata moke te. Asengelaki…Oh, ako—
oh, akoyoka nsóni mingi, soki asali bongo, na miso ya moziki ya
basi ya 1965 oyo balingakaka masumu.
131 Oyo ezali mpenza etaliseli ya solo ya lingomba ya mikolo
oyo lelo! Lingomba ya mikolo oyo mpe elingaka bango ata moke
te, bana ya Misala 2.38, baoyo babélelaka, bagángaka, balobaka
minoko na sika, zingzinga na yango. Iyo. Iyo. Bomoni? Iyo.
Elingaka bango te, baoyo babélelaka, balelaka, mpe bagángaka:
“Amen! Aleluya!” Ee, ná mwana ya ndenge wana, akobengana
ye mbala moko na denomination na ye. Soki bazalaki na moko
ya ndenge wana na moko na mangomba na bango, ee, balingaki
kobengana ye na mbala moko.

“Mpo na nini bozali kopesa nzela na makambo ya boye
ésalema?”
132 Boye, bomoni, asili kokumba zemi na eloko moko, mpamba
te azali ntango nyonso kobóta bandimi ya lingomba. Kasi alingi
moko te na baoyo babélelaka, bagángaka, balobaka makambo
ndenge na ndenge, Misala 2:38, bikelamu ya mawa, ndenge
akanisaka ete bango bazali. Na ntembe te, likambo yango
ekoyokisa ye nsóni. Ekobebisa lolenge na ye ná ya bato ya
lingomba na ye ya science, baoyo batángá mpe balandaka
mibeko ya bomoto, esika oyo ye asambelaka. Bakobwaka ye
libanda, na likita oyo ekolanda. Akoki kondima yango te. Boye,
alingi kokumba zemi ya Liloba te, mpamba te yango nde lolenge
oyo Liloba ekoki kobota.
133 Oyo ebótámi na Molimo ya Nzambe, ezali na Molimo ya
Nzambe kati na yango. Ezali te likambo ya kokota na lingomba
na mayele ya bongó, mpe kotambola na bindimeli, kokata suki,
kopakola-pakola elongi; likambo ya ndenge wana ezalaka kati
na Yango te. Okomona oyo wana na kati ya Liloba na Nzambe te.
Okomona nde mwana ya lolenge ya kala, abúlísámi, atóndísámi
na Molimo Mosanto, abótámi na Molimo ya Nzambe, abélelaka,
agángaka, agángaka makasi, akumisaka Nzambe.
134 Yango nyonso wana ezali libanda ya makoki na ye. Azali
na mposa na Yango te. Oh, te, misie! Ata moke te. Na bongo
asalaka nini? Boye, aboti lolenge mibale ya bana, etonga ya
Yezabele moko, elongi bapakola-pakola, kolátáká bilamba ya
mikuse, bana ya “niáwu” yamakango, ndenge babengaka bango,
nakanisi. Bomoni? Nakanisi ete babengaka bango ba-niáwu.
Bomoni? “Bótala niáwu oyo azali koleka kuna,” balobaka bongo,
to eloko moko ya ndenge wana, boyebi.
135 Abótamaki, to abálaki, asangánaki namobali na ye ya liboso,
Adama ya liboso, na nzela na mwasi ya ekóbo, Eva, mwasi

ya liboso ya Adama. Bokoloba: “Mwasi ya ekóbo?” Na ntembe
te, azalaki bongo. Kasi, oh, mwasi yango alobaka ete Adama
oyo, Adama oyo ya liboso, akúfá. “Oh, na ntembe te, akúfá
kala. Nabótámámbala yamibale,” alobaki, “mpe nabálámpenza
Adama ya Mibale, Klisto, Liloba.”
136 Ndenge nini? Bótala eloko oyo mwasi yango alingaka. Bótala
likángo na ye, soki bolingi komona mobali oyo ye alingaka.
Liloba elobi Boye, kasi ye alobi: “Lingomba na biso elobaka
boye.” Na bongo alingi nde nani? Nani nde mobali na ye?
Mbuma na ye moko ezali kotalisa polele oyo ye azali. Ya solo
mpenza, ezali kotalisa oyo ye azali. Bótala. Liboso, abótamaki na
Adama, mpo yango nde mbótámá na ye na mokili. Bomoni? Mpe
akatikálá kokabwana na yango te. Alingá mpenza nde mokili.
Alobaka ete abótámá mbala ya mibale, na Klisto. Kasi likángo
na ye, bótála malamu, ezali naino Adama, mpo alingaka mokili.
137 Mpe eloko—eloko mosusu, bótála lolenge ya bana azali
kobóta. Yango ezali kotalisa oyo papa na bango azali, soki
ezali Adama ya liboso to Adama ya Mibale. Soki Lingomba
ebóti mwana na Adama ya Mibale, akozala kosala makambo
na lolenge ya kosala ya Adama ya Mibale, ndenge basalaki na
Mokolo ya Pantekote. Wana nde bana ya solosolo ya Adama ya
Mibale. Bomoni? Ya solo. Bazali na lolenge ya tata mpe mama
na bango. Iyo, misie. Bana na ye ya basi bapakolaka-pakolaka,
bakátaka suki, balátaka bilamba ya mibali, ba-pantalon. Biblia
elobi ete mwasi “ásala yango te.” Azali kokata suki na ye. “Ezali
nsóni mpo na mwasi.”

Bokoloba: “Kangá monoko, na likambo yango.”
138 Yango nde oyo Liloba elobi. Nazali kaka kotalisa lolenge
yango. Yango nde oyo ye asalaka.
139 Bana na ye ya mibali, bana na ye ya mibali, oyo abótá,
batalelaka mayele ya kelasi, koyekola na kelasi, kelasi ya Biblia,
ndenge babengaka yango, université moko boye ya lokumu ya
kala, nde ezobotáká bango lokola maki, na kati ya masíni moko
boye, ya kopasolamáki. Baluki-luki ya denomination, basámbeli
minene lokola Kaína, bana ya makángo mpenza, na oyo etali
Liloba, lokola Kaína; ya solo, bana ya makángo mpenza lokola
Kaína, na ntembe te, baluki-luki ya denomination. Bosósoli oyo
yango ezali?
140 Nzambe atikálá kobongísa denomination moko te.
Atelemelaka yango ntango nyonso. Liloba na Ye etelemelaka
yango.
141 Kasi bango bakangamaka na yango, na bongo, bomoni eloko
nini bazali kobóta. Yango etalisaka nani azali papa mpe mama
na bango. Ya solo mpenza. Ya solo mpenza. Bana ya makángo
mpenza, lokola Kaína. Nde lolenge ya mwana oyo abotaki na
nzela na Eva. Batángwaki na Liloba, na nsima, bomoni oyo ye

abótaki. Yango mpenza nde eloko oyo lingomba esili kobóta,
ndenge moko.
142 Nakoki kotalisa bino yango polele, na nzela ya Liloba, ete
ezali esika wana nde mayele ya kelasi ná civilisation eútá, na
nzela ya Kaína. Ezali mpenza ya solo. Mpamba te, balobaka…
Kasi ba—bamibengaka bana na Nzambe, kasi babótámá na
denomination, batángá na kelasi ya denomination, ná nyonso
mosusu wana. Ya solo mpenza. Mayele mabe, mayele mingi! Oh,
la la! Nyoka mpe azalaki bongo, tata na bango. Ya solo. Batei ya
mayele mabe ná ya science, lokola Kaína. Bomoni? Ezali mpenza
eloko yango moko.

Bokoloba: “Ndeko Branham, ezali ya solo?”
143 Bózua Genese 4:16 mpe bokomona. Bózonga mwamoke awa,
na Genese 4:16, bokomona ndenge esalemaki.

Na nsima, Kaína…alongwaki liboso n miso na Yawe,
mpe afandaki na mokili na Noda, na ésti ya Edene.
MpeKaína ayebaki mwasi na ye; mpe ajuaki zemimpe

abotaki Enoka: mpe ye atongaki engumba moko, mpe
apesaki engumba nkombo, pelamoko…mwana na ye,
Enoka.

144 Mpe kokóba bongo kino na Tubale, kokoba bongo, mpo
babandaki, bakómaki kosala bisalelo, ya mizíki, mpe bongo na
bongo. Civilisation eyelá na nzela na Kaína, ya solo, kotonga
bingumba, kosala bisalelo. Bato ya science bayelá na Kaína,
momboto na nyoka. Sikawa, bótala molongo ya 25:

Mpe Adama ayebaki mwasi na ye lisusu;
145 Sikawa, ayebaki ye mbala moko mpe mwasi abotaki bana
mibale. Bóluka-luka na Makomi. Abotaki Kaína ná Abele.
Bokútani moko, mpe bana mibale. Bokoloba…
146 Bayebisaki ngai, eleki ntango molai te, ete ekokaki kozala
te, kosalema te. Likambo moko ya bongo esalemi na Hollywood.
Hollywood? Kosamba moko ezali na tribinále sika-sikawa, na
Tucson. Mwasi moko abotaki mwana ya moindo ná mwana
ya mondélé, na mbala moko. Balobi akoki kosala yango te.
Akoki mpe kozala na máki mibale oyo ekutani na mimboto ya
mibali. Bamemi likambo yango na tribinále sikawa. Nayebi ete
esalemaka na bambwá. Esalemaka ná banyama. Mpe akomaki
na esika yango, mobali ya mondélé alobaki: “Ngai nakotala
bobele likambo ya mwana na ngai, kasi oyo ya ye te.”
147 Mpe mwasi yango ayámbolaki. Abikaki ná mobali na ye na
ntongo wana, mpe ná mobali ya moindo nsima ya nzángá wana.
“Soki esalemi na,” monganga moto alobi bongo, “na ntáká ya
ngonga ntuku mibale na minei, ekosalema, soki líki mosusu, oyo
ekomélí, ezali kuna.” Mpe wana nde oyo mwasi yango asalaki.
148 Mpe yangompenza nde likambo esalemaki awa.Kaína na…
Satana, na ntongo wana, kati na nyoka; mpe Adama, na nsima ya

nzanga wana. Nzokande mwasi…Mpe akumbaki zemi ya bana
mibale.

Sikawa, Adama ayebaki mwasi na ye lisusu (mbala ya
mibale); mpe ye abotaki mwana mobali,…

149 Bómikanisela, esika na esika moko te na Biblia oyo elobi
ete Kaína azalaki mwana ya Adama. Elobi ete: “Autaki na oyo
mabe,” Adama te, “zabolo.”

…ayebaki ye (na mbala ya mibale), mpe ayebaki…
mpe abotaki mwana mobali, mpe apesaki ye nkombo
Sete: Mpamba te, mwasi alobaki ete, Nzambe asili
kopesa… (Ezalaki Momboto ya solosolo te.)…asili
kopesa ngai mwana mosusu na esika ya Adama, oyo
Kaína abomaki. Boye…
Sete mpe abotaki mwana mobali; mpe apesaki ye

nkombo Enosa: na ntango yango bato babandaki
kobianga nkombo na Yawe.

150 Ezali na molongo ya bankoko ya Kaína te, kasi na molongo
ya bankoko ya Sete.

Boye, “Kaína azali ya oyo mabe.” Nyoka ye wana.
151 Sikawa bótala. Biblia elobi polele awa, ete “Mobali na ye ya
liboso asengeli kokufa,” kaka koboya ye te. Asengeli nde kokufa.
152 Nauti koteya likoló na Libala Mpe Koboma Libala, bino
nyonso boyebi yango. Sikawa nazali koloba kaka na eyanganelo
oyo ezali awa te, kasi na ekólo mobimba. Malamu. Sikawa,
bomoni oyo esalemaki kuna, na liteya ya Libala Mpe Koboma
Libala. Ntango e…?…Bilembo Nsambo efungwamaki, yango
etalisaki mpenza Bosolo na yango.
153 Boye, mpo na kobálana na Adama ya Mibale, Klisto, Liloba,
bosengeli kokabwana na nzela ya kufa, namobali na yo ya liboso,
oyo ya denomination, mpamba te ezali na moko na yango te oyo
ekoki koyambaLiloba nyonso yaNzambe. Bólakisa ngai epai oyo
moko wana ezali. “Oh,” bokoloba, “oyo ya ngai.” Moto mosusu
mpe akoloba, oyo ya ye. Soki botii bango esika moko, bokomona
ete bango nyonso mibale bazali na libunga, kaka ntango bokómi
denomination. Bótánga Emoniseli 17. Boye, bomoni, osengeli
kokufa na eloko yango.
154 Sikawa, nazali koloba na losambo oyo ezali awa te. Nazali
koloba na ekólo mobimba. Osengeli kokufa na mobali na yo ya
liboso. Soki osangani na Klisto kasi ozali naino na libala ná
denomination moko, ozali mwasi ya ekóbo. Ozali Laodikia.
155 Biso Lingomba na ekólo mobimba, tozali kolanda Yesu
Klisto, Liloba. Mpo na kozala kati na Mwasi na libala, osengeli
kobalana lisusu ná Liloba na Nzambe, oyo ezali Klisto. “Na
ebandeli Liloba ezalaki; Liloba ezalaki elongo na Nzambe,
mpe Liloba ezalaki Nzambe. Mpe Liloba ekómaki mosuni mpe
efandaki elongo na biso.”

156 Na ntango nyonso oyo okangami na mimesano ya ba-
denomination ya bato, na Liloba na Nzambe, obengami “mwasi
na ekóbo.” Na ntango nyonso oyo ozali koluka-luka bindimeli ya
denomination, mpe ozali moto ya lingomba ya denomination oyo
eboyaka Liloba, ozali “mwasi na ekóbo,” yango nde Biblia elobi.
157 Yesu alobaki: “Okoki kosalela banzambe mibale na mbala
moko te. To okosalela Nzambe, to okosalela misolo.”Misolo ezali
“mokili.” “Ye oyo alingi mokili, to biloko ya mokili, bolingo ya
Nzambe ezali ata na kati na ye te.” Momboto ya Nzambe ekoki
kozala na kati na ye te, na ntango moko oyo (bolingo ya Nzambe)
bolingo ya mokili ezali kuna na kati. Na ntango oyo Momboto ya
Nzambe ezali kosala na kati na yo, yango nde Liloba na Nzambe.
Bolingo ya mokili ekoki kozala kuna te na ntango yango moko.
Sikawa suki bakátá, bakupé, ná bilongi bapakólá-pakolá ezali
wapi? Sikawa ezali wapi?
158 Okoki te kozala sembo mpo na Klisto, Liloba na Nzambe,
mpe kosálela na mbala moko, denomination basali na bato,.
Ekeseni na Liloba. Polo moto alobaki yango awa. “Na esika
nini?” Baroma 7.
159 Okoki mpe kobota bana na Nzambe te, ya Liloba na Ye, na
etónga oyo ya bana makángo ya denomination. Bokoki kosala
yango te. Na kati ya masíni na bino ya kopasolaka máki, bokoki
kobóta mwana na Nzambe te, oyo ya Liloba. Nazali koloba
na lingomba. Kasi ata bongo, bolobaka ete bozali basambeli
mpenza. Kaína mpe azalaki bongo, mwana ya Eva, mwasi
ya ndumba, mosambeli monene, atongaki bitumbelo, apesaki
mbeka, afutaki moko na zomi na ye, mpe asalaki makambo
nyonso oyo mosambeli mosusu nyonso akokaki kosala. Kasi
azángaki kotósa Liloba. Azángaki kozala na emoniseli.
160 Mpe emoniseli nde eloko yango bobele moko, emoniseli ya
Liloba. Emoniseli ezali e…Ezali nini? Yesu alobaki: “Likoló na
libanga oyo, Nakotonga Lingomba naNgai, mpe bikuke ya ewélo
ekoki kolónga Yango te.” Kondima ezali emoniseli; mpamba te
Kondima esili komonisamela yo.
161 “Abele, na kondima, apesaki, na emoniseli (kondima),
apesaki na Nzambe mbeka ya malamu koleka oyo ya Kaína.”
162 Kaína akanisaki ete baliáká mbuma ya pomme. Bato
bazali kaka na likanisi yango, kasi ezalaki yango te. Ezalaki
ekóbo, momboto ya nyoka. Mpe kuna, ntango Bilembo Nsambo
efungwamaki, elobamaki mpe etalisamaki polele. Buku na
ngai, oyo euti kobima, elobeli yango. Nakanisi ete tozali na
yango nkóto moko awa, sikawa. Bomoni? Bótala. Elóngobani na
Makomi, longwa na Genese kino na Emoniseli.
163 Na ntango ya nsuka, banzete nyonso mibale ekómi na ntango
ya kobota mbuma, mpe ezali komitalisa polele. Tokómi wana,
lelo oyo, Laodikia ná Mwasi na libala, ezali mpenza polele mpe
na ndenge nyonso kati na Makomi, mpe liboso na miso na bino

mpenza. “Okoki kosalela Nzambe náMosolo te.” Okoki kozala te
Moklisto malamu oyo andimaka mpenza Biblia, mpe komikótisa
namakambo ya ba-denomination. Okoki kosala yango na ntango
moko te. Moko asengeli kokufa, mpe kotika mosusu na bomoi.
164 Okoki mpe kobota mwana ya Liloba na Nzambe te.
Lingomba mpe ekoki kobota te. Balingaka na bango te bana oyo
babélelaka, oyo bagángaka, mpe balobaka minoko na sika, ná
makambo nyonso wana. Bango, okoki kosala likambo wana te
na lingomba ya denomination. Bakotika yo te. Bango babótaka
bango bongo te. Babéngaka bango na liboso, mpe bapesaka
bangombote ya lobokompe balobaka: “Soki ondimi, ozui Yango.
Na ntango oyo okomisi nkombo na yo na buku, yango nde nyonso
oyo osengeli kosala.” Bomoni? Ezali—ezali nde bana ya makángo
na Liloba, ata bongo, bazali komibenga basambeli.
165 Boye, bakumbi zemi ya bwanya mpe boyebi ya Satana,
lingomba ekómi bongo! Bazali kotinda bato na bango na kelasi
mpo báyekola lolenge ya koloba “amen” malamu mpenza.
Balakisaka bango lolenge ya koloba nyonso wana, mpe kozala
na mayele mingi. Ezali nini? Ezali kokumba zemi ya zabolo.
Satana akumbisaki Eva zemi na eloko nini? Na kozanga kondima
Liloba, mpo na mayele ya kelasi, mayele ya bongó, mpe yango
ebebisaki bozalisi mobimba. Yango nde mpenza eloko oyo esili
kosala na kati ya Liloba lelo, lingomba. Emikúmbisi zemi na ba-
kelási ná ba-universite ya Biblia, ná makambo ya ndenge wana,
kotánga, kokoma, arithmétique, mpe bayebi mpenza Nzambe
te, ndenge Hottentot ayebi na ye butú ya Ezipito te. Bayebi
bindimeli na bango nyonso, babúku na bango ya mabondeli, ná
biloko mosusu nyonso, kasi bayebi Nzambe ata moke te.
166 Bayebi yango, na ntango Liloba etatolami, nzokande
Nzambe asílá koloba, kuna kala, mpe asílá kobongisa Liloba
na Ye mpo na ekeke moko na moko, ndenge elandanaka. Nowa
ayaki, mpe ateyaki ekeke wana.
167 Sikawa, bongo soki Mose áyáka koloba: “Tótonga masuwa”?
Alingaki mpenza kozala libanda na molongo. Kasi azalaki
mosakoli. Azalaki na emoniseli ya Nzambe.
168 Nzambe atátolaki ete ezalaki Solo. Akumbaki bana yango,
abimisaki Yisraele, Atalisaki Likonzi na Móto liboso na bango,
mpe Atatolaki mosakoli; mpe alobaki mpenza makambo oyo
Akosala, mpe Asalaki yango.
169 Balobaki: “Tika Nzambe áloba te. Tika Mose áloba, mpo
tókufa te.”
170 Alobaki: “Nakoloba na bango lisusu ndenge wana te, kasi
Nakotelemisa basakoli mpo na bango, bango nde bakoloba.”
171 Yisaya azalaki wana, alobaki: “Mongondo akokumba zemi.”
Moto lokola ye, na eleko oyo…Ndenge nini mongondo
akoki kokumba zemi? “Mwana-mobali abotameli biso: Mwana
abotami, Mwana mobali apesami. Bakopesa Ye Nkombo:

‘Mopesi-tolí, Nkolo na Kimia, Nzambe na Nguya, Tata na Seko.’
Na ngwende ya tata na Ye, Dawidi, nde Akokonza. Bokonzi
na Ye ekozala na nsuka te.” Ekosalema ndenge nini? Ayebaki
te. Ye alobaki kaka makambo oyo Nzambe alobaki. Elekelaka
makanisi ya bato ná mayele ya bongó. Elekelaka boluki-luki
nyonso ya science. Ezali Liloba na Nzambe.

172 Sikawa tokómi kotángisa bana na biso ya kelasi ya líkindo
na théologie ya Biblia ya ndenge na ndenge ná makambo
ya ndenge wana, théologie oyo esalemi na bato, mpe ekómisi
mangomba mingi lokola Laodikia mpenza, ndenge Nzambe
alobaki ete ekozala. Oh, la la! Ntango natalaka yango, esalaka
ngai nzoto malili. Bakúmbi zemi ya makanisi ya mayele ya
bongó! Osengeli kosilisa école secondaire, liboso ókoka ata
kokota kuna. Osengeli kozala na…osengeli kokende epai ya
psychiatre, liboso bábulisa yo mpo na mosala.

173 Bokoki kokanisa ete Petelo, Yakobo ná Yoane bákende epai
ya psychiatre moko? Bóbosana te ete bato mokámá na ntuku
mibale likoló kuna na ndako, bayebaki ata kokoma nkombo na
bango moko te? Bákende kotelema liboso na psychiatre moko,
mpo átala soki bango…soki mobimba na yango…soki bongó
na bango ezalaki kosala malamu, mpe bongo na bongo? Bongó
na bango ezalaki kosala malamu, kasi ezalaki makanisi ya
mayele ya bongó to boluki-luki ya science te. Ezalaki kouta
na Nguya na Nzambe. Ntango Ekitelaki bango, bayebaki eloko
mosusu ya kosala te, kaka kosala oyo Molimo Mosanto alobaki
básala. Balandelaki mayele ya bongó ata moke te, makambo oyo
lingomba ezalaki koloba, mpe oyo banganganzambe balobaki,
oyo songolo alobaki, pakala alobaki. Batambolaki na Molimo;
bato bazangá nsómo.

174 Na Yoane ya Liboso 2:15, Alobaki: “Soki olingi mokili, to
biloko ya mokili, bolingo ya Nzambe ezali ata kati na yo te.”
Bomoni? Boye, ndenge nini okoki kokumba zemi ya Liloba
na Nzambe, oyo ezali kokweisa mokili, kokweisa Hollywood,
kokweisa mimesano na yango nyonso, kokweisa ba-féti nyonso
oyo ná bisálélá na yango,mpe nyonso oyo basalaka na nkombo ya
religion? Ezali kokweisa yango. Ndenge nini Liloba ekoki kopesa
moto zemi: ndenge nini, mwasi oyo akátá suki, apakólá-pakólá
elongi, mpe alátaka kupé?

175 Ndenge nini motei, oyo akei awa na líkindo, atali Misala 2:38
mpe amoni ete ata moto moko te na Biblia asilá kozua libatisi
na bibiangelo wana, bongo ákoba koloba ete akúmbá zemi ya
Liloba na Nzambe? Azali kokósa bino! Ateká makoki na ye ya
bokulutu. Asili kosala ekóbompe atelemelimpenzaLikambo oyo
alobaki. Asili kolongolama na libala.

Nzambe akozua Lingomba moko ya bizaleli malamu, ya solo
mpenza, Mwasi na libala.

176 Biblia elobi: “Liloba ezali kati na bino te.” Boye, bana ya
ndenge nini bozali kobota? Ba-denomination ekumbá zemi. Kufa
ezalaki te, mpo na kokabola yo ná likángo na yo ya liboso.
177 “Ba-Jones bakokanisa nini soki nabandi kogánga mpe
kolobaminoko ya sika? Bakokanisa nini soki nabátisami lisusu?”
Ezali mpenza bolémá! Obáláná nde na ba-Jones? To, obáláná na
lingomba? To, obáláná na Klisto, Liloba?
178 Sikawa, yango wana azali kokóba kobóta bana na ye. Azali
na bana ya ndenge nini? Tálá ba-nkombomosusu oyo babéngaka
bango lelo: ba-niáwu, beatles, bilímá, ba-Ricky, ba-Ricketta. Ba-
niáwu, beatles, oyo wana ezali bandimi ya lingomba. Na ntembe
te. Bango nyonso bazali bana na ye, bana ya Kaína, elingi koloba
bana ya nyama ya mayele mabe, bayebi mpenza koloba malamu.
179 Sikawa, na miso na yo moko ya molimo, tálá malamu mwa
moke elimo na yo. Tálá malamu zinga-zinga na yo. Nazali koloba
na ekólo mobimba sikawa. Bótala naino malamu mwa moke,
bino kuna na Branham Tabernacle, bino kuna na ba-tabernacle
oyo ezali na Côte Ouest, mpe na Arizona, ná bisika nyonso
oyo bozali. Bómitala malamu mwa moke. Bokoloba: “Ndeko
Branham, Nsango oyo ozali koteya, ezali lokuta.” Bómitala
naino malamu mwa moke. Tika Molimo Mosanto áluka-luka na
makanisi na yo, na nzela na Liloba, okondima Nsango yango.
Tika ete Klisto, Liloba lipakólámí, áluka-luka na lisosoli na yo.
Tika ete Ákota kati na yo, tálá soki Ezali solo to te. Mpe wana
eza kaka likambo moko to mibale nde nalobeli, na ntango ezali
na makambo nkama na nkama.
180 Biblia endimaka ete mwasi ákáta suki na ye? [Losambo
balobi: “Te.”—Mok.] Biblia endimaka, endimaka misato yango,
mabátisi na nkombo ya “Tata, Mwana mpe Molimo Mosanto”?
[“Te.”] Likambo ya ndenge wana te. Biblia endimaka ete mwasi
áláta bilamba ya mobali? [“Te.”] Ee, zua kaka makambo misato
wana, nzokande ezali na makambo nkama na nkama ya koleka.
Luka-luka yango na Pole ya Liloba na Nzambe.
181 Okoloba: “Nazali mondimi ya lingomba.” Kaína mpe azalaki
bongo. Eva mpe azalaki bongo. Biblia elobaki liboso, ete na
mikolo ya nsuka, Laodikia mpe ekozala ndenge moko.
182 Tika ete Molimo Mosanto éluka-luka na lisosoli na yo,
mpe okondimana ná Daniele 5:12, ntango mokonzi-mwasi ayaki
liboso na Beletesasala, alobaki ete asósólaki ete mosakoli moko
azalaki, Daniele, azalaki katikati na bango, mpe azalaki kosilisa
ntembe. Tika Molimo Mosanto, Ye azali Mosakoli ya lelo, Tika
Ákóta na motema na yo sika-sikawa mpe Áluka-luka, na nzela
na Liloba na Nzambe, mpe ntembe nyonso na ntina na Nsango
oyo, ekonyangwana. Anyangwisaka ntembe nyonso. Okosósola
ete elóngobani mpenza na Liloba mpo na eleko oyo.
183 Okoki te koteya nsango ya Luther lelo. Ezali na kati na
Yango, kasi ezalimakolo. Ah. Ah. Okoki koteya nsango yaWesley

te. Okoki koteya nsango ya Ba-pantekotiste te. Tokómi mosika
koleka yango. Bango basili kokóma denomination mpe bakufi.
Bango bazali mobímbí.
184 Mobímbí ebimaki, ná mwa lokasa, yango nde lolenge ya
liboso ya lingomba. Sikawa, yango emonanaka te lkola na
mbuma ya liboso ya blé, oyo ekweyaki na mabelé.
185 Eloko yamibale oyo ebimaki, ezali putulú. Yango ezomonana
naino te lokola na mbuma te. Ebandi nde kozua kokóma lokola
yango. Ebandi kokokana moke-moke na mbuma ya solo. Kasi,
na ntembe te, mwa nkasa wana ezomonana te lokola mbuma oyo
ekotaki kati namabelé. Ezali ememi ya bomoi oyo ezalaki kati na
mbuma. Kasi esalaki nini? Ekómaki denomination, kaka lokola
biloko mosusu nyonso ya mokili. Ekufaki.
186 Bongo na nsima nini? Bomoi emataki kino na felele. Ezali
na ebele ya mwa—mwa bambuma, oyo ekangami na yango, ezali
lokola mwa—mwambuma kati na yango. Ezali komonana lokola
mbuma ya solo, kasi ezali yango te.
187 Na nsima, eleki kino namposo.Mpe yango eboti nini?Mposo.
188 Sikawa, soki ozui mbuma ya blé, ntango blé yango ebandi
kobima. Mpe Yesu alobaki: “Mbuma ya blé…” Zua blé yango
mpe fungola yango. Pikólá yango na mobímbí. Tálá yango.
Okoloba: “Tozali na mbuma ya blé.” Keba. Ezali mpenza lokola
mbuma, kasi ezali ata na mbuma moke kati na yango te. Ezali
mposo.
189 Wana ezali ba-Pantekotiste: “Mingi mpenza,” ndenge Matai
24:24 elobaki, ete “ekoki kopengwisa Baponami, na mikolo ya
nsuka, soki ekokaki kosalema.” Kasi, soki obendi lokasa moko
nsima na mosusu, mbuma moko te. Mbuma ezali na nsé mpenza,
na nsima na yango. Bomoni?
190 Na nsima, Bomoi ebimi na denomination yango, mpe ekoti
na mbuma. Na nsima eloko nini ekosalema? Ntango mbuma
ebandi kokóla, mpe kokómamonene, na lolenge ete Ekoki kozipa
eloko moko, denomination ekokabwana na Yango. Mpo na nini
denomination moko te ebimi na Oyo? Ekotikáláká kosalema te.
Ezali mbuma. Ekoki lisusu kokóla koleka te. Tokómi na ntango
ya nsuka. Boye, Esengeli sikawa kosala nini? Kotikala Liboso na
Mwana, mpo ékomela, ya solo mpenza, Liloba esengeli kokomela
na kati ya motema na yo, mpo na kobota mpe kobikela oyo tozali
kolobela. Iyo, mesie.
191 Na bongo, okozala lisusu na ntembe te, soki otiki Molimo
Mosanto ámonisa yo Yango, ndenge mwasi-mokonzi alobaki na
ntina na Daniele.
192 Okoki koloba: “Nyonso wana etali bozóngisi matondi na
nini? Ndeko Branham, ozali kolobela nini? Ngonga ekoki, etikali
miníti zomi na mitano liboso na ngonga ya libwa. Olobi eloko

moko te mpo na bozóngisi matondi.” Mpo na ngai, ezali mpenza
Liteya oyo ebongi mpo na libakú oyo! Iyo, solo mpenza.
193 Batata baleki-nzela bazongisaki matondi mingi mpo na
lolenge ya sika ya bomoi na bango. Lokola bautaki kokabwana
na bibongiseli mpe bindimeli ya kala, ya ba-Anglais, bakokaki
sikawa kobalana na Lilob ya sika lipakólámí, mpo na eleko na
bango; ezali solo, Liloba ya sika lipakólámí ya eleko na bango,
mpo na mokolo na bango.
194 Biso mpe ndenge moko, tokoki kozongisa matondi, lokola
baleki-nzela, lokola Abraham, tokabwani na makambo ya
mokili, ná baninga na biso nyonso. Abraham azalaki moleki-
nzela. Nzambe akabolaki biso na ba-religion nyonso oyo ekúfá.
Nazali koloba na ekólo mobimba sikawa, na bindimeli nyonso
oyo ekúfá. Mpo na nini? Ye akaboli biso, mpe akotisi biso na
mboka ya sika, na Nsango ya sika, mpo na mokolo oyo.
195 Ba-Pantekotiste bakauki mpe bakufi, lokola Luther, Wesley
ná baoyo batikali. Etikali bobele libóké ya mangomba esangani
elongo. Batomalamu bazali naino kuna, baoyo basengeli kobima
kuna.
196 Eloko nini Asalaki? Afungolaki Bilembo Nsambo ya Nsango
ya nsuka. Bomoni yango? Bilembo Nsambo, elingi koloba,
mabombami nyonso ya bileko nsambo ya lingomba ekangamaki
ná Bilembo Nsambo. Ba-réformateur bazalaki na ntango te ya
kosala yango na mikolo na bango. Babikaki mpenza ntango
molai te. Kasi emoniseli epambolami oyo ya Bilembo Nsambo,
efungwameli biso na mikolo oyo ya suka, longwa na lisakoli oyo
ekokisamaki na Arizona.
197 Mokolo moko, natunaki Nzambe: “Ozali kosala nini ná ngai
awa na elíkí oyo?”
198 Boyebaki ete Mose moto akomaki Kondimana na Sika…to
Kondimana na Kala? Asalaki yango mpenza. Ba-búku minei ya
liboso epesi mibeko mpo na makambo nyonso: Genese, Esode,
Lewitiko mpe Dutelonome. Akomaki Kondimana na Kala. Mpo
na kosala yango, asengelaki kotika baninga mpe balingami na
ye nyonso, mpe kokende na elíkí.
199 Polo akomaki Kondimana na Sika. Ezali solo. Ye moto
akomaki Baroma, Baroma ná Mikanda mosusu nyonso, kuna,
Baebele, ná Timote, mpe bongo na bongo. Mpo na kosala yango,
asengelaki kokabwana, mpe kokende na Arabia, na elíkí, mpo
na mibu misato, kozua emoniseli ya Nzambe.
200 “Oh,” bokoloba, “bongo Matai, Málako, Lúka ná Yoane?”
Bango bazalaki bakomeli oyo bakomaki bobele makambo oyo
Yesu asalaki.
201 Polo akabwanaki mpo na kosangisa Liloba. Ezali solo. Ee,
na bongo, bótala, soki esengelaki kosala bongo, mpe kokende na
elíkí moko, mosika na balingami na bango…

202 Bómikanisela Mesie, Tokómi Ntango Nini? Bato boni
batikálá koyoka yango? Bóloba: “Amen.” [Losambo balobi:
“Amen.”—Mok.] Ezalaki mpenza bongo? [“Amen.”] Boye tozui
emoniseli namikolo oyo ya nsuka,mpoNsango yaNkoloNzambe
ésangisa Mwasi na Ye ya libala. Elakamaki na eleko mosusu
te. Elakamaki na eleko oyo: Malaki 4, Luka 17:30, Yoane 14:12,
Yowele 2:38. Bilaka yango ezali mpenza ndenge Yoane Mobatisi
amikokanisaki ye moko kati na Makomi.

203 Yesu amikokanisaki Ye moko. Bato balobaki nini? “Moto
ya boye álongwa na mokili!” “Yoane azali moto ya zamba.”
Lingomba ezalaki na makoki ya koyamba yango te. Yango nde
ndakisa. Lelo mpe lingomba ekoyamba yango te.

204 Kasi, mpo na Baponami, Nzambe azali kobenga Baponami.
Bayebi yango: Azali kobengaMwasi na libala ya ezaleli malamu,
Liloba, Lingomba ya ntango ya suka, Mwasi moponami yaNkolo
na biso Yesu Klisto, Liloba. Soki…Yesu azali Liloba. Bato
boni bandimi yango? [Losambo balobi: “Amen.”—Mok.] Malamu.
Na bongo, Mwasi na libala azalaka ntango nyonso eteni ya
Mobali na libala, boye, Mwasi na libala akozala denomination
te. Asengeli kozala Liloba litalisami polele, mpo na kozala
Mwasi na libala yaKlisto. Alakaki kosala yango. Alobaki ndenge
Asalaki yango. Azangaka ata moke te…kosalela ndakisa na Ye
te. Asalaki yango ntango nyonso kokokana na ndakisa. Asalaki
yango, mbala nyonso, kokokana na ndakisa. Azali kosala yango
lisusu, na ntango ya nsuka, azali kobenga Mwasi na Ye ya libala
kobima, Rebeka, mwasi kitoko, azali kozela Yisaka na Ye. Ezali
mpenza ntango moko malamu!

205 Awa, ezali kotalisa polele, ba-búku mibale oyo ekozala
mabombami mpo na bino, ntango bokotánga búku ya Bileko
Nsambo Ya Lingomba. Ba-búku mibale: Buku ya Bomoi,
elobamaki, moko elobi ete soki bakoki kokoma nkombo na yo
kuna, bakotikala kolongola yango te; mosusu elobi ete bakoki
kolongola nkombo na yo na Buku ya Bomoi. Yango elobeli yango
polele be mpenza, kaka awa. Nakotelema mwa moke, ntango
mosusu, na mwa makambo oyo nakomaki awa, mpe kolobela
yango liboso tósilisa.

206 Bomoi ezali eloko moko ya búlee, mpo na Nzambe, mpe
ekomámá kati na buku. Nzambe azali Mobandisi ya bomoi.
Bondimi yango?

207 Bomoi na biso yamokili oyo, oyo tozali na yango, ezali bobele
libebi. Esengelaki mpenza kozala bomoi ya solosolo, mpo na
kobanda, kasi ebebisamaki nambótámá yamokili oyo. Na bomoi
ya liboso, to bosangani na yo ya liboso, okotaki yango ntango ya
mbotama, na mokili, na nzela na koyebana nzoto. Bato ya mokili
oyo, basanganaki, mobali ná mwasi elongo, basanganaki elongo,
na koyebana nzoto, yango nde epesaki bomoi na yo ya liboso,

awa, mpe yango esanganaki ná lisumu mpe liwa. Ndenge nini
bokoki kozanga komona momboto na nyoka?
208 Ntango bomoni mwasi, oyo aútí na mosusu; ezali na mwasi
mosusu te lokola ye; asálémá bongo na ntina wana, mpo ákoka
kopengwisama. Nzambe ayebaki. Soki Ayebaki nsuka uta na
ebandeli te, na bongo, Azalaki Nzambe te. Soki Azali te oyo
azangi nsuka, soki Azali bongo te, soki…Ye akoki te kozanga
nsuka, kozanga kozala koyeba nyonso, kozala bisika nyonso,
koyeba makambo nyonso, ya Seko. Boye, Ayebaki makambo
nyonso, mpe Asengelaki kosala mwasi yango.
209 Mobali azalaki na mwasi te. Mwasi ná mobali bazalaki eloko
moko. Mobali azalaki na molimo ya mwasi ná ya mobali kati na
ye moko.
210 Asengelaki kokabola, kozua eloko oyo euti na oyo mosusu,
nsima na bozalisi nyonso kosalema. Nyama moko te ya mwasi
oyo Nzambe akelá, na kokela ya ebandeli, ekoki kosala likambo
moko ya ndenge wana. Mwasi asálemá bongo, mpo ásala yango.
Ayebaki ete ye mwasi akosala yango. Soki Ayebaki te, Azalaki
Nzambe te.
211 Kasi, bomoni, makoki oyo ezali kati na Nzambe esengelaki
kotalisama. A—Asengelaki kozala Mobikisi. Mpo na kosalaka
makambo nyonso na kobonga be, lolenge Asalaki yango, boye
elokomoko ekokaki kobunga te. Oh, bózala banamike te. Bózala
mibali mpe basi. Tokómi na nsuka ya nzela. Bótala.
212 Sikawa, ezalaki lolenge oyo esanganaki ná liwa.Mobali na yo
ya liboso, oyo azalaki kokonza yo, ezalaki lolenge na yo, na nzela
ya mbótámá ya mokili. Na lolenge wana, olingaka mokili mpo
ozali mokili, mpe ozali eteni ya mokili. Boye te? Ba-mposa na yo,
na ndenge osálémá, ezalaki ete ólinga mokili, oyo ozali eteni na
yango. Ozali eteni ya bozalisi. Bondimi yango? Mpe yango nde
lolenge oyo osálémá.
213 Yango wana osengeli kobotama mbala ya mibale. Bosengeli
kokabwana; osengeli kokufa na mobali oyo ya liboso. Okoki
kobika elongo na ye te. Okoki kaka te koloba: “Ee, nakokabwana
na ye, mpe kotika ye bongo kino libakúmosusu.” Te, mesie. Ezali
likambo ya kokoma mokanda ya koboma libala te! Ákúfa nde.
Lolenge ya mokili esengeli kokufa. Makambo nyonso mike-mike
ya ye esengeli kokufa. Bosengeli kobalana lisusu, ná Lolenge
mosusu.
214 Nkombo na yo na lolenge na yo ya liboso, ebotamaki,
mpe etiamaki na buku ya bomoi. Misala na yo nyonso mpe
ekomamaki na kati na yango. Nyonso oyo osalaki, ntango ozalaki
na lolenge wana, etiamaki na buku moko, ebengami buku ya
bomoi.
215 Bótala, na Daniele, ntango akómaki epai ya “Mokóló na
Mikolo, oyo suki na Ye ezalaki mpembe lokola nkunza. Bato
nkiasa na nkiasa bayáki elongo na Ye, mpo na kosalela Ye;

mwa—Mwasi na libala. Na nsima, ba-búku efungwamaki.” “Mpe
Buku mosusu efungwamaki, yango ezalaki Buku ya Bomoi.”
Bomoni? Basantu mosusu basílá kokóma kuna, Lingomba,
Mwasi na libala. “Buku mosusu efungwamaki, oyo ezalaki Buku
ya Bomoi.”
216 Sikawa, yo, kasi ntango bokabwanaki na bosangani wana,
na nzela ya liwa ya molimo: Mposa na yo ya bomoto ezali kokáta
suki na yo. Mposa na yo ya bomoto ezali koláta kupé, kopakola-
pakola elongi na yo. Mposa na yo ya bomoto ezali kozala na
mayele ya kelasi, mayele mingi, koyéba likambo moko malamu
koleka moninga. Yango nde oyo Eva alingaki. Yango mpenza nde
eloko oyo ye alingaki.
217 “Eh, tálá! Yo motei ya mpambala mpambala, azángá ntina,
okolakisa ngai nini? Ngai nazali Docteur na Filozofí, Docteur
na Droit.” Oyo wana ezali na yango kaka komema yo mosika na
Nzambe, mbala nyonso oyo obakisaka diplóme moko. Bomoni?
Bomoni? Ezali ya solo. Ezali solo. Bomoni?
218 Yango nde Eva aponaki. Wna nde lolenge ya zemi oyo ye
akumbaki. Nde oyo lingomba ezali lelo, na nzela ya biteyelo
ya Biblia ná mayele ya bongó. Mpe, bótala, moko na moko
azoyokanaka te namosusu,mobulunganomokomonenempenza,
kaka mpenza oyo Biblia elobaki: “Babilone.”
219 Mwasi na libala ayebi esika Atelemi. Azali na bato moke
mpenza. Baoyo bakobikisama bakozala mingi te; kaka bato
moke, moke, moke mpenza. Okoloba: “Ee, kuna, balobi: ‘bato
nkóto na nkóto.’” Iyo. Kasi bauti mpe na mibu nkóto mibale, na
eleko moko na moko, epai Azalaki abimelaki. Moko na moko…
220 Eleko ya Luther ná etónga wana; bakufaki bamoko nsima
na bamosusu, nsima na yango, bakomaki denomination; na
nsima, Wesley; na nsima, ba-Pantekotiste bayaki, mpe bongo
na bongo. Mpe bitápe nyonso ya mike-mike, ya ba-Batiste,
ba-Presbiterien, ba-Metodiste, ba-Nazaréen, ba-Pèlerin de la
Sainteté, mpe bongo na bongo, bomoni, bitápe nyonso wana
eutaki kuna, lokola lokasa.
221 Kasi, bómikanisela, ntango yango ekauki, mpe mbuma
ebandi kokomela, bokomona ete, liboso mbuma yango ékomela,
biloko nyonso oyo ezalaki na kati ya mobímbi wana esengeli
kokufa. Aleluya! Bokoki komona esika nini tokómi te? Bomoi
ezali lisusu kati na mbuma. Ezali nini? Kaka mpenza ndenge
moko lokola mbuma oyo etiamaki na mabelé, Yesu yango moko
na lolenge ya Mwasi na libala, nguya yango moko, Lingomba
yango moko, ndenge moko, Liloba yango moko. Liloba yango
moko, oyo elekaki kuna mpe ekómaki kino awa, ekómi kino na
motó, awa. Mpe Bomoi nyonso wana, oyo elekaki awa, ezalaki
kozua bato na yango. Sikawa, ezali kosalema na kati ya motó,
mpo na Konétolama. Nakolobela yango lobi na mpokwa, to na
mpokwa ekolanda, na moko na yango, soki Nkolo alingi.



34 LILOBA LILOBAMI

222 Boye, okabwanaki, longwa na bosangani na yo ya liboso, na
nzela na liwa ya molimo. Sikawa obotami mbala ya mibale, to
obalani lisusu, na bosangani ya sika ya molimo; na bomoi na yo
ya mokili oyo te, ya makambo ya mokili, kasi na Bomoi na Seko.
Mombóto oyo ezalaki kati na yo na ebandeli, ekutani na yo.
223 Sikawa, buku na yo ya kala ekei, elongo ná bosangani na
yo ya kala. Sikawa, nkombo na yo, na oyo ya kala, kati na…
etiami epai mosusu. Sikawa, okoloba: “Olingi koloba na ngai ete
buku na ngai ya kala…” Nzambe abwaki yango na Mbu na Ye
ya Kobosana. Okomi ya kobonga be, liboso na Nzambe.
224 Sikawa, nkombo na yo ekómi sikawa na Buku ya sika;
na buku ya bomoi te, kasi na Buku ya Bomoi ya Mwana-
mpate, baoyo Mwana-mpate asikolaki. Ezali buku ya kala te, ya
bosangani na yo yamokili, kasi oyo ya libala na yo ya sika,Mwasi
na libala. Aleluya! Bomoi na yo ya sika ezali na kati na Buku
ya Bomoi ya Mwana-mpate, mokanda na yo ya libala, aleluya,
wana mombóto na yo ya solosolo, ya Seko, uta ebandeli, etelemi
ngwi. Sikawa olimbisami kaka te, kasi olongisami. Nkembo!
“Olongisami,” ndenge Baroma 5:1 elobi. Iyo. Baroma 5:1 elobi:
“Na bongo, esili biso kolóngisama na nzela na kondima.”
225 Bóluka ndimbola ya liloba yango. Liloba yango elingi koloba
te ete “olimbisami.” Liloba yango elingi koloba “olongisami.”
Elingi koloba te ete olimbisami.
226 Ndakisa, oyokaki ete nalangwaki mpe—mpe nasalaki
makambo moko ya mabe, mpe nyonso wana. Na bongo oyei
epai na ngai, koyebisa ngai yango. Sukasuka omoni ete nasalaki
na ngai yango te, bongo oyei epai na ngai, olobi: “Ndeko
Branham, nalimbisi yo.” Olimbisi ngai? Nasalaki yango te, mpo
na kobanda. Bomoni?
227 Sikawa, soki nasalaki yango, nakweisami. Kasi okoki
kolimbisa ngai, mpe nakokweisama lisusu te. Kasi ata bongo
nalongisami te, mpo nasalaki yango mpenza.
228 Kasi liloba oyo, kolóngisama, ezali lokola otikálá kosála
yango te. Amen. Etángami ata te, ata moke te. Esalemi ndenge
nini? Na Buku ya Nzambe ya Mbu ya Kobosana, buku ná libala
na yo ya kala esílá kokabwana mpe ekúfá, mpe ezali ata lisusu
na makanisi ya Nzambe te. Amen. Osili kolóngisama. “Yango
wana, esili yo kolóngisama.” Bafúndaki yango. Bafúndaki yo.
Mpo na kobanda, otikálá kosala yango te. Bosangani ya kala
ezali na kati ya Mbu ya Kobosana ya Nzambe. Mpo na kobanda,
bobálánáká na yango te. Ye, Mobali na libala, amemaki nsoni na
yo, Ye moko, mpo na yo, na esika na yo. Azuaki esika na yo, mpo
obongísámáká liboso mpo na Ye, mpo na kozala kati na Mwasi
na Ye ya libala, liboso na kozalisama ya mokili. Biblia nde elobi
bongo. Ozali Mombóto oyo ebongisámá liboso.
229 Ndenge nini esalemaki ete ósála likambo oyo?
Opengwisamaki na yango, na nzela na libala na yo ya liboso,

na mobóti na yo ya ekóbo, Eva. Ezali fóti na yo moko te. Na
mbótámá na yo ya mokili oyo, oyaki na nzela na Eva, oyo
asáláká ekóbo. Yango wana obótámá moto na ekóbo. Mpo na
kobanda, ozali mosumuki. Ezali solo. Opengwisamaki kati na
yango. Ozángaki na yo…Te, yo, ezali fóti na yo te.
230 Otikálá kosala yango te. Mpamba te, mwa mombóto oyo
ezaláká kati na yo, esengelaki kozala yo, liboso na kozalisama
na mokili. Nzambe atiáká nkombo na yo na Buku na Bomoi ya
Mwana-mpate.
231 Lokola lisolo na ngai ya mwana-mpongo, oyo bino nyonso
bosílá koyoka. Nsósó moko…Mokolo moko, mobange mobókoli
bibwele moko atiaki má—máki na nsé ya soso. Boye, azalaki
na bansósó…na máki mingi te ya kotia na nsé ya nsósó. Na
bongo, alokotaki líki ya mpongo, mpe atiaki yango na nsé na
ye. Ntango mpongo yango ebotamaki, ezalaki nsósó ya ndenge
mosusu mpenza, oyo bansósó wana botikálá komona te, mpe
mwa mwana-mpongo yango ezalaki kolanda. Mpe nsósó yango
ezalaki kosala: “Kla, kla, kla, kla.”
232 Mwana-mpongo azalaki komilobela: “Nayebi te soki elingi
koloba nini, kasi nálanda kaka.”
233 Bakendeki na lopango ya bansósó mpe babandaki kopanza
matiti. Mpemama yango azalaki kosala: “Kla, kla, kla. Oyo ezali
kitoko. Oyo ezali kitoko. Yaka epai na biso. Mpe oyo nde…”
234 Mwana-mpongo yango azalaki kokoka kolia biloko yango
te. Bomoni? Azalaki kaka—azalaki kaka kolanda bana nsósó,
mpo ayebaki te. Ayebaki te eloko nini kosala. Na nsima mama
yango akendeki kuna, mpe akozua eloko oyo to oyo kuna.
Mpe mwana-mpongo yango…asengelaki na ye kaka kokósa
yango na libumu, kasi a—ayebaki ndenge ya kosala yango te.
Kasi autaki komona ndenge bana-nsósó nyonso bazalaki kosala
yango, kasi ezalaki na eloko moko ya ndenge mosusu. Ye azalaki
kosepela na yango te.
235 Boye mokolo moko, mama na ye ayebaki ete abótáká
máki mibale. Na bongo abandaki koluka líki mosusu wana,
kopumbwáká likoló, koluká-luka, ndenge Molimo Mosanto ya
nkembo asalaka. Mokolo moko, alekaki likoló ya lopango yango,
ya denomination yango. Abwakaki miso na nsé, mpe amonaki
mwana na ye. Abelelaki. Ezalaki Mongongo ya eloko moko oyo
eyokanaki na kati na ye. [Maloba mazangi na bande—Mok.]
Oh, Yango eyokani malamu! Oh! Tika ete mombóto ya solosolo
ebótámá mpe ebongísámá liboso, oyo ebongísámá liboso na
Nzambe, éyoka Liloba na Nzambe, Yango ezalaka mizíki epai
na ye. Akoyeba ete Ezali Solo.
236 Ata bongo, asili na ye kolemba makambo wana ya ba-
denomination: “Kota na lingomba na biso. Landa biso. Tozali
na féti ya moziki. Tozali na eloko boye. Tozali na…” Ezalaki
koyokana malamu te, epai ya mwana-mpongo wana.

237 Mama-mpongo alobaki: “Mwana, kútu, ozali mwana ya
etónga wana te. Ozali ya ngai. Ozali wa ngai.”

238 Alobaki: “Mama, eyokani mpenza solosolo. Nakobima awa
ndenge nini?”

239 “Pumbwá kaka. Nakoyamba yo.” Iyo. Yango nde nyonso oyo
osengeli kosala.

240 Soki Liloba na Nzambe lipakólámá ezali kotatolama liboso
na moto nyonso oyo abótámá mpo na kozala mwana na Nzambe,
ná mombóto mobongísámá liboso na kati na ye mpo na eleko
oyo, akomona Nsango ya Nzambe, na ntembe te, kaka ndenge
Nzambe azali na Likoló. Martin Luther amonaki Yango mpo na
eleko na ye. Wesley amonaki Yango mpo na eleko na ye. Ba-
Pantekotiste bamonaki Yango mpo na eleko na bango. Sikawa,
boni boni mpo na yo? Ah-ha. Bango bakotaki na denomination.
Tala Liloba yango oyo, ezali kokweisa yango; koyebisáká bino
oyo tosengeli kozala na yango lelo, Malaki 4 mpenza, ná bilaka
mosusu nyonso mpo na ngonga oyo. Bozali komona nini? Bozali
kotala nini? Amen. Tokómi wana. Bampongo ya solo, ya solosolo
bazali koyoka. “Bampate na Ngai bayebi Mongongo na Ngai.
Bakolanda mopaya te.”

241 Mpo na nini? Ekomamaki kuna na nzela na kobongisama
liboso. Obongísámáká liboso mpo na kozala mwana na Nzambe.
Ozaláká kati na Nzambe liboso na kozalisama ya mokili.
Omonisami bobele na mokolo oyo mpo na lokumu mpe nkembo
na Ye. Ndenge nini okoki kosala yango, kozánga kopesa lokuma
na Liloba na Ye mpe kokangama na Liloba na Nzambe nyonso?
Iyo, misie. Elingi koloba, ozali eteni ya Liloba yango, na
nzela ya kobongisama liboso. Mpamba te, tálá, Nzambe azali
Liloba. Bondimi yango? [Losambo balobi: “Amen.”—Mok.] Ee,
na bongo, soki…Azalaki ntango nyonso Liloba. “Na ebandeli
Liloba azalaki.” Mpe soki Liloba azalaki Nzambe, na ntango
wana, yo ozalaki kati na Nzambe. Liloba, eteni oyo osengeli
kosala, ezalaki kati na Nzambe, liboso na kozalisama ya mokili.
Amónáká yo. Ayébáká yo. Abongísáká yo liboso mpo na yango.

242 Nalobi na yo, kaka ndenge mwana-mpongo wana ayebaki
mongongo wana, pelamoko mo—Moklisto ya solosolo, oyo
abótámá mbala ya sika, ayebaka Mongongo na Nzambe oyo
elobaka na nzela na Liloba, ntango bamoni Yango epakolami
mpe etatolami. Bótala. Atombolaki miso na likoló Kuna.
Amonaki mobange mama-nsósó wana te, kosala kla-kla awa:
“Kota na lingomba na biso mpe yaka awa,”mpe “kende na oyo,”
mpe “kende na oyo mpe na oyo kuna.” Amonaki e—ezàli moko
lokola oyo ye alingaki kozala, kopumbwa na mipepe, kobelela,
na bonsomi, na likoló mpenza, koleka bingondó nyonso mpe
biloko nyonso ya mokili. Aleluya! Alingaki kokóma oyo wana,
mpo yango nde ezalaki kati na ye.

243 Mpe moto oyo abótámá na Nzambe, mwana na Nzambe,
asengeli kozala na lolenge ya Nzambe. Asengeli kozala lokola
Nzambe. Akumisaka Nzambe. Azali eteni ya Liloba na Nzambe.
Mpe namikolo oyo ya nsuka, oyoMwasi na libala oyo azali kozua
lolenge, nguya moko oyo Mobali azalaki na yango na ebandeli,
elekaki na nzela na bibongiseli oyo, mpe bongo na bongo, mpe
emonani mpo na Mwasi na libala. Ye akoki kozala eloko mosusu
te, bobele yango.

244 Basengelaki kosósola Yango, Bayuda wana, na mikolo na
bango, ntango bamonaki Yango kotalisama polele liboso na
bango mpenza, ndenge mosakoli alobáká ete Akozala. Alobaki:
“Bóluka-luka kati na Makomi; bokanisi ete kati na Yango
bokozua Bomoi na Seko. Mpe Yango mpenza nde ezali kotatola
na ntina na Ngai. Soki Nazali kosala misala ya Tata na Ngai te,
bóndima Ngai te. Kasi ata bokoki kondima Ngai te, bósala…
bóndima misala oyo Nasili kosala.”

245 Balobaki: “Batata na biso baliaki máná na esobe mibu ntuku
minei. Toyebi esika oyo biso totelemi.”

246 Alobaki: “Kasi bango nyonso bakufaki,” elingi koloba,
bakabwani mpo na Seko. Moto nyonso akufaki. Kaka bato
misato, mibale kati na milió, milió mibale. Elingi koloba moko
kati na milió.

247 Ee, na bokutani na nzoto, momboto ya mobali ná ya mwasi,
na momesano, kaka líki moko nde ebotisamaka. Kaka líki
moko, mombótomoko oyo ekoki kobotisama, soki bosílá komona
ndenge basangisaka mimbóto ya bangombe. Bótala. Awa tozali
na—na máki milió; awa tozali na mimbóto milió; mpe soki e—
esopami, mpo bákútana na matrice, balekaka na trompe mpo
na kokota na matrice, esika ekutanaka. Moko na yango ezali
máki. Máki milió; mimbóto milió. Kaka líki moko kati na yango
nde ekobotisama. Kaka mombóto moko nde ezali ya kobotisa.
Yango nyonso ezali na bomoi. Okoki komona ndenge mwa bana
ya ngombe yango bazali koningana na kati, litangá ya moke
mpenza, oyo okoki kotia na nzete ya aliméti.

248 Demos ná bandeko mosusu bazali koyoka ngai na mpokwa
oyo, mpe azali komikanisela ntango tomemaki bango. Amemaki
ngai kuna, alakisaki ngai ndenge yango esalemaka. Ba-tube ya
test, bakotia kaka mwa moke oyo bakoki kotia na sóngé ya nzete
ya aliméti. Na kati wana ezalaki mwa bana ya ngombe nkóto na
nkóto ya basi ná mibali, kasi kaka moko na bango nde akoki
kotikala na bomoi. Kaka moko na bango! Mpe, awa ezali na
eboke monene na bango, awa. Mpe okomona, moko akomibenda
mpo na kotika baoyo bazali awa, kokatisa, mombóto yango
ekoya awa; mpe líki moko ekobima kati na máki mosusu oyo
ezali awa, mpe ekokutana. Mpe baoyo nyonso batikali bakufi.
Ata bongo, bazali na bomoi, kasi bakufi.

249 Mpamba te, Eloko moko ezali, Moto moko nde asali ete
oyo ébotisa, mpe abongisaki oyo mpe lokola. Ezali likambo ya
kobongisama liboso, ndeko na ngai. Na ntembe te. Nzambe nde
asengeli kokána soki ekozala mwana mobali to mwana mwasi,
ná suki ya motane, ya moindo, to ya ndenge nini. Nzambe nde
akánaka yango. Ezali libombami monene, koleka mbótámá na
mongondo, mpo na ngai. Kasi, bótala, bamosusu nyonso bakufi.
250 Bato milió mibale babimaki, bayembaki, bagángaki,
basalaki makambo ndenge na ndenge. Balobaki minoko na…
te, batikálá koloba minoko ya sika te. Kasi bagángaki, mpe—
mpe bapesaki nkembo na Nzambe, mpe babinaki na libóngo
ya mbu, mpe basalaki nyonso oyo baoyo mosusu basalaki, kasi
kaka bato mibale nde bakotaki na mboka ya elaka. Kalebe
akotaki, Kalebe ná Yoswa, kaka bato mibale. Elingi koloba
moko kati na milió. Ezali moko kati na milió, na mbótámá ya
nzoto. Bango nyonso bazuaki lipamboli yango moko.

Oh, bino ba-Pantekotiste, nazolikia ete bokolamuka te nsima
na ntango.
251 Moko kati na milió. Bótala. Bato oyo babengami Baklisto
basengeli kozala pene na milió nkama mitano na mokili, lelo.
Soki Yesu alingaki koya, boye elingaki kozala kaka na bato
nkama mitano oyo bakokende elongo na Ye, soki statistique
wana ezali ya solo. Ee, ezali na bato mingi koleka motángo wana
oyo babungaka mokolo na mokolo, na mokili mobimba. Bato
bayebaka eloko moko te na ntina na yango.
252 “‘Nasosoli,’ elobaki bakomeli, ‘boyebi ete…’ Mpo na nini
bakomeli balobaka ete—ete: ‘Eliya asengeli koya liboso’?”
balobaki na Yesu.
253 Alobaki: “Eliya asíláki koya, kasi boyebaki yango te.”
Bomoni? Asalaki mpenza oyo Makomi elobáká ete ekokómela
Ye. Bomoni? “Ndenge moko mpe Mwana na moto asengeli
konyokwama. Na nsé na…” Bayebaki na bango Ye te.
Nzokande, bazalaki bango nyonso kati na lingomba. Bango
nyonso bazalaki koloba ete bazali na bomoi.
254 SokiMoklisto ya solosolo, oyo abótámámbalamibale, mosali
na Nzambe ya solosolo, soki ayoki Liloba na Nzambe, akobima
mbala moko na denomination nyonso, mpo na koya na mabelé
malamu wana, na nzela ya Liloba, mabelé ya kolóna mbuma.
Akosala yango mpenza. Nayebi te ndenge nini akosala yango.
Nzambe asilá kobongísa ete ésalema bongo.
255 Opengwisamaki, na ebandeli, na nzela ya libala na yo ya
liboso. Sikawa oyebi solo. Kaka ndenge nalobaki, mwana-
mpongo yango ntango ayokaki Mongongo ya Mobali na libala,
akendeki kokutana na Yango, Liloba naNzambe lipakolamimpe
litatolami, mpo na ntango na nsuka.

256 Nowa azalaki Liloba litatolami mpo na mokolo na ye.
Bondimi yango? [Losambo balobi: “Amen.”—Mok.] Kasi, nsango
na ye, ekosimba te lelo.
257 Mose azalaki Liloba litatolami ya mokolo na ye. Bondimi
yango? [Losambo balobi: “Amen.”—Mok.] Ekosimba te mpo na
sikawa. Yesu azalaki…
258 Yoane azalaki Liloba litatolami. Bondimi yango? [Losambo
balobi: “Amen.”—Mok.] Elingaki kosimba te na mikolo ya Yesu.
Ata moke te. Te, mesie. “Mibeko mpe basakoli ezalaki kino na
Yoane; kobanda wana, Bokonzi ya Likoló.”
259 Bantómá, baoyo bakomáki Biblia. Luther ayaki, na eleko ya
Réforme, maloba na ye, oyo, lingomba na ye, ekosimba te lelo.
Oyo ya Wesley mpe te. Ya ba-Pantekotiste mpe te. Esimbaki na
eleko na bango.
260 Kasi ekómi mokolo mosusu. Oyo ezali bofungwami ya
Bilembo Nsambo. Nayebi Ezali koyokana ndenge mpo na bino,
kasi Nzambe asili kotatola yango mpenza malamu be. Ntembe
ata—ata moke ezali te, mpo na Yango. Kaka malamu be mpenza!
Nazali kobwakela yango losambo oyo te. Nazali koloba na bato
oyo bazali na ekólo mobimba. Bomoni? Bósála na yango oyo
bolingi.
261 Sikawa, bótala, Liloba lipakólámi ya mokolo na ye, oyo yo
ozali eteni na Yango, na nzela na kobongisama liboso. Ezali
lokola oyebaki Yango mbala moko. Ntango oyokaki Yango,
oyebaki mbala moko ete ozalaki mpongo. Yo mpe, ososolaki ete
ozalaki nsoso ya denomination te, mpo na kobanda. Oyebaki ete
eloko moko ezali kotambola malamu te kuna. Eloko moko ezali
kotambola malamu te, ezali solo, mpamba te oyebi ete okweyaki
kati na motámbo yango, na ebandeli.
262 Ye, Mobali na libala, alongolaki nsóni na yo, “Mpe Abwaki
yango na Mbu ya Kobosana, na nzela na kosukolama ya Mai ya
Liloba, náMakila yaBomoi.” Yango nde eloko oyoBiblia elobaki.
Mobali na yo ya liboso, oyo obálánáki na ye, mokili…Mobali na
libala oyo apakólámi, oyo abongísáki yo liboso, asili kosukola
yo na kosukolama ya Mai. Na nzela na “lingomba”? [Losambo
balobi: “Te.”—Mok.] Eyokani malamu te, boye te? [“Te.”] Oyo
wana bokoki komona yango na kati ya buku ya masolo ya kala,
kasi kati na Biblia ya Nzambe te. “Na nzela na kosukolama na
Mai na nzela ya Liloba.”Kati na Liloba! Bomoni? Na nzela na…
263 Olongisami mpenza na mobimba, lokola ete otikálá kosála
yango te, mpo na kobanda. Oyo ndeNsango na ngai na Lingomba
sikawa. Wana bo…wana etikali moke tókata telephone.
Otelemi ngwi, soki otelemi likoló na Liloba na Nzambe mpe
elongo ná Liloba na Nzambe, amen nyonso, iota nyonso,
mokolóto nyonso. Otelemi wapi? Nazoluka nde koyebisa bino ete
bókabwana na ba-mposo wana. Mpe bóyá awa, na kati ya blé,
esika bokoki kokomela liboso na Mwana. Nazali koyoka ndenge

masíni ya kobuka mbuma ezali koya. Otelemi ya kolóngisama na
mobimba, lokola ete otikálá kosála yango te, mpo na kobanda.
Aleluya!
264 Oyo mpenza bozóngisi matondi! Nazomiyoka mpenza
malamu. Nazongisi matondi mingi mpo na yango, koleka nyonso
oyo nayebi.
265 Bozali Mwasi na libala ya peto, ya bizaleli malamu, azángá
lisumu yaMwana naNzambe na bomoi. Mobali nyonso námwasi
nyonso oyo abótámá na Molimo na Nzambe, oyo asukolámá na
Makila na YesuKlisto, mpe andimaka Liloba naNzambe nyonso,
azali lokola atikálá kosála lisumu te mpo na kobanda. Osili
kobongá be. Makila na Yesu Klisto! Ndenge nini okoki…Soki
moto…
266 Soki nasengelaki kokufa lobi na ntongo, mpe moto moko
azui esika na ngai, nakoki kokufa te mpo na lisumu wana. Moto
moko asili kozua esika na ngai.
267 Mpe Yesu, Liloba, azuaki esika na ngai. Akómaki ngai,
mosumuki, mpo ngai nákóka kokóma Ye, Liloba. Amen. Tika
nákangamampenza na Yango, na lingomba te. Na Liloba! Amen.
268 Oh, bosangani wana ya molimo ya Klisto ná Lingomba na
Ye, sikawa, ntango nzoto ezali kokóma Liloba, mpe Liloba ezali
kokóma nzoto, oyo etalisami mpe etatolami. Kaka makambo oyo
Biblia elobaki ekosalema lelo oyo, ezali kosalema, mokolo na
mokolo. Ee, makambo ezali koyikana mbangu-mbangu mpenza,
kuna na bilíkí, mpe makambo ezali kosalema na lolenge ete
nazokoka ata kokenda yango te. Tokómi pene na Boyei na Yesu,
mpo na kosangana ná Lingomba na Ye, na ntango Liloba ezali
kokóma Liloba. Molimo Mosanto azali kobenga, koluka-luka
mitema!
269 Otelemi wana, na mobimba. Otikálá kosála lisumu te mpo
na kobanda. Nzambe ayebi ata eloko moko te. Ezali na kati
ya Mbu ya Kobosana. Otikálá kosala yango te. Ofúndamaki na
likambo yango, na mofúndi. Kasi, na bosembo, uta na ebandeli,
osíláká kobongisama mpo na kozala mwana mobali mpe mwana
mwasi ya Nzambe. Otelemi wana, osukwami. Mpe buku ya kala
ya koboma libala na yo, elongólámi, mpe ekúfi, ezali lisusu te,
ata na makanisi ya Nzambe.
270 Bozali Mwasi na libala ya Klisto, ya ezaleli malamu,
osukolámi naMakila yaKlisto.Mwana naNzambe yamotuya, ya
ezaleli malamu,mpe azángá lisumu, atelemi elongo ná,Mwasi na
libala-Liloba azángi litonó, ya peto, oyo Ye asílá kosukola naMai
ya Makila na Ye moko; oyo akómi nzoto mpe atálisami polele,
mpo Ákoka kozua yo, oyo obongisamáká liboso kati na ntolo na
Tata, liboso na ebandeli, motindo moko oyo Ye azalaki. Azalaki
likoki monene ya Nzambe, ebengami “bolingo.”
271 Ata bozali eloko nini, bozali basali na Nzambe, nyonso oyo
Nzambe alingi bino bósala, ata esika na yo ezali wapi. “Nzambe

atiáki kati na Lingomba, bamosusu bantóma, basakoli, balakisi,
bakengeli…” Atiáki yango na nguya na Ye Moko ya kobongisa
makambo liboso. Mpe bozalaki yango, mpo na kobanda.
272 Libala na bino ya liboso ebomamaki. Esalemaki bongo.
Otikálá kosála yango te mpo na kobanda. Mpamba te, ezali na
eloko bobele moko oyo ekokaki kosala yango, yango ezalaki ete
NzambeYemoko ákita na nsé, mpe azuaki esika na yo, na lolenge
ya Mwana na Nzambe, Yesu Klisto, mpe ásukolaki yo na Mai,
kosukolama naMai na nzela na Liloba. Liloba; denomination te!
Liloba nde esukolaki yo. Kasi soki oboyi kotelema na kati yaMai
ya Liloba, ndenge nini okosukolama? Bozali naino na matóno
lokola Eva.

Oh, molingami Mwana-mpate oyo akufaki,
Makila na Yo ya motuya

Ekobungisa nguya na Yango ata moke te,
Kino ntango Lingomba mobimba ya Nzambe,
oyo esíkolami,

Ébikisama mpo na kosumuka lisusu te.
273 Lisumu ezali nini? Lisumu ezali “kozanga kondima.”
Kozanga kondima na nini? Liloba; kozanga kondima Nzambe,
oyo azali Liloba.
274 Ya peto, esangísámá te; oh, aleluya; etikali moke tokokende
na likoló; amen; asili komilengela. Bókanisa naino. Bilamba na
bino esukolami na Mai ya Liloba oyo ezali kotangisa Makila!
Liloba ekómaki Makila. Liloba etangisaki Makila mpo na
yo, mpe osukolami na Liloba oyo ezotangisa Makila. Liloba,
kotangisa Makila! Bomoi na Nzambe kati na Liloba, mpe Liloba
etangisaki Makila mpo na yo, mpo ósukolama na mbindo ya basi
ya ndumbawana, mpe ópétolamampe óbúlisama na kosukolama
na Mai ya Liloba, mpo kosala ete lisosoli mpe motema na yo
ékangama makasi na Nzambe mpe Liloba na Ye.
275 Sikawa, okoyeba ndenge nini ete Ezali solo? Ntango Nzambe
akiti, atatoli mpe atalisi Yango polele.
276 Okoloba: “Ee, ngai nandimaki Yango lolenge wana te.”
Bandimaki Yango lolenge ya Yesu te, kasi Nzambe atalisaki
Yango polele. Bandimaki Yango lolenge ya Nowa te. Bandimaki
Yango lolenge ya Mose te. Babelemaki kondima maloba ya
Balaama mpo na Yango: “Biso nyonso tozali ndenge moko, boye
tósangana na biso kaka elongo.”

“Bókabwana,” Biblia elobi, “na kozanga kondima.”
277 Aleluya! Sikawa bótala. Bosuki kaka wana te, kasi bozali
kokende na Elámbo ya libala, na likoló. Mpe bolati lompété
ya libala, ya ngolu bolóngobani na yango te, oyo ebongísámá
liboso, lompété ya libala ya ngolu oyo binomoko bolóngobana na
yango te. Nzambe asalaki yango, Ye moko. Ayebaki bino liboso
na kozalisama ya mokili, boye Alatisaki bino lompété ya libala,

Kuna, mpe Atiaki nkombo na bino na Buku. Bozóngisi matondi
nini oyo mpenza! Aleluya! Nzambe na biso ásanzolama!
278 Sikawa, mpo na kosilisa, nakoki koloba boye. Biso nyonso
toyebi ete lingomba Pantekotiste ya mikolo oyo, na lolenge na
yango ya lelo…Ba-denomination nyonso elongo, nakotia bango
nyonso na liboke moko, mpo bazali kati na yango. Bómikanisela,
Akokanga liboso matiti mabe na liboke, mpe kotumba yango.
Akozua…Akozua liboso mibímbi nyonso ya blé mpe kotumba
yango mobimba; na nsima Akozua, Akoya kozua mbuma ya blé
na Ye mpe Akomema yango na ndako. Bango nyonso bazali
kosangana na maboke, liboke ya ba-Metodiste, ba-Batiste,
ba-Pantekotiste, bango nyonso bakokendéké na Lisanga ya
Mangomba. Esili. Bango nyonso bakozika. Bomoni?
279 Biso nyonso toyebi ete lingomba ya mikolo oyo, na lolenge
na yango lelo mpe ezaleli na yango lelo, ezali na makoki te
ya kosilisa etíndá monene oyo Nzambe apésáki na Lingomba
mpo namokolo oyo. Ba-Pantekotiste boni bakoki koloba “amen”
na yango? [Losambo balobi: “Amen.”—Mok.] Ya solo. Bomoni?
Ezali…
280 Tozali ba-unitaire, ba-binitaire, ba-trinitaire, oyo, oyo kuna,
oyo mosusu kowelana, koswana. Moko azali oyo, mosusu
azali oyo kuna, mpe oyo mosusu. Mpe moko na moko na
bango, abangaka kotala Liloba na miso mpo na koleka na
momekano yango. Bomoni? Bayebi. Soki oyebisi bango na ntina
na Yango, balobaka: “Na—nakoki kosala ndenge mosusu te.
Nakoki kondima Yango te. Etali ngai te oyo ye asalaka. Ngai…”
Bomoni? Bomoni? Bomoni? Ezali kotalisamama ná papa nini oyo
bozali na bango. “Okoki kokóma mokengeli mokonzi ya etúka
mokolo moko. Okoki kozala oyo, oyo wana, to oyo mosusu.”
Ekozala malamu ózala mwana na Nzambe.
281 Sikawa, toyebi ete lingomba ekokaki te, lingomba
Pantekotiste, ata moke te, ata moke te, na lolenge na yango
ya lelo, komema Nsango ya mokolo na nsuka. Ekokoka nde?
[Losambo balobi: “Te.”—Mok.] Ee, bakoki ata koyokana te, na
moko to Maloba mibale ya Biblia. Bokosala yango ndenge nini?
Ekoki kosalema te. Boye, bomoni, denomination ezali libanda.
Ezali solo.

Ekozala bato oyo baponámá, baoyo baponámimpo na yango.
Bomoni?
282 Sikawa, bóyeba, mpe biso nyonso toyebi likambo yango,
ete mimesano nyonso ya ba-denomination, ba-Pantekotiste ná
nyonso wana, esili kokúfá, ezali bongo, mpo na Moklisto ya
Nsango oyo abótámi mbala mibale. Iyo. Mobali na yo ya liboso
asili kokúfá. Oyebi ete asili kokúfá. Nzambe atikaki ete ákúfa.
Esíli nye. Ba-nzela na ye nyonso ya science, ya mayele ya bongó,
ya mayele ya kelasi, ya science, ya biteyelo na ye ya Biblia,
ndenge babengaka yango, ná nyonso wana esili kokúfá. Esalaki

eloko nini? Ekabolaki, ba-unitaire awa, ba-trinitaire awa, ba-
binitaire awa, mpe ngambo oyo, mpe ngambo oyo, mobúlungano
mpenza, mpe bazali komibenga ba-Pantekotiste.
283 Ee, nakendeki epai ya elenge mobali moko, mokolo mosusu;
azali koyoka ngai sika-sikawa. Mpe elenge mwasi moko, azalaki
kosambela na lingomba moko boye. Alobaki…Nalobaki…
Bautaki kokabwana. Nalobaki: “Likambo nini mpenza?”

Alobaki: “Tondimaka ndenge moko te.”
Nalobaki: “Oh, limbisa ngai. Ozali mo-Katoliko?”

284 Alobaki: “Te.” Ayebisaki ngai lingomba ya denomination
esika azalaki kosambela, mo-Pantekotiste.
285 Nalobaki: “Bongo yo?” Mobali yango mpe azalaki
Pantekotiste, kasi ya denomination mosusu. Oh!
286 Boyebi ete lingomba Katoliko ya Roma ebandaki lokola ba-
Pantekotiste? Bato boni bayebi ete ezali solo? [Losambo balobi:
“Amen.”—Mok.] Ezuáki bango mibu nkóto mibale mpo ékóma
esika ekómi lelo, mpe endimaka lisusu elokomoko te naMakomi.
Eloko moko te. Ee, ba-Pantekotiste, na mibu ntuku mibale,
kobanda sikawa, bakokóma mabe koleka ndenge bazali sikawa,
soki bakóbi kokende ndenge bazali kokende sikawa. Ee, na
ntembe te. Bomoni? Ezali nini? Ezali nini? Bótala nani nde papa
ná mama na bango. Bakómi kotika basi na bango bákata suki.
Bakoki kosala, tóloba, nyonso oyo balingi. “Lokola basámbelaka
na losambo oyo, yango nde nyonso oyo esengeli.”
287 Oh, bókámwa te, bókámwa te ndenge etúmbu ya Nzambe
etondi meké! Nzambe atii Yango liboso na miso na yo mpenza,
kasi okangi miso mpe ozangi kotala Yango. Iyo. Bozali kokanga
mpenza motema, na ntango oyo bozali komona Liloba ya solo
ya Nzambe mpe Bilembo Nsambo oyo ezali kokokisama mpe
kotalisama polele ete ezali bongo. Mpe etatolami na likoló,
na bitúká nyonso mpe bisika mosusu nyonso, na bilembo mpe
bikamwa ya minene, oyo Alakaki ete Akosala, kasi bino bobóyi
na bino yango, bolobi: “Na—nayebi te. Na—nakoki kosala ndenge
mosusu te. Na…” Bomoni? Oh, la la! Basili kokufa, mpe bayebi
yango te. Masumu mpe bikweyeli! Bosili kokufa. Oh, la la!
288 Biso nyonso toyebi ete lingomba, na lolenge wana, ekokaki
kosilisa eleko ya suka oyo te. Ekokaki kotalisa Malaki 4
ndenge nini? Ekokaki kosala yango ndenge nini? Bandimaka ata
likambo ya ndenge wana te. Ekokaki kondima kotalisa Luka
17:30 ndenge nini? Makomi mosusu wana, oyo elakámi mpo
na ntango ya nsuka oyo, ekokaki kotalisa yango ndenge nini?
Ekokaki kosala yango te, mpo eboyi Yango. “Ndenge ezalaki na
mikolo na Lota, ekozalampe bongo na boyei yaMwana namoto.”
289 Bótala lolenge, Lota, Sodoma wana ekómaki, na eleko wana.
Bótala lolenge ya lingomba na eleko wana. Bótala likambo oyo
ekómelaki Abraham, Moponami.

290 Bótala likambo oyo ekómelaki Lota ná baoyo bazalaki na
Sodoma. Bótala Billy Graham ná Oral Roberts, bango bazali
kuna na katikati ya ba-denomination wana. Bótala Lingomba
eponami ya Abraham, oyo ebimi.
291 Bótala lolenge ya elembo oyo Yesu Ye moko, Nzambe oyo
alati nzoto, mpe azalaki wana, na nzoto ya moto. Okoloba:
“Ezalaki Mwanje.” Biblia elobi ete Ezalaki Nzambe.
292 Nkolo Nzambe, Elohim, azalaki wana, kati na nzoto yamoto,
kotalisáká ete Akopakola mpenza Lingomba na Ye na mikolo
ya nsuka, na lolenge ete ekozala Nzambe kosaláká na kati ya
nzoto ya moto lisusu. “Ndenge ezalaki na mikolo na Sodoma,
ekozala mpe bongo na boyei ya Mwana na moto.” Makambo ya
ndenge moko. Bazomona yango mpenza wana, kati na Makomi.
Bótánga…“Bóluka-luka kati na Makomi, mpo kati na Yango
nde bokanisaka ete bokozua Bomoi na Seko.” Mpe Yango nde
Ezali kotatola na ntina na likambo Oyo. Bomoni? Bomoni?
293 Boye, toyebi ete basili kokufa. Nzambe atiki ete bákúfa kati
na mwángo na bango ya moyími, ya science ná mayele ya kelasi.
294 Ba-Pantekotiste nyonso bazaláká koloba ete—ete bakotinda
bana na bango na biteyelo ya Biblia, kalakala, ntango mobange
Ndeko Loyate ná bamosusu bazalaki zingazinga awa, balingaki
kobengana bino na lingomba. “Kasi, oh, sikawa, ekómi eloko ya
motuya koleka. Mwana na ngai akendé kotánga na eteyelo ya
Biblia.” Azali nde kotímola nkunda na ye. Boye, sikawa, bokanisi
ete bakoki kondima Yango lelo?
295 Bokanisi ete nazali koluka kokótela boínga? Ezali bongo
te. Nazoyebisa bino ete bokeseni ezali katikati na eleko oyo ya
mayele ya bongó, oyo tozali kobika kati na yango, epai wapi
lingomba esili kokumba zemi ya science, ná makambo oyo ya
ndenge na ndenge oyo babengaka “lisosoli” ná nyonso wana.
Basósolaka Nzambe te.
296 Ee, ba—ba-nganganzambe wana bamisosolelaki Nzambe na
ndenge ya malamu be, bayebaki lolenge nini Masiya asengelaki
koya, kasi Ayaki na lolenge oyo ekesanaki mpenza na lolenge oyo
bango basosoláká yango. Ezalaki likambo ya science te. “Ndenge
nini Moto oyo, oyo azali Mwana-makángo? Akendá kelasi wapi?
Mayele na Ye eútá wapi? Ayékólá esika nini?”
297 “Ee, Olingi koteya bisomalakisi? Obótámá na pité.” Bomoni?
Oh, mawa mingi!
298 Bozomona likambo yango moko kosalema lisusu? [Losambo
balobi: “Amen.”—Mok.] Bozali komona yango kosalema lisusu?
Bango nyonso bakoti kati na makambo na bango ya science ya
basambeli, science ya basambeli kokokana na oyo biteyelo na
bango yaBiblia elobaki, lolengewana nde balingaka ete Ésalema
bongo. “Esengeli kosalema lolengewana, soki te, Ezali yango te.”

299 Nzambe abúlúnganisaka bango, ntango nyonso. Esalemaka
ntango nyonso ndenge mosusu. Esalemaki na ntango ya Nowa;
esalemaki na ntango ya Mose; esalemaki na ntango ya Klisto;
esalemaki na ntango ya Yoane; esalemaki na ntango ya bayekoli;
esalemaki na ntango ya Wesley; esalemaki na ntango ya Luther;
esalemaki na ntango ya ba-Pantekotiste; mpe ezali kosalema
lisusu bongo. Ebongolaka te lolenge na Yango. Esalemaka
ntango nyonso ndenge moko. Kaka ba-réformateur nde na nzela
ya nsambo…ya bileko motoba wana, kino na oyo ya nsambo.
MpeEmoniseli 10 elobaki ete, na ngonga oyo, ekobongwana.mpe
ebongwanaki.
300 Sikawa, tolingi kosilisa, nakoloba boye. Mpo na kosilisa
etíndá monene yango, bakokaki kosala yango ndenge nini?
Toyebi ete basili kokufa. Nzambe atiki ete bákúfa, na eleko
ya science oyo, bango nyonso, mpo—mpo Ákoka (kosala nini?)
kofungola libombami ya Bilembo Nsambo mpo na Mwasi na
libala oyo azali libanda na ba-denomination. Ndenge nini
denomonation ekoki kondima Bilembo Nsambo yango, na
ntango oyo Yango ekeseni na mobimba mpenza, momboto na
nyoka ná makambo mosusu nyonso wana? Mabombami nyonso,
na mobimba, ekeseni mpenza na mateya oyo balakisaka bango,
mpo basilaki kozua makambo ya biteyelo ya kala, kouta na
biteyelo na bango ya Biblia.
301 Mpe Bilembo Nsambo ya Nzambe, ntango Efungwamaki
kuna, likoló na ngomba: tika ete Nzambe, te, tika ete nákúfa
sika-sikawa, na eteyelo oyo, soki Yango ezali Solo te. Mpe
nayebisaki bino yango liboso, mobu moko na sanza motoba
liboso ésalema, makambo oyo Ayebisáki ngai: “Kende na
Arizona,” ná makambo oyo ekosálema kuna na elíkí. Bato
mosusu bazali awa, nampokwa oyo, baoyo batelemakiwanampe
bazalaki wana mpenza, ntango Banje nsambo bakitaki. Mpe ata
zuluná-…Zulunále, zulunále Life ekomaki likoló na likambo
Yango. Ezalaki mpenza kuna, na observatoire, ná makambo
nyonso wana. Sikawa, bayebi ata te soki Ezali mpenza nini.
302 Mpe makambo nyonso oyo elobamaki, oh, ata kobebisama
ya Californie, oyo elingi kosalema sikawa, ná makambo mosusu
nyonso oyo. Mpe nayébisáki bango na mikolo boni likambo
yango ekozala, ndenge yango ekosalema, esika mabelé oyo
ekoningana makasi na Alaska, mpe yango ekozala ebandeli ya
elembo ya ntango, ná makambo oyo ekosalema. Mpe liloba moko
moko mpenza, oyo Elobaki, Etikálá kokweia ata mbala moko
te. Botikálá komona Yango kokweya te. Mpe Ekoki kozanga
kokokisama te, mpo Ezali Maloba ya Nzambe. “Likoló ná nsé
ekoleka, kasi Yango ekoki kozanga kokweya te.” Ya solo.
303 Nzambe asengelaki kofungola Bilembo Nsambo wana,
na kati ya denomination moko te. Natelemelaka yango
ntango nyonso. Kasi, libanda na denomination, mpo Ákoka
kozua Mwasi na libala, mwasi na libala ya denomination

te. Akoki kosala yango te. Etelemelaka Liloba na Ye moko.
Afungolaki mabombami yango nsambo oyo ezalaki kuna na
kati. Etalisi polele, ebimisi polele makambo oyo ebómbámáká
uta kozalisama ya mokili, oyo ekokaki komonisama na mikolo
ya nsuka, na bana na Nzambe. Etalisi Yango polele sikawa
liboso na bato, mpo bámona Yango, kuna, yango mpenza, epai
na Mwasi na libala oyo azali libanda na denomonation. Oh, la
la!
304 Ba-búkú na bino mibale, yango wana. Moko na yango
ezali Búkú na Bomoi ya Mwana-mpate. Nkombo na yo Kuna
ebongísámá liboso na kati Kuna. Ekoki kolongwa te, mpo
okoki kolongola yango ata moke te, bomoni, mpo ebongísámáki
liboso mpo na kozala Kuna. Kasi na búkú ya bomoi oyo
mosusu, ekoki kolongolama na ntango nyonso. Bomoni? Soki
obóngoli motema te, elongolami, ata bongo, mpo okoleka na
Kosambisama. Mwasi na libala akoleka ata na Kosambisama te;
akokende na Konétolama. Kaka ndenge…
305 Nakoloba boye, mpo na kosilisa. Ntango epusani, na
bongo…ekomi pene na ngonga ya libwa na ndambo. Tokobima
awa na ngonga ya libwa na ndambo, soki Nkolo alingi. Bózala
mpenza kaka na limemiá sikawa, bóyoka. Mokolo moko…
306 Wana nazali koloba yango sikawa, ezali koyokana na ekólo
mobimba. Sikawa, na New York, bakómi na ngonga ya zomi na
moko na miníti ntuku mibale na mitano. Kuna na Philadelphie
mpe na zinga-zinga, balingami basantu wana oyo bafandi kuna
mpe bazali koyoka, na balosambo na zinga-zinga. Kuna na
likoló, na nsé, zinga-zinga na Mexique, kuna na likoló, na
Canadampe na ekólomobimba. Pene na kilometre nkamamisato
nyonso, na bisika nyonso na mokili ya Amerika ya Nordi awa,
toloba, bato bazali kuna, bazoyokáká sika-sikawa. Bato nkóto
na nkóto, bazoyoka.
307 Yango nde Nsango na ngai mpo na bino, Lingomba, bino
baoyo bozali na bosangani, bosangani ya molimo na nzela
na Liloba, baoyo bosílí kokufa na mibali oyo ya kala. Bosili
kobótámá mbala mibale. Bómeka kokundola ye te. Asílí kokufa.
Soki ozali Moklisto oyo abótámá mbala mibale, momboto ya
moke wana, oyo ebongísámáká liboso mpo na yo, ezali Liloba
koyáká likoló na Liloba, likoló na Liloba, likoló na Liloba,
likolo na Liloba, kino na epimelo mobimba ya Klisto, ezali solo,
mpo Ákoka koyá kozua Mwasi na Ye ya libala. Sikawa, tozali
komilengela kaka mpo na likambo moko, ezali Boyei na Nkolo.
308 Yango nde nkombo na yo na Buku ya Bomoi. Buku ya Bomoi
ezali Liloba na Nzambe, mpo Liloba ezali Nzambe, mpe Nzambe
azali eloko bobele moko oyo ezali Bomoi. Boye nkombo na
yo etalisamaki na kati ya Biblia, liboso Biblia ékóma Liloba.
Mpe soki ozali awa mpo na kokokisa yango, Yango ekotatola
Liloba te? Lingomba ekomitatola Yango moko te? Malachie 4, ná

makambomosusu nyonsowana, ekomitatolampenza be, mpenza
be Yangomokompe kotalisa eteWana ezali oyo Yango ezali, boye
te?
309 Ntango Yesu ayaki, Alobaki: “Soki Nasali te misala oyo
elakamaki mpo na Ngai kosala, bóndima Ngai te.” Moko na
masangá nini Ye akotaki? Alobaki: “Bango nyonso…Bozali
bana ya tata na bino, zabolo, mpe bozali kosala misala na ye.”
Bomoni? Bomoni?
310 Tokómi na mikolo ya nsuka, Lingomba. Yango nde Nsango
na ngai ya bozóngisi matóndi mpo na bino.
311 Sikawa, liboso tósilisa. Mokolo moko, nakendeki na Parc
National Glacier. Toutaki koyoka, moi mobimba, ete balingaki—
balingaki kokitisa…ete móto ya glacier moko ekokitisama
na mpokwa wana. Boye bato bazalaki na kosala mosala, moi
mobimba, kobongisáká likambo yango, mpo balingaki kosopa
móto yango, na mpokwa wana. Bapelisaka móto moko boye,
na mai, mpo ekita lokola glacier monene ya mai. Kasi ezali…
Ezalaki komonana lokola monama, tóloba, ntango ezalaki
kobima ná móto oyo ekokita uta na glacie monene wana.
Totámbolaki na parc mobimba, ngai ná mwasi na ngai, ná
bana, na makolo, moi mobimba. Tolingaki kotikala, mpo tómóna
bolakisi ya móto yango. Na bongo, ba—ba—balakaki biso ete
tokomona yango, mpe tokotala yango lisusu. Balobaki ete
balakisaka yango na bileko ya moi-makasi nyonso mpe bongo
na bongo. Nalobaki: “Ee, tokokoka komona yango?”
312 Balobaki: “Tolakaki yangompo nampokwa ya lelo. Balakaki
biso yango.” Balobaki: “Bazali kuna na likoló, bazali kobongisa
yango sikawa.”
313 Nsima na wana nyonso ebongisamaki mpo na molúlú yango!
Yango nde eloko oyo ezali kosalema sikawa. Nyonso ezali
kobongisamampo na molúlú, Lingomba moko ezali kobimisama
mpo na Nkombo na Ye, Azali kobimisa Mwasi na Ye ya libala
longwa na mokili, na ba-denomination oyo, mpe na mokili
mobimba, na mbindo mpe makambo ya mokili.
314 Bato nyonso; molúlú esilaki kobongisama. Bato nyonso
bazalaki ya kotelema libanda. Balobaki: “Sikawa bókóba kotala,
kuna, na nsongé ya ngomba.”
315 Lolenge wana nde Yango eyaka ntango nyonso. Lolenge
wana nde Yango esengeli koya mbala oyo. Lolenge wana nde
Yango eyaka ntango nyonso. Na nzela na denomination te!
Nzambe atikálá kosalela denomination te, ata mbala moko te!
316 Ntango réformateur ayaka, azuaka Liloba ya Nkolo. Na
nsima ntango akufi, bato batongaka denomination uta na
yango. Yango nde likambo oyo ba-Pantekotiste ná bamosusu
nyonso basalaki. Na ntango ya bato ya makambo ya sika ná
nyonso wana, ezalaka ndenge wana mpenza, lolenge wana nde
eloko yango ebandaki. Liloba moko ya sika ebakisami, na

nsima, batongi lingomba uta na yango, basali denomination,
bakabwani. Esengelaki kozala bongo.
317 Sikawa, okoki kosala malamu koleka te—okoki kosala
malamu koleka bozalisi te. Bozalisi ekendelaka ndenge moko,
ntango nyonso: mobímbi, lokasa, felele mpe bongo na bongo,
mposo, na nsima nde mbuma ya blé.
318 Sikawa bótala. Nyonso ebongisamaki. Nyonso esilaki
kopelisama mpe kobongisama. Mpe bato nyonso bazalaki ya
kotelema libanda. Nazalaki kotombola motó, loboko na ngai
zingazinga ya mwasi na ngai. Tozalaki kotala. Bana bazalaki
wana, biso nyonso tozalaki kotala na likoló, boye. Oh la la!
Ezalaki likambo, mpo tozalaki kozela yango. Balakaki biso
yango.
319 Amen! Liloba elaki Likambo oyo. “Ekosalema ete, liboso
mokolo monene mpe ya nsomo na Yawe éyá, tala, Nakotindela
bino Eliya mosakoli. Akozongisa mitema ya bana epai na batata,
mpe mitema ya…” “Ekosalema ete, na mikolo na nsuka ete,
Nakosopa Molimo na Ngai longwa na Likoló.” “Mbula ya liboso
mpe ya nsima ekobeta elongo, na ntango na nsuka.” Bilaka
nyonso oyo esilá kopésáma kati na Makomi. Tozali kotala
na likoló. Bótála ndenge Mwasi na libala ya solo, na mokili
mobimba, na ngonga oyo, azali kotómbola miso. Lingomba,
Azali koya, moko na mikolo oyo. Kaka ndenge Ayaki mbala
ya liboso, Azali koya lisusu. Bóbongisa makambo nyonso.
Bókabwana na mposo. Bótikala liboso na Mwana. Bókóba
kotómbola miso. Bókóba kozela.
320 Na mbala moko, toyokaki eloko moko uta na nsóngé ya mwa
ngomba yango, mongongo moko ekitaki uta na haut-parleur,
balobaki: “Makambo nyonso ebelemi.”
321 Na bongo, moto oyo, atelemaki wana mpembeni na ngai,
alobaki: “Móto ékita.” Ebandaki kokita, kosopana na ngomba
yango, glacier monene ya móto ná ndémo ya móto, ezalaki
mpenza kitoko mpo na kotala.
322 Ndeko, tika ete tóbongisa makambo nyonso, mpo moko na
mikolo oyo, Móto ekokita. Tokomata. Sikawa tómilengela mpo
na ntango oyo Móto ekokita. Tokómi na mikolo ya nsuka, biso
nyonso toyebi yango, mpe tokómi pene na Boyei ya Nkolo.
Likambo ya kosala ezali ete bókabwáná na masumu nyonso.
Bókabwáná na makambo nyonso ya mokili. “Kolinga mokili to
makambo ya mokili te.”
323 “Kotika te ete moto moko ápéngwisa yo na bindimeli na ye.”
Kangámampenza na bilaka ya Nzambe, Liloba na Nzambe. Mpe
Liloba yango, soki Ezali Liloba mpo na mokolo oyo, Nzambe
akotatola Yango bongo. Soki Asali yango te, ezali Liloba mpo
na lelo oyo te.
324 Liloba oyo ekitaki Mokolo ya Pantekote, ekosimba te lelo
oyo. Te, mesie. Oyo wana ezalaki mpo na Pantekote. Oyo ezali

mpo na Mwasi na libala, mpo Mwasi na libala ázonga na
Ndako. Tozui eloko ya kokesana. Ba-Pantekotiste batalisaki
yango lisusu. Biso tozali na eleko ya Mwasi na libala. Ndenge
moko mpe, li—Liloba ya Nowa elingaki kosimba te na mikolo ya
Mose; ndengemokompe, mobeko yaMose elingaki kosimba te na
ntango ya Polo, awa. Amekaki koyebisa bango: “Bosili kokufa na
yango, mpe bokoki kozala na yango te.”
325 Lingomba, bino baoyo nazali koloba na bino na mpokwa
oyo, na ekólo mobimba, soki—soki bosili kokabwana na
denomination ná mbindo nyonso ná makambo nyonso ya mokili
oyo, mpe makambo nyonso oyo ekangaka bino na bindimeli ya
bato, ná mimesano mpe makambo ya ndenge wana, bókabwana
na yango: Bótómbola miso. Bómilengela. Móto ekokita, moko
na mikolo oyo. Nzambe akosala ete Áyá, mpe ekozala mpenza
kitoko mpo na kotala. Okolinga komilengela ntango Akoya?
Okolinga komilengela mpo na komata elongo na Ye, ntango
Akoya? Konétolama ya nkukú ya Mwasi na libala ya kokamwa:
“Ye akolongwa na kokuf-…longwa na kufa kino na kozanga-
kokufa; akobongwana, na mbala moko, na kobeta ya liso. Biso
baoyo tozali na bomoi mpe totikali, tokoleka liboso na baoyo
balali te.”
326 Mokolo mosusu, na Féti ya Armistice, nazalaki kuna na
Tucson. Mwana na ngai ya mobali azalaki na mposa ya komona
lífilí. Nazalaki koyekola, mpe nazalaki na ntango ya kokende
kuna te. Nazalaki na mbela ya babeli mingi, ná nyonso wana.
Na bongo, alobaki: “Papa, baboi komema ngai kuna.” Alobaki:
“Memá ngai kuna.”
327 Nalobaki: “Malamu.” Ndeko Simpson, nakanisi ete azali
awa; mwana na ye ya mobali mpe azalaki na mposa ya kokende
kuna. Boye, natiaki bango na motuka mpe nakendeki kuna
mbangu.
328 Natelemaki na matákanelo mpo na kotala. Nsima na mwa
ntango, nayokaki makeléle na mosika, ezalaki koya, “buu, buu,”
makeléle ya mbonda. Nazalai ya kotelema wana. Namilobelaki:
“Ee, bana mike oyo, batángaki mpenza ba-buku nyonso oyo ya
mampinga. Bakosepela na yango mpenza.” Namonaki, eloko oyo
eyaki liboso, ezalaki char de combat ya kala, ya Bitumba Ya
Liboso na Mokili. Elekaki, ezalaki char moko ya moke mpenza
ndenge wana. Oyo elandaki, nsima na yango; oyo eyaki nsima
na yango ezalaki char de combat ya sika mpe ya monene, ya
Bitumba Ya Mibale na Mokili, char de combat Sherman ya
monene, oyo ezali na monoko ya móto likoló na yango. Na nsima,
mosusu elandaki, mpemosusu lisusu,mpe nsima namwa ntango,
Bamama ya Basodá oyo bakufaki na Etumba bayaki.
329 Bongo, nsima na mwa ntango, ba-ancien combatant zomi na
mibale bayaki, oyo batíkali, na etúká mobimba ya Arizona, oyo
babundaki Bitumba Ya Liboso na Mokili; ba-ancien combatant

zomi na mibale. Nsima na yango, char de combat mosusu eyaki,
ya sodá oyo ayebani te, ezalaki na mwa ekulusu ya mpembe.
Marin moko atelemaki kuna, marine, ná sodá moko, oyo azalaki
kosenzela; char de combat yango ekabwanaki na ngámbomibale.
Na ngámbo mosusu, mobange mama moko na suki ya mpembe,
afandaki, batiaki monzóto moko ya wólo na elamba na ye,
elenge mwasi kitoko, azalaki kolela, mobali na ye akufaki; mpe
mwana mobali moko alataki bilamba epasúká, abalolaki elongi.
Babomaki papa na ye. Bongo, na nsima na yango, ekobaki
koleka, koleka, koleka, na nsima, mampinga ya sika eyaki.
Natelemaki wana. Ezalaki mpenza kitoko na kotala, kasi mawa
mingi!
330 Namilobelaki: “E Nzambe, moko na mikolo oyo, nakomona
likambo ya ndenge mosusu.”
331 Mokolo ya lisekwa ekoya, oyo: “Baoyo ya liboso bakozala
ya nsuka; baoyo ya nsuka bakozala ya liboso.” Basakoli ya kala
bakobima liboso, mpe bakomona ndenge lífilí yango ekosalema,
wana bato bazali komata na mipepe. “Mpe biso baoyo tozali na
bomoi mpe totikali, tokoleka liboso na baoyo balali te. Mpamba
te, kelelo ya Nzambe ekoyúla, bakúfi kati na Klisto bakosekwa
liboso.” Tokokota na molongo elongo na bango, mpo na kokota,
aleluya, bato nyonso ya eleko ya Luther, ya Wesley, ya ba-
Metodiste, ya ba-Presbiterien,mpe bongo na bongo kino na eleko
ya nsuka, baoyo bayambaki Liloba na eleko na bango.

Nzambe ápambola bino. Bóbongisa makambo nyonso, mpe
Móto ekokita.
332 Tógumba mitó mwa moke. Nazali komituna soki, na
eyanganelo oyo nazali komona, na mpokwa oyo, wana nakangi
bino awa…kino na ngonga ya libwa na ndambo. Moto moko
akoki kozala awa, bato koleka zomi bakoki kozala awa, bato
boni bazali awa, bakoloba: “Ndeko Branham, namiyoki nsoni,
mpo na bomoi oyo nabikaki. Nasaleli mingi denomination ná
bato. Nayebi ete nalóngóbani na Liloba na Nzambe te. Nazali
kosenga bobele ete óbondela mpo na ngai, Ndeko Branham”?
Tombola loboko. Nzambe ápambola yo. Nzambe ápambola
yo. Bótala naino, kuna na ba-balcon, bipai nyonso. Nzambe
ápambola bino. “Nayebi…” Sikawa koyoka nsoni te. Sikawa,
koyoka nsoni te.
333 Mpe kuna, na ekólo mobimba, uta na New York kino
na Californie, uta na Canada kino na Mexique: bino baoyo
boyangani na ba-losambo wana (epai wapi mwa bitónga ya
bandimi oyo bandimaka Nsango oyo na motema mobimba;
basili kobima, kobima na minyóko monene, kobima na ba-
denomination wana; bakómi mimboto ya Bomoi) bozali koyoka
etingia makasi, na mpokwa oyo, lokola mwana-mpongo wana,
ete boyoki Eloko moko oyo ekeseni mwa moke na oyo bosílá
koyóka, kasi, ata bongo, na mitema na bino, boyebi ete ezali

Solo? Bino, kuna, mokengeli moko azali kuna, esika moko. Bino
baoyo botómboli maboko. Nakobondela mpo na bino.
334 Makambo yango esalemi na nkukú te, moninga.
Bómikanisela: “Ekuke ezali moke mpe nzela ezali nkaká,
mpe bato oyo bakomona yango bazali moke.” Kolanda ebele
ya bato oyo bazali kokende kuna te, moninga, na Eleko ya
Lingomba wana ya Laodikia. Bakoki kopumbwa-pumbwa,
kobina, wana bamemami na mizíki, bazali móto te mpio te.
Balobaki te ete ezalaki malili makasi, sikawa, elobamaki ete
ezalaki móto te mpio te, oyo wana ezali ba-Pantekotiste, kasi
bayebi te ete bazali bato na mawa, na bolozi, bakúfi miso.
Bakúfi miso na nini? Na Liloba, na kotalisama polele ya Liloba;
mpo Eyáka ata moke te na nzela na bibongiseli na bango, bakoki
koyamba Yango te.
335 Mpe bino batei oyo bozali na Tucson, na mpokwa oyo, ngai
nalobi te ete ezali fóti na bino. Nzambe nde alobi bongo. Nazali
kuna mibu misato. Nayebisaki bino ete nakobanda losambo
moko te. Nasali yango te. Ndeko Pearry Green moto abandaki
yango. Nasali mibu misato kuna, kasi bobengisaki ngai na
biteyelo na bino ata mbala moko te. Nafand na Tucsoni pene na
mibu misato. Nzambe akomema ngai na elíkí, moko na mikolo
oyo. Nsango oyo esengeli kotikala na bomoi. Nasalaki nyonso
oyo nakoki mpo bóyamba ngai. Na—nayebi ntina nini bosalaki
bongo. Bozali koyoka? Ntina moko oyo bosalaki bongo, ezali
mpo denomination na bino ekobengana bino. Mpe boyebi yango,
mingi kati na bino oyo nasololaki na bino, kuna na Restaurant
Furr, mpe boyebi ete ezali solo. Nsoni na bino.
336 Bimá na likambo yango. Bimá kuna, ndeko. Soki Bomoi
moko ezali kati na yo, okozala lokola mwana-mpongo oyo
nauti kolobela, okoyoka Liloba na Nzambe. Kobosana te,
moko na mikolo oyo, okoyoka Likambo oyo mpo na mbala ya
nsuka. Tokómi mpenza mpembeni sikawa. Okolinga te koya, na
mpokwa oyo?
337 Nzambe molingami, tozali liboso na bato nyonso sikawa,
mpe ezali mpenza mokolo ya bozóngisi matondi, Nkolo.
Nazongisi matondi, Nkolo, kobika na mokolo oyo. Oyo ezali oyo
mokolo eleki na nkembo. Ntóma Polo azalaki na mposa makasi
ya komona mokolo oyo. Bato minene ya kala bazalaki na mposa
makasi ya komona yango. Basakoli bazalaki namposamakasi ya
komona yango. Bazalaki kozela mokolo oyo. Abraham azalaki
kozela mokolo oyo, mpo azalaki koluka Engumba moko, oyo
MoyemimpeMotongi na yango ezalaki Nzambe; nampokwa oyo,
etelemi mpenza likoló na mitó na biso. Yoane amonaki ndenge
Molimo na Nzambe ezalaki kokita longwa na Likoló, atatolaki,
ayebaki ete oyo wana ezalaki Mwana na Nzambe. Mpe kokanisa,
sikawa, Azali kopona Mwasi na Ye ya libala.
338 Nzambe molingami, na bisika nyonso kati na ekólo

mobimba, lobá na mitema na bango. Bobele Yo nde Okoki
kobongola mitema na bango. Soki na ebandeli, Momboto
moko etiamaki kuna te, bakomona Yango ata moke te, Nkolo.
Bazali bobele…“Soki bakúfi miso bakokamba bakúfi miso.
Bakokweya na libulu,” na ntembe ata moke te, mpo Liloba na
Yo elobi ete bakokweya.
339 Sikawa, Tata, lokola tozali komona na ekólo mobimba, na
mokili mobimba, na Afrika, bato ntuku na ntuku, na Afrika ya
Sudi mobimba, na Mozambique, na ekólo mobimba, balosambo
ya mike ezali kozua ba-bande oyo. Pela moko mpe bande oyo
ekokende na bikólo ndenge na ndenge, koleka ntuku mibale.
Babandi komona Yango, mpe kokabwana, bato nkama na nkama
kati na bango. Bakozala mingi te, Nkolo. Na nsima, ntango moto
ya nsuka akoyambama kati na Nzoto, Klisto akoya.
340 Nkolo Nzambe, nazali kosenga na Mwasi na libala na
mpokwa oyo, baoyo namoni lokola basili kokabwana mpe
kozeláká, tika ete bákabwana na makambo nyonso ya mokili.
Basengeli kotikala Liboso na molunge ya Pole ya Mwana ya
Mwana na Nzambe, kosukola na Liloba na Ye, na bolingo na Ye.
Kokisa yango, Nzambe molingami.
341 Tika ete bato oyo bazali awa, baoyo nazali komona, baoyo
batombolaki maboko, na mpokwa oyo, bato koleka zomi kati
na tabernacle monene oyo, Nabondeli, e Nzambe, ete Bomoi
ya sika ékota kati na bango; yango nde libondeli na ngai, mpo
na bato nyonso na ekólo mobimba, ata na mokili mobimba, na
bisika oyo bande oyo ekobeta, ete bango mpe báyamba Nsango
ya Bozóngisi matondi oyo, na nzela na makanisi ná makambo
oyo euti kolobama, makambo oyo basengeli kosala. Yango nde
libondeli, Tata. Kokisa yango. Pambola bango. Bazali wa Yo.
342 Nayebi ete ekómi momesano sikawa, Tata, ya kobengisa
bato na etumbelo. Mpee nabondeli, Nzambe molingami, ete
na mission moko na moko, na bisika nyonso, mpe na mokili
mobimba, bato báyá na etumbelo: baíndo, mindele, ya mosáká,
ya shokolá, bisika nyonso oyo bazali; bato na bozui, babólá,
batioli, baséngi-sengi, ézala banani.
343 Bato ya denomination oyo balandaka makanisi na bango
moko mpe basalaka mpo na bango moko, e Nzambe: “Bolumbu,
bato namawa, bato na bolozi, bakúfi miso, kasi bayebi ata yango
te.” Olobaki ete ekozala bongo, mpe ekómi bongo.
344 Boye, nabondeli, Tata, ete Óbénga Momboto moko na moko,
na mpokwa oyo. Mpe na bisika nyonso na mokili mobimba, esika
Oyo ekoki kokweya, tika ete Ékanga mwana-mpongo wana, oyo
ayebi Mongongo ya Nkolo na ye. Kokisa yango, Nkolo. Natiki
bango na maboko na Yo, na Nkombo na Yesu. Amen.
345 Sikawa, wana bogumbi mitó, awa na eyanganelo oyo ezali
komonana. Moto moko akoki kozala awa, oyo abikisami naino
te, oyo apésá naino ata motema na ye epai ya Nzambe te, omoni

te ete osengelaki kozongisa matondi mpo na oyo Yesu asalaki
mpo na yo? Komona ete ozali mosumuki, ete ozali mopaya epai
ya Nzambe, kasi ata bongo, Elokomoko ezali kobeta na ekuke ya
motema na yo. [Ndeko Branham abeti na eteyelo—Mok.] Ntango
mosusu ozali moko na bana-mpongowana! Ozali moto na bolozi,
mpe okotikala moto na bolozi, kino ómipesa na Yango. Mpo
na nini te kokómisa mokolo oyo moko na mikolo ya bozóngisi
matondi ya monene koleka nyonso oyo osílá kozala na yango,
ntango oyambaki Yesu Klisto lokola Mobikisi na yo.
346 Okolinga koya kotelema awa na etumbelo? Nakobondela
elongo na yo, soki okoya, mosumuki nyonso, mobali to mwasi,
mwana mobali to mwana mwasi, mondimi ya lingomba to
mondimi ya lingomba te. Sikawa, kozala mondimi ya lingomba
ekómisaka yo Moklisto te. Etumbelo ezali polele. Okolinga koya,
mosumuki nyonso oyo alingi koya koyamba Nkolo Yesu Klisto.
Oyo alingi mpenza kotika…
347 Bamosusu kati na bino, bato ya denomination, baoyo balingi
kotika kolia bilei ya bansósó, koloba: “Ozali moto ya etónga
boye, mpe ezali malamu,” ozali mpenza na mposa ya koyeba soki
libatisi ya solo ya Molimo Mosanto ezali nini? Yaka, koyeba.
348 Etumbelo ezali polele. Tomilengeli. Yaka kaka awa, tika—
tika kiti na yo. Yaka kofukama awa na etumbelo, ndeko oyo auti
koya.
349 “Bozóngisi matondi, e Nzambe, nazongisi matondi mingi
epai na Yo. Mpo, na bomoi na ngai mobimba, nayebaki ete eloko
moko ezalaki, Nkolo. Mposa na ngai ezalaki kokokisama ata
moke te. Namekaki. Na—nazalaki komilobela: ‘Na mobu ekoya,
nakosala yango. Na mpóso ekoya, nakosala yango, na mbala ya
nsima oyo nakoyokambélá na etumbelo. Mokolo moko, nakosala
yango.’ Nazalaki kozongisa yango nsima, kozongisa yango
nsima. Kasi, Nkolo, nayebi ete eloko moko ezali kotambola
malamu te ná ngai. Nandimaka ntango nyonso ete eloko moko
ya ndenge mosusu ezali. Mpe sikawa, Nkolo, na mpokwa
oyo, nazongisi matondi ndenge Mwana na Nzambe abongisaki
makambo, ete masumu na ngai, mpenza, kozanga kondima na
ngai, ekusukolama nyonso mosika na ngai. Nayei, na mpokwa
oyo, mpe nafukami mpo na koyamba lipamboli monene ya
bozóngisi matondi, ete Yesu Klisto asalaki mpo na ngai, ntango
Akufelaki ngai na Kalvari.”
350 Okolinga koya? Sikawa ezali na bato oyo bafukami awa,
zinga-zinga na etumbelo. Mpo na nini ókotelema te mpe óya?
Ozalaka na mposa ya kosala yango. Omekaka kosala yango.
351 Bókanisa naino Ndeko Lyle Palmer, ndeko na biso ya
malamu mpe ya motuya. Afandaki na lopango na ye, ndenge
nasosoli, kotaláká ndenge mwana na ye ya mwasi azalaki kobeta
lisano ya croquet, kuna, to eloko moko bongo, akweyaki na kiti
na ye mpe akufaki, liboso ákoka ata koningana. Oyebi te na

ntango nini okotika mokili oyo. Oyebi na yo te na ntango nini
okokende. Ekoki mpe kosalema na butu ya lelo, boye, mpo na
nini te koya kosilisa likambo yango sikawa?
352 Bóyá, bandeko. Bozali koyoka te Eloko oyo ezali kobenda
bino? Na—nayebi ete mingi kati na bino basengelaki kozala awa
na etumbelo, kaka bato motoba to nsambo bazali awa, kaka
bango nde bazali na eyanganelo oyo te. Sikawa, soki ondimelaka
ngai mpe omoni ndenge makambo ezosalema awa na etumbelo,
ndimélá ngai sikawa. Mokolo moko mongongo na ngai ekofanda
kimia. Bokoyoka yango lisusu te. Ntango mosusu okoyoka mawa
ndenge oyaki te.
353 Okoloba: “Kasi, Ndeko Branham, nazali mondimi ya
lingomba.” Yango ekosala bokeseni moko te oyo yo ozalaki.
Nikodeme mpe azaláká—azaláká mondimi ya lingomba. Pela
moko naYoane, Petelo, Yakobo, Polo, ná bamosusu na bangompe
bazaláká bandimi ya lingomba.
354 Polo azalaki mondimi ya lingomba, kino ntango likambo
moko esalemaki, na mpokwa moko, to mokolo moko, ezalaki
nde, mpe ayaki. Na bongo azalaki mondimi ya lingomba oyo
abongwanaki, akómaki mwana na Nzambe. Okolinga te koya?
Oh, ayekolaki mingi. Azalaki moto ya mayele. Ayebaki ete
ayekolaki na moko na biteyelo ya motuya koleka, ya eleko wana,
Gamaliele, moko na balakisi ya malamu koleka oyo bazalaki na
ekolo. Kasi ayebaki ete asengelaki na eloko moko.
355 Okolinga te koya? Natuni bino mbala moko lisusu. Wapi…
Awa to na ekólo mobimba, nakotuna bino, na bisika nyonso
bozali, ózala moto ya losambo nini, na ngonga oyo ya bozóngisi
matondi. Bómikanisela, bazali kotia maloba na ngai na bande,
awa; bobele awa te, kasi na Likoló mpe.
356 Boyebi, science etalisi polele ete koningana nyonso osalaka
etiamaka na bande. Batalisi yango polele. Bómikanisela,
television etalisi yango polele. Television esalaka—esalaka
bilílíngi te. Yo ozali elílíngi. Elekisaka kaka oyo ozali kosala
na nzela moko boye. Ozali wana, ata bongo. Bomoni? Soki
oningisi mosapi, koningana yango ekendeke namokili mobimba.
Mbala nyonso olataka robe, lolenge na yo etambolaka na mokili
mobimba. Etiamaka na bande. Likanisi moko na moko, oyo
okanisaka, etiamaka na bande. Mpe mokolo moko, bakotia
lisusu eloko moko te na bande yango, ekotiama na album.
357 Na nsima, na Esambiselo, bakobeta yango. Okozala wana,
ná nsuki bakátá, komibengáká Moklisto. Okozala wana, mpe na
molimo na yo, ozali na makanisi oyo etelemeli Liloba, na kati ya
molimo na yo mpenza. Okoki kobómba yango te. Bómikanisela,
television, ata science eyebi ete ezali solo. Ozali awa sika-sikawa,
oyebi ete osengelaki kozala awa, kobosana te, ete ezali kotiama
na bande, na Mokolo ya Kosambisama, ete likanisi moko oyo
ozali na yango sikawa, ekozongela yo lisusu namakanisi. Ekosila

kotiama na bande. Mokili mobimba bakomona ndenge ezali
kobeta. Mpo na nini te, mokili…Bakotala yo, na Mokolo ya
Kosambisama, mpe Banje nyonso bakozala wana.
358 “Soki boyoki Ngai nsoni awa, wana bilílíngí na bino ezali
kozuama sikawa, na Mokolo ya Kosambisama, Ngai nakoyoka
bino nsoni. Mpamba te, Napakolaki Liloba na Ngai, Natindelaki
bino Yango. Boboyaki kondima Yango. Bomibómbaki nsima na
eloko moko.”
359 “Oh,” okoloba, “nazali moto malamu. Nasálá boye. Nabíná
na Molimo. Nalobá minoko na sika.” Bapakano mpe basalaka
yango. “Nagángá.” Bapakano mpe basalaka yango. Na bongo,
ndenge nini okoki kopesa Liloba mokongo?

…mpo na nini te,
Mpo na nini te koyá epai na Ye sikawa?
Mpo na nini te, mpo na nini te,
Mpo na nini te koyá epai na Ye sikawa?
Mpo na nini ozali kozela, ndeko molingami,
Oh, mpo na nini ozali koumela boye?
Yesu azali kozela mpo ábikisa yo
Esika kati na Ndako na Ye oyo ebúlisami.

Kokómisa yo enama moko na Nzoto na Ye!
Mpo na nini…?

Oh, mwana-mpongo, yaka sikawa.
Oh, mpo na nini te koyá…?

360 Nkolo, nazongisi matondi. Nazongisi matondi mingi.
Nazongisi matondi epai na Yo, Nkolo; ezali mpo na bilia ya
mokili oyo te, ata mpe mpo na yango. Kasi, Nkolo, tokómi awa
na ntango ya nsuka. Nazongisi matondi mpo na Bilei ya molimo
oyo, Nkolo, Bilei ya molimo, ya Bilembo Nsambo, oyo elakamaki
ete ekofungwama.

Bokoloba: “Ekozala eloko moko ya ndenge mosusu.” Te, te.
361 Okoki kobakisa liloba moko te. Mpe kolongola…Esili
kozala na kati na Yango, kasi ebombami. Ekangámá na elembo.
Bato boni basosoli yango? Bóloba: “Amen.” [Losambo balobi:
“Amen.”—Mok.] Bomoni?

Bokoloba: “Ee, ezali libombami oyo ekosakolama.” Oh, te.
362 Esílá kokomama. Okoki kobakisa liloba moko likoló na
Yango te, to kolongolamoko naYango te. Bomoni? Esili kozala na
kati na Yango. Esengeli kaka komonisama na ntango ya nsuka.
363 Okolinga te koya? Yaka sikawa, moninga. Soki ozali kososola
te, yaka. Fúkama, yebisa Ye Yango. Soki ngai nakoki kotalisa
bino Yango polele te, Ye akosala yango, mpamba te Ye azali mo—
Mosilisi ya ntembe nyonso.

…kati na babulami na Ye.

Oh, mpo na nini…
Okolinga koya te?

…mpo na nini te,
Mpo na nini te koyá epai na Ye sikawa?

364 Bóbosana te, likambo oyo ezali kotiama na bande, kaka
na bande oyo te, kasi na bande monene ya Nzambe. Moko na
moko na bino, koningana nyonso, ntango ogumbi motó, ogumbi
motema, likanisi oyo ezali koyela yo, kobosana te, ezali kotiama
na bande sika-sikawa, na Nkembo, mpe bande yango bakobeta
yango na Mokolo ya Kosambisama. Wapi mokano na yo? Oh,
okolinga mpenza ete ézala bongo te, Mokolo wana.
365 Nakozela naino, mpo bato bakómi mingi, mingi, zinga-zinga
na etumbelo sikawa. Bomoni? Ntango mosusu moko na bango,
soki nazeli mwa moke, ntango mosusu moto mosusu akoki
kozala kuna, ntango mosusu esika moko kuna na New York,
ntango mosusu esika moko kuna na Philadelphie, na Californie,
na Arizona. Esika moko boye, ntango mosusu moto mosusu
azali koya. Mokengeli, ózala ata wapi, kokata naino mbélá na
etumbelo te, sikawa.
366 Ntango mosusu tokomona lisusu mokolo mosusu ya
Bozóngisi matondi te. Oyo ekoki kozala ya nsuka, mpe ba-
bande ekotiama na bibombelo, na mpokwa oyo, mpo na mbala
ya nsuka. Bande ekokóma na nsuka, moko na mikolo oyo.
Bande ekokata mpe ekotiama na album ya Nzambe. Na nsima,
ekobetama, makanisi oyo ozali na yango sikawa. Koloba te ete
oyebaki te. Oyebi. “Kasi moto moko te akoki koya epai na Ngai,
soki Tata na Ngai abendi ye te. Mpe baoyo nyonso Tata apésá
Ngai, bakoya.”

…yáká epai na Ye…?
367 Ndeko, nabanzi ete soki ngai moto nafandaki kuna, esika
moko boye, mpe mwa likanisi eyelaki ngai, na ntembe te,
nalingaki koya na lombangu awa. Iyo.

Oh, mpo na nini te,
Mpo na nini…?

368 Esili mpenza, mpo na yo? Ondimisami ete ozali koyokisa
Molimo na Ye mawa te sikawa? Boye, tótikala kaka ndenge
togumbi mitó. Ondimisami ete oyokisi Molimo na Ye mawa
te? Ondimisami ete osali mpenza ndenge Ayebisaki yo kosala?
Ondimisami mpenza? Kobosana te, ntango mosusu o—okozua
lisusu libaku mosusu ata moke te. Bande na yo ekoki kokóma na
nsuka, na butu oyo. Ntangomosusu esili. Ntangomosusu oyo nde
bande ya nsuka mpo na yo. Ondimisami ete oléngelami sikawa?
Soki ezali bongo, natiki yango na maboko na yo, na Nkombo na
Nkolo Yesu.
369 Sikawa, wana korále ezali koyemba na mongongo ya nse,
nakobondela mpo na baoyo bazali awa. Nazali Moklisto moko

ya ndenge mosusumpenza. Nandimaka ete Nzambe nde asengeli
kobikisa milimo. Nandimaka ete Nzambe nde asengeli kolóna
Liloba. “Ngai Yawe,” elobi Biblia, na Yisaya, “Ngai Yawe nde
nalónaki Yango. Nakomwangisela Yango mai, butu moi, mpo
moto moko te ábótola Yango na loboko na Ngai.” Liboso násenga
na moto moko ete áyá na etumbelo, ná bato oyo, nalingi
kobondela mpo na bango, ngai moko.

Tógumba mitó sikawa.
370 Molingami Yesu, nazongeli bobele koloba Liloba na Yo, oyo
mosakoli na Yo alobaki, mpe nayebi ete maloba ya basakoli ezali
solo. Mpe Olobaki: “Ngai Yawe nde nalónaki Yango.” Ee, na
ntembe te, Otiaki Yango na Buku ya Bomoi ya Mwana-mpate,
liboso na kozalisama yamokili. “Ngai Yawe ndeNalónaki Yango,
mpe Nakomwangisela Yango mai, butu moi, mpo moto moko
te ábótola Yango na loboko na Ngai.” Bato oyo, Nkolo, ntango
mosusu basilá koyóká mbélá na etumbelo mingi. Kasi Ozali
kokóba komwangisela Yango mai, Nkolo.
371 Bango oyo, na mpokwa oyo. Tika ete bákangolama, na
mpokwa oyo, Tata, na makambo nyonso ya mokili, na masumu
mpe mitungisi nyonso oyo ezali na mitema na bango, mpe na
lisosoli malamu mpenza, na limemiá mpenza, na mitema na
bango, tika ete bákangama na Liloba na Yo, sika-sikawa, mpe
báloba: “Nkolo Yesu, na kati ya motema na ngai, nandimaka
ntango nyonso ete elokomoko ezali mpo na ngai, oyo nazuá naino
ata moke te. Ata namekaki, ndenge euti kolobama na mpokwa
oyo, kolanda mama-nsósó, kasi eloko moko ezalaki komonana
ndenge mosusu mpo na ngai. Ezalaki mpenza koyokana malamu
te. Bongo, na mpokwa oyo, namiyoki lokola nakómi sikawa
kopusana pene na maboko ya Liloba ya bomoi. Nazali koya awa
na limemiá nyonso mpe na lisosoli malamu. Nafukami awa, na
etumbelo oyo. Nazali namposampenzamakasi ya lobiko, Nkolo.
Nazali mpenza na nzala makasi! Nazali na mposa na Yo, Nkolo,
ete Ósimba ngai na maboko na Yo, na mpokwa oyo. Na nzela ya
kotúntuka moko te, kasi na nzela ya Molimo ya bolingo, yambá
ngai na maboko na Yo, Nzambe molingami.”
372 “Nazali mwana na Yo. Nazali komiyoka lokola ngai nde
mwana-mpongo oyo bazalaki kolobela. Yambá ngai, Nkolo.
Nazali kopumbwa. Natelemi mpe natiki kiti na ngai, mpe
nafukami awa. Yambá ngai, Nkolo. Nazali kopumbwa. Memá
ngai na mapapu na Yo, Nkolo, mosika na makambo ya mokili.
Tika ete nápumbwa mosika na mbindo ya mokili oyo, na
mimesano na ngai ya mabe, na mimesano na ngai nyonso ya
bibongiseli. Tika ete náyá bobele epai na Yo, Nzambemolingami,
mpo Molimo Mosanto na Yo ésopa kati na ngai, bolimbisi ya
ntembe na ngai nyonso. Tika ete, na mpokwa ya lelo, nákóma
mwana na Yo, oyo abotami mbala mibale, mpe ekelamu ya sika,
na mpokwa oyo. Kamata ngai. Memá ngai mosika na makeléle
ya bansósó. Memá ngai mosika, kino na zála ya Mpongo, esika

oyo bakoleisa ngai Liloba na Nzambe, kino nakozua makoki ya
kopumbwa.”
373 Kokisa yango, Nzambe molingami. Zua bango. Bakómi ya
Yo. Oyo nde libondeli na ngai, na bosembo nyonso, mpo na bato
oyo bakómi pene na liwa. Kokisa yango, Tata. Nabondeli boye
mpo na bango. Nasengi yango mpo na nkembo ya Nzambe.

Sikawa, wana togumbi mitó.
374 Nazali komituna, mpo na baoyo bafukami awa, zinga-zinga
na etumbelo sikawa. Mingi kati na bino bamibengaka Baklisto,
kasi bozalaki ntango nyonso komona ete eloko moko, esika
moko, ezalaki kozanga bino. Okokaki kosala makambo nyonso
ya basambeli. Okokaki kogánga. Okokaki kosala makambo
ndenge na ndenge. Okokaki kobina na Molimo. Okokaki koloba
minoko na sika. mpe moto moko te akoki koboya yango. Ezali
solo. Nyonso wana ezali malamu. Kasi, bomoni, oyo wana ezali
makabo yaMolimo, kozangaMolimo. Soki Molimo ezalaki kuna,
kokweisama wana, olingaki koyoka yango ndenge wana te.
375 Bino baoyo bozali awa na etumbelo, bondimi mpenza, na
bosembo nyonso, ete sika-sikawa, wana bozali awa, ete, kaka
ndenge bomikangoli, na kotúntuka te, kasi na kondima ya
solosolo, oyo ya peto, ete Nzambe akoyamba bino mpe akoleisa
bino Liloba na Ye, kino bino moko bokokóma bampongo ná
makoki ya kopumbwa? Soki ezali bongo, mpe bolingi ete
Nzambe ásala yango, bótómbola maboko, bino baoyo bozali
awa, liboso na etumbelo. Nzambe ápambola bino. Bango nyonso
batomboli maboko.
376 Sikawa, na kimiampenza, nakosenga namibali mpe basi oyo
bamibúlísá, baoyo bayebi mpenza Nzambe.
377 Mingi kati na bango, ezali likambo ya kokamwa mpenza,
emonani lokola ezalaka bongo, ntango nabengaka bato na
etumbelo, mbala mingi, bango nyonso bazalaka mibali. Boyebi,
na momesano, ezalaka basi. Kasi awa, bango nyonso bazali
mibali. Nakanisi mwasi kaka moko nde azali na etumbelo, na
mpokwa oyo, ntango mosusu mibale. Na momesano, ezalaka
basi. Kasi, na lolenge moko to mosusu, namoni lokola basi
bakanisaka ete natelemelaka bango. Ezali bongo te, ndeko
mwasi.Misato, nabanzi, motomoko alobi ete amonimisato. Awa,
na likoló ya etumbelo, nazali komona te. Malamu.
378 Baklisto mosusu kati na bino, baoyo bamibúlísá, boya
kotelema mwa moke awa, elongo ná ngai, mpo na libondeli.
Ózala na etumbelo, ata wapi, na likoló awa, moto oyo ayebi
mpenza Nzambe, oyo ayebi ndenge ya kotelema awa, mwa
moke, mpo na libondeli, elongo na bango, na nsima, tokosilisa
liyangani. Moto nyonso ázala mpenza na limemiá sikawa.
Bókende te. Bóya kotelema zinga-zinga awa.
379 Bamosusu kati na bino, baoyo bandimi mpenza ete Oyo ezali
Solo, ete tozali kokota na eleko mosusu, tozali kokota na Eleko

ya Konetolama, boyebi ete lingomba ekoki kokende ndenge ezali
te, mpe makambo ekobonga ata moke te. Esengeli kobeba se
kobeba. Bato boni bayebi yango? Bóloba: “Amen.” [Losambo
balobi: “Amen.”—Mok.] Esengeli kobeba se kobeba. Ekoki
kokende boye te. Bomoni? Likambo moko esengeli kosalema,
mpe Mosala ezali kosalema sikawa, moninga. Esili—esili—esili
kobanda, mosala esili kobanda mpo na Mwasi na libala. Ezali
Solo. Ezali YANGO ELOBI NKOLO.
380 Bóyá liboso sikawa, Baklisto oyo bamibúlísá, oyo balingi ete
bande na—na bino éloba ete, bato oyo bayei na bosembo nyonso,
ete bolingi koya kobondela elongo na bango, mpo bazali bandeko
na bino ya mibali mpe ya basi, bóyá zinga-zinga na etumbelo.
Bótelema mwa moke zinga-zinga awa, mpo na kobondela. Moto
mosusu akolinga koya? Bótelema zinga-zinga awa. Bófúkama
kakampembeni na bango. Binomibali, bópúsana zinga-zinga na
mibali wana; bino basi. Na kimia mpe na komikitisa, bóbóndela
mpo na bango.

Nzambe molingami, sungá…?…
381 “Nasundoli nyonso. Nasundoli denomination na ngai.
Nasundoli libala na ngai ya liboso. Nasundoli mobali na ngai
ya liboso. Nasundoli makambo nyonso, Nkolo.”

…nasundoli nyonso.
Nyonso epai na Yo, Mobikisi na ngai oyo
apambolami,

Nasundoli nyonso.
Nasundoli nyonso,
Nasundoli…

382 Osundoli makanisi na yo moko? Okoki kosundola makanisi
na yo moko, mpo na Liloba na Nzambe?

Nyonso mpo na Yo, Mobikisi na ngai oyo
apambolami,

Nasundoli nyonso.
Nasundoli nyonso,
Nasundoli nyonso,
Nyonso mpo na Yo, Mobikisi na ngai oyo
apambolami,

Nasundoli…
383 Baoyo nyonso bandimi sikawa, kati na eyanganelo, bótélema.
Tóyémba yango elongo sikawa.

Nasundoli…
Baoyo nyonso bamipesi, bobelemi mpo na koyemba yango

sikawa?
Na…
…mpo na Yo, Mobikisi na ngai oyo
apambolami,

Nasundoli…
384 Sikawa, bino baoyo bozali zinga-zinga na etumbelo, soki
bosundoli mpenza, bótómbola maboko epai na Ye mpe bóyemba:
“Nasundoli nyonso. Nasundoli denomination. Nasundoli
denomination. Nasundoli lingomba. Namisundoli ngai moko.
Nasundoli makanisi na ngai. Nyonso mpo na Yo, Mobikisi na
ngai oyo apambolami, nasundoli nyonso.”

…mpo na Yo…

Nasundoli nyonso,
Nasundoli nyonso,
Nyonso mpo na Yo, Mobikisi na ngai oyo
apambolami,

Nasundoli nyonso.

Euti mpenza na motema?

Nasundoli nyonso,
385 [Maloba mazangi na bande—Mok.] Bino baoyo bozali awa
na etumbelo sikawa. Bino baoyo bozali awa zinga-zinga na
etumbelo, oyo babondelimpo na bango. Losambo esili kobondela
mpo na bino. Bino moko mpe bobondelaki. Sikawa, nzela ezali
kaka moko mpo na kobikisama, ezali ete: “Bobikisami na
kondima, na nzela na ngolu.” Ngolu na Nzambe esololaki na
bino, ememaki bino na etumbelo. Bozali koluka mapamboli ya
Nzambe. Bozali koluka Liloba na Ye. Bozali koluka Molimo
Mosanto. Bozali koluka ete Nzambe ásepela na bino. Soki ezali
bongo, bokoki mpenza, na motema na bino mobimba, kosundola
yango, sikawa, bóluka kotúntuka moko te, bóluka nde Solo,
Solo oyo euti na motema na yo, na nzela ya kondima. “Nkolo,
nabelemi mpo na kosala nyonso oyo Liloba na Yo elobi na ngai
ete násála. Namisundoli ngai moko, ná nyonso oyo ezali kati na
ngai.”
386 Soki bondimi yango na motema mobimba, nalingi ete
bótelema, bóbaluka mpe bótala na ngámbo ya losambo, ya
eyanganelo, bótómbola maboko, mpe tokoyemba yango elongo
na bango: “Nasundoli nyonso oyo ezali kati na ngai, e Nzambe.
Na boyebi na ngai nyonso, nyonso oyo nazali, nasundoli yango.”
387 Bómata awa na etumbelo, bino baoyo bozali na etumbelo.
Bómata awa na etumbelo, bandeko, na likoló awa, bino nyonso,
bandeko mibali ná bandeko basi.

Bótala awa, lingomba.
388 [Ndeko mwasi moko alobi: “Ndeko Branham, nasambelaka
na lingomba moko, kasi mikolo oyo, nazali—nazali lisusu
ata kokende kuna te.”—Mok.] Omisundoli? [“Nkolo ayebi
ndenge nalingaka ete nákambama na Ye. Nalingaka…?…na
lingomba. NalingakaMolimoMosanto, kotondisama naMolimo.
Mpe ekozala malamu ete nákufa, soki yango nde esengeli.”] Iyo.

Ya solo. Osundoli eteni moko na moko epai na Ye ná Liloba na
Ye?
389 Ndeko mwasi oyo, auti na denomination. Alobi:
“Nasambelaka na denomination moko.” Tozali na ntina ya
kotánga nkombo na yango te. Asalaka mosala moko kuna. Kasi
alobi: “Ndeko Branham, nazali na mposa ya kokende epai Solo
ezali. Nazali na mposa ya eloko moko ya bozindo koleka oyo
wana.” Bomoni?
390 Bótika ete nátánga Liloba na Ye. “Esengo na baoyo bazali na
nzala mpe na mposa ya boyengebene, mpo bakotóndisama.”
391 Sikawa, bino baoyo bozali awa na etumbelo, baoyo bouti
kokóma, soki bomilengeli mpo na kosundola nyonso oyo bozali,
makambo nyonso, mpo na kotósa Liloba na Nzambe…Na
mpóso oyo, moto moko te ayebisaki bino eloko bosengeli kosala.
Sikawa, soki bolengelami mpo na komisundola mpo na Ye
sikawa, bótómbola bobele maboko, boye, liboso na eyanganelo.
Sikawa, bino baoyo bozali awa na etumbelo, tóyémba yango
elongo sikawa, Nasundoli Nyonso. Biso nyonso, elongo. Malamu.

Nasundoli nyonso,
Sikawa, éuti mpenza na motema!…?…ye mokolo

moko, mpe nazali kozongisa matóndi mingi. Sálá ete
ámisondola…?…

…Mobikisi,
392 Euti mpenza na motema? Bóloba: “Amen.” [Losambo balobi:
“Amen.”—Mok.] Bóloba “Amen,” mbala moko lisusu. [“Amen.”]

Bóloba: “Nkolo, luká kati na ngai, meká ngai, mpe pesa
ngai libaku malamu. Yango nde nyonso oyo nakoki kosala, na
mpokwa oyo, ezali ete námipesa epai na Yo. Oyebi nzala ya
motema na ngai, Oyebi mposa na ngai. Elaka na Yo ezalaki
ya kokokisa mposa yango, Sikawa nazali kozela yango, mpe
namisundoli epai na Yo.”

Biso nyonso elongo:
Nasundoli nyonso,
Nasundoli nyonso,
Nyonso mpo na Yo, Mobikisi na ngai oyo
apambolami,

Nasundoli nyonso. 

